
“ኢትዮጵያ ታምርት ... ወደ ገጽ 4 ዞሯል

ሄለን ወንድምነው

አዲስ አበባ፡- ኢትዮጵያ ታምርት ንቅናቄ በኢንዱስትሪ ዘርፉ 
የሚያጋጥሙ ችግሮች በቅንጅት የተፈቱበት ውጤታማ ንቅናቄ ነው 
ሲሉ ምክትል ጠቅላይ ሚኒስትርና የውጭ ጉዳይ ሚኒስትር አቶ 
ደመቀ መኮንን ተናገሩ፡፡

   የኢትዮጵያ ታምርት የስትሪንግ ኮሚቴ የውይይት መድረክ 
ትናንትና ሲካሄድ አቶ ደመቀ መኮንን እንደገለጹት፤ የኢትዮጵያ 
ታምርት ንቅናቄ ከተጀመረ ጊዜ አንስቶ በዘርፉ የሚያጋጥሙ 
ችግሮችን በቅንጅት በመፍታት ዘርፉ ለውጥ እንዲያመጣ ተደርጓል።

    ማምረት የሚያስችል የሰው ኃይልና በርካታ የተፈጥሮ 
ጸጋዎች እያሉን ባለመሥራታችን ጥቂት ዕሴት የተጨመረባቸውን 
የኢንዱስትሪ ምርቶች በውድ ዋጋ ከውጭ እናስገባለን ያሉት አቶ 
ደመቀ፤ የኢትዮጵያ ታምርት ንቅናቄን አጠናክሮ በማስቀጠል 

“ኢትዮጵያ ታምርት 
የዘርፉ ችግሮች በቅንጅት የተፈቱበት 

ውጤታማ ንቅናቄ ነው”
    - አቶ ደመቀ መኮንን
    ምክትል ጠቅላይ ሚኒስትርና የውጭ ጉዳይ ሚኒስትር

ማርቆስ በላይ

ሰበታ፡-  በኦሮሚያ ክልል ሁለት ነጥብ ስድስት ሚሊዮን 
ሄክታር መሬት በበጋ መስኖ ስንዴ በማልማት 105 ሚሊዮን 
ኩንታል ምርትም ለማግኘት አቅዶ ወደ ተግባር መግባቱን  

የክልሉ ርዕሰ መስተዳድር አቶ ሽመልስ አብዲሳ ገለጹ።
   ርዕሰ መስተዳድር አቶ ሽመልስ አብዲሳ በኦሮሚያ 

ክልል ደረጃ የዘንድሮውን የበጋ ስንዴ ልማት በደቡብ ምዕራብ 
ሸዋ ሰበታ ሀዋስ ወረዳ ትናንት አስጀምረዋል።

ክልሉ ከበጋ መስኖ ስንዴ ልማት 105 ሚሊዮን ኩንታል  

ለማግኘት አቅዶ ወደ ሥራ ገብቷል  
- ርዕሰ መስተዳድር አቶ ሽመልስ አብዲሳ ክልል አቀፍ የበጋ ስንዴ ልማትን አስጀመሩ

ጌትነት ተስፋማርያም

አዲስ አበባ፡- በአማራ ክልል ተከስቶ የነበረው 
አለመረጋጋት ወደ ሰላማዊ እንቅስቃሴ መመለሱን 

“በአማራ ክልል ተከስቶ የነበረው አለመረጋጋት ወደ ሰላማዊ 
እንቅስቃሴ ተመልሷል”

ለገሰ ቱሉ (ዶ/ር)
የመንግሥት ኮሙኒኬሽን አገልግሎት ሚኒስትር

ፋንታነሽ ክንዴ
   
አዲስ አበባ፡- የኢትዮጵያ የተቀማጭ ገንዘብ መድን 

ፈንድ በ2016  በጀት ዓመት የመጀመሪያ ሩብ ዓመት 
አንድ ነጥብ ስድስት ቢሊዮን ብር አረቦን መሰብሰቡን 
አስታወቀ። በበጀት ዓመቱ ከ6 ቢሊዮን ብር በላይ አረቦን 
ለመሰብሰብ ማቀዱንም ገልጿል፡፡

   የኢትዮጵያ ተቀማጭ ገንዘብ መድን ፈንድ ዋና 
ሥራ አስፈጻሚ አቶ መርጋ ዋቅወያ ትናንት በሰጡት 
መግለጫ እንዳሉት፤ ፈንዱ የፋይናንስ ተቋማት  ችግር 
ቢያጋጥማቸው የአስቀማጮችን  ገንዘብ ለመመለስና 

የኢትዮጵያ 
የተቀማጭ  ገንዘብ መድን 
ፈንድ  አንድ ነጥብ ስድስት 
ቢሊዮን ብር አረቦን ሰበሰበ

- በበጀት ዓመቱ ከ6 ቢሊዮን ብር  በላይ  
አረቦን ለመሰብሰብ አቅዷል

“የኢትዮጵያ የተቀማጭ ... ወደ ገጽ 4 ዞሯል

“በአማራ ክልል ... ወደ ገጽ 4ዞሯል

“በአማራ ክልል ተከስቶ...

- 98 ቢሊዮን ብር የሚደርስ 

ተቀማጭ ሂሳብ አሰባስቧል 

ባንኩ 
ለስድስት ነጥብ አራት 

ሚሊዮን ደንበኞች 
የተሟላ ከወለድ ነጻ 
አገልግሎት ሰጥቷል

 ክልሉ ከበጋ መስኖ... ወደ ገጽ 4ዞሯል

የመንግሥት ኮሙኒኬሽን አገልግሎት ገለጸ።
   የመንግሥት ኮሙኒኬሽን አገልግሎት ሚኒስትር 

ለገሰ ቱሉ (ዶ/ር) ትናንትና በወቅታዊ ጉዳዮች ላይ 

በሰጡት መግለጫ፤ የአስቸኳይ ጊዜ አዋጅ ጠቅላይ መምሪያ 
ዕዝ ባከናወናቸው ሥራዎች ላይ ግምገማ ማድረጉን ጠቁመው፤ 

 ክልሉ ከበጋ መስኖ... ወደ ገጽ 4ዞሯል

ዜና

ልጅዓለም ፍቅሬ
  
ሆሳዕና፦ በክልሉ ከኅብረተሰቡ በተሰበሰበ 260 

ሚሊዮን ብር የትምህርት ቤቶች ደረጃ እንዲሻሻል 
መደረጉን የማዕከላዊ ኢትዮጵያ ክልል አስታወቀ፡፡

የማዕከላዊ ኢትዮጵያ ክልል ምክትል ርዕሰ 
መስተዳድርና የክልሉ የትምህርት ቢሮ ኃላፊ አቶ 
አንተነህ ፍቃዱ ለኢትዮጵያ ፕሬስ ድርጅት እንደገለጹት፤ 
የትምህርት ቤቶች ደረጃን ለማሻሻል “ትምህርት 
ለትውልድ” በሚል ንቅናቄ ካለፈው ክረምት መጨረሻ 
አንስቶ 260 ሚሊዮን ብር ከህብረተሰቡ ተሰብስቧል። 
በዚህም የትምህርት ቤቶች ደረጃ እንዲሻሻል ተደርጓል፡፡

የትምህርት ቤቶችን ደረጃ ለማሻሻል በተከናወነው 
ሥራ 36 የቅድመ አንደኛ ደረጃ፤ ሰባት አንደኛ ደረጃ 
እና ስድስት የሁለተኛ ደረጃ ትምህርት ቤቶችን 
መገንባታቸውን አስገንዝበዋል። 

በተጨማሪም  በቅድመ መደበኛ ትምህርት ቤቶች 
529፣ በአንደኛ ደረጃ 350 እንዲሁም በሁለተኛ ደረጃ 
ትምህርት ቤቶች የሚገኙ 40 አዳዲስ ተጨማሪ ክፍሎች 
መገንባታቸውን ጠቁመዋል፡፡

በክልሉ የመማር ማስተማሩን ሂደት ውጤታማ 
ለማድረግ በቅድመ አንደኛ ደረጃ ባሉ ትምህርት ቤቶች 
ላይ ትኩረት በማድረግ እየተሠራ መሆኑም ተናግረዋል።

ክልሉ ገና እየተደራጀ ከመሆኑም ጋር ተያይዞ  በዘርፉ 
ያለውን ከፍተት ለመሙላት ሀብት የማሰባሰብ ሥራ 
እየተከናወነ ይገኛልም ብለዋል።

እንደ አቶ አንተነህ ገለጻ፤ በ2016 የትምህርት ዘመን 
በክልሉ ከአንደኛ እስከ 12 ክፍል በመደበኛ ትምህርት 
መርሃ ግብር  ከአንድ ሚሊዮን 357  ሺህ በላይ ተማሪዎች 
ትምህርታቸውን እየተከታተሉ ነው፡፡

በክልሉ የሁለተኛ ደረጃ መማሪያ መፃሕፍት ተደራሽ 
ለማድረግ ከትምህርት ሚኒስቴር ጋር በመነጋገር ወደ ሥራ 
መገባቱን ተናግረዋል።

ከአንደኛ እስከ ስድስተኛ ክፍል ድረስ ያለው የአዲሱ 
ሥርዓተ-ትምህርት መፃሕፍት ለማሳተም ከሦስት ቢሊዮን 
ብር በላይ እንደሚያስፈልግ አስታውቀዋል።

ችግሩን በጊዜያዊነት ለመቅረፍ የመፃሕፍትን ኮፒ 
በመጠቀም የመማር ማስተማር ሥራው እንዲካሔድ 
በመፍትሔነት አቅጣጫ መቀመጡን አቶ አንተነህ 
አስረድተዋል።

ለሁሉም ተማሪዎች መማሪያ መፃሕፍት ለማዳረስ 
ስለማይቻል የተለያዩ አማራጮችን መጠቀም ተገቢ 
በመሆኑ በሶፍት ኮፒ ጭምር በመታገዝ መምህራን 
ትምህርት እየሠጡ መሆኑን አመልክተዋል። 

በቀጣይም ከመፃሕፍት  አቅርቦት ጋር ተያይዞ 
የተከሰተውን ችግር ለመቅረፍ፣ ባለሀብቱን፣ የንግዱን 
ማህበረሰብ፣ ምሁራን፣ አርሶ አደሩንና ወጣቱን 
በማስተባበር ሀብት የማሰባሰብ ሥራ እንደሚካሔድም 
አቶ አንተነህ  ተናግረዋል።

የትምህርት ግብዓትን ተደራሽነት ለማድረግ 
ከፍተኛ ሀብት ይጠይቃል ያሉት አቶ አንተነህ፤ ሥራው 
በመንግሥት አቅም ብቻ ሊሸፈን የሚችል ባለመሆኑ 
መላው ማህበረሰብ ሊያግዝ ይገባል ብለዋል፡፡

   በቂ የትምህርት ግብዓት አቅርቦት ያለመኖርና 
ደረጃቸውን የጠበቁ ትምህርት ቤቶች ቁጥር አነስተኛ 
መሆን ለዘርፉ ዕድገት ማነቆ መሆናቸውን ገልጸዋል።

በክልሉ 
ከኅብረተሰቡ በተሰበሰበ 260 

ሚሊዮን ብር የትምህርት 
ቤቶች ደረጃ እንዲሻሻል 

ተደርጓል

 አቶ አንተነህ ፍቃዱ

ልጅዓለም ፍቅሬ

 አዲስ አበባ፡- ኢትዮጵያ በቱሪዝም ዘርፍ እምቅ 
ሀብት ያላት ሀገር እንደሆነች ተገንዝበናል ሲሉ የተለያዩ 
ሀገራት አምባሳደሮች ገለጹ፡፡

“የኢትዮጵያ የቱሪዝም ልማት መልካም እድሎች፣ 
ተስፋ እንዲሁም ተግዳሮት” በሚል መሪ ሃሳብ 
መቀመጫቸውን አዲስ አበባ ላደረጉ ዲፕሎማቲክ 
ማህበረሰቦች በቱሪዝም ዘርፉ ያለውን ሀብት ለማስተዋወቅ 
ያለመ ውይይት ትናንት ተካሂዷል፡፡

በኢትዮጵያ የቻይና ኤምባሲ ምክትል ኃላፊ ሺን 
ኪንሚን በመርሃግብሩ እንደተናገሩት፤ ኢትዮጵያ 
በቱሪዝም ዘርፍ እምቅ ሀብት ያላት ሀገር ናት፡፡

ኢትዮጵያ የቱሪዝም ሀብቶች  ያሏት ሀገር ብቻ  
ሳትሆን  በባህልና  በታሪክ የበለፀገች ሀገርም ነች ብለዋል።

ሀገራት በትብብር ቢሠሩ የቱሪዝም ሀብቶቻቸው 
ሙሉ በሙሉ መጠቀም ይችላሉ ያሉት ኃላፊው፤ የቻይና 
ሕዝቦች ወደ ኢትዮጵያ መጥተው እንዲጎበኙ ኤምባሲው 
ያበረታታል ሲሉ ገልጸዋል፡፡

እንደ ሚስተር ሺን ገለፃ፤ በኢትዮጵያ የቱሪዝም 
ኢንዱስትሪው እያደገ ነው፡፡ ዘርፉ ለሥራ እድል ፈጠራ 
እንዲሁም ለኢኮኖሚ መነቃቃት ከመፍጠር አንጻር የጋራ 
ተጠቃሚ የሚያደርጉ ሥራዎች ለመሥራት ቻይና ቁርጠኛ 
ናት፡፡

በኢትዮጵያ የቱሪዝም ዘርፉን ለማሳደግ ለሚሠሩ 
ሥራዎች ቻይና ድጋፍ እንደምታደርግም ነው ሚስተር 
ሺን የገለጹት፡፡

  በኢትዮጵያ የሞሮኮ አምባሳደር ነዛሃ አላኦዪ 
በበኩላቸው፤ ኢትዮጵያ በቱሪዝም ዘርፉ ያለት ሀብት 

“ኢትዮጵያ በቱሪዝም ዘርፍ እምቅ ሀብት ያላት ሀገር መሆኗን ተገንዝበናል”
- የተለያዩ ሀገራት አምባሳደሮች

ግዙፍ እንደሆነ አይቻለሁ ብለዋል፡፡
   ኢትዮጵያ ሰፊ የቱሪስት መዳረሻዎች ያላት ሀገር 

ናት ያሉት አምባሳደሯ፤ ቱሪዝም የቀደመ ታሪክና ባህል 
መገለጫ በመሆኑ ጠቀሜታው የጎላ እንደሆነ ጠቁመዋል። 
ሞሮኮ ከኢትዮጵያ ጋር በቱሪዝም መስክ አብሮ ለመሥራት 
ፍላጎት እንዳላትም ተናግረዋል፡፡

   እንደ አምባሳደሯ ገለጻ፤ ታሪካዊ ቅርሶችና ባህላዊ 
እሴቶች በማስተዋወቅ እንዳይጠፉ መጠበቅ አስፈላጊ 
ነው፡፡

የቱሪዝም ሚኒስትር ዴኤታ አቶ ስለሺ ግርማ 
ኢትዮጵያ በዘርፉ ያላትን ሀብት አስመልክተው ባደረጉት 
ገለጻ፤ ኢትዮጵያ በቱሪዝም ዘርፉ እምቅ ሀብት ያላት ሀገር 
ናት ያሉ ሲሆን፤ በዩኔስኮ ከተመዘገቡ ቅርሶችና የቱሪስት 
መዳረሻዎች በተጨማሪ ዘርፈ ብዙ አዳዲስ  የቱሪስት 

መዳረሻዎችና የተለያዩ የኢኮ-ቱሪዝም ስፍራዎች  አሏት 
ብለዋል፡፡

የመድረኩ ዋና ዓላማ በኢትዮጵያ በቱሪዝም ዘርፉ 
ስላለው ሀብት ለማስተዋወቅና ግንዛቤ ለመፍጠር ነው 
ያሉት አቶ ስለሺ፤ የተደረገው ገለጻ በኮሮናና በሰሜኑ 
ጦርነት ወቅት የተቀዛቀዘው የቱሪዝም እንቅስቃሴ ዳግም 
እንዲያንሰራራ ማድረግ የሚችል ነው ብለዋል፡፡

አቶ ስለሺ አክለውም፤ ኢትዮጵያ በቱሪዝም ዘርፍ 
በሌሎች ሀገራት የማይገኙ ብርቅዬ ሀብት ያላት በመሆኑ 
ሰፋፊ  የኢንቨስትመንት አማራጮች አሏት ብለዋል፡፡

ኢትዮጵያ ትኩረት ከሰጠችባቸው አምስት ዋና ዋና 
ዘርፎች ቱሪዝም ዘርፍ አንዱ ነው ብለውም፤ በ2030 
የጎብኚዎች ቁጥር ሰባት ሚሊዮን ለማድረስ ታቅዶ 
እየተሠራ መሆኑን አብራርተዋል፡፡

ሺን ኪንሚን ነዛሃ አላኦዪ

ሔርሞን ፍቃዱ

አዲስ አበባ፡- በትግራይ ክልል 95 ሺህ ገደማ 
ነጋዴዎች ካለፈው ዓመት ጀምሮ ግብር መክፈል 
መጀመራቸውን የክልሉ ገቢዎች እና ልማት ባለሥልጣን 
አስታወቀ፡፡

የቢሮው ምክትል ዳይሬክተር አቶ ወልደገብርኤል 
አፅብሃ ለኢትዮጵያ ፕሬስ ድርጅት እንደተናገሩት፤ 
ካለፈው በጀት ዓመት መጀመሪያ ጀምሮ በክልሉ ግብር 
እየተሰበሰበ ነው፡፡ ከግብር የሚገኝ ገቢ የተሳለጠ 
እንዲሆን በጥናት የተደገፈ አሠራርም እየተዘረጋ ይገኛል፡፡  

   ክልሉ በጦርነት ውስጥ በመቆየቱ የተነሳ ከደረሰኝ 
ጋር ተያይዞ በርካታ ሰነዶች እንደ አዲስ እያደራጀን ነው 
ያሉት ኃላፊው፤ 95 ሺህ ገደማ ከሚሆኑ ነጋዴዎች ግብር 
መሰብሰብ እንደተቻለ ገልፀዋል፡፡

የትግራይ ክልል 25 ሺህ ለሚሆኑ የመጀመሪያ 
ደረጃ ግብር ከፋይ ማህበረሰብ የ2013/14 ክፍያ ምህረት 
መደረጉን ያነሱት ኃላፊው፤ ይህ በገንዘብ ሲተመን ከ30 

በክልሉ 95 ሺህ ነጋዴዎች ግብር መክፈል ጀምረዋል
ሚሊዮን ብር በላይ የሚሆን ነው ብለዋል፡፡

   ምህረት የተደረገውም በጦርነቱ ምክንያት የነበረው 
ጫና ለማቅለልና  በፍጥነት ወደ ሥራ መግባት እንዲቻል  
ነው  ሲሉ አብራርተዋል፡፡

ዳይሬክተሩ እንዳሉት፤ ጦርነቱ በመሠረተ ልማት 
እና  ኢኮኖሚ ላይ የፈጠረው ጫና አለ፡፡ ሆኖም ሰላም 
ከተፈጠረ በኋላ ጥሩ ጅማሮ እየተደረገ ይገኛል፡፡ ሥራው 
የበለጠ እንዲሳካ የቁሳቁስ እና መሰል ክፍተቶች እዲሟሉ 
እየተደረገ ነው፡፡

   ባለስልጣኑ ዕቅድ አውጥቶ አቅጣጫ በማስቀመጥ 
ወደ ሥራ መግባቱን የጠቀሱት ኃላፊው፤ ወደ ሥራ 
የገባነው እጃችን ላይ ባለው ከውድመት የተረፈ ሀብትና 
የሰው ኃይል ነው ሲሉ ጠቅሰዋል፡፡ ተበታትኖ የቆየውን 
የሰው ኃይል በማሰባሰብ ወደ ምድብ ሥራው እንዲሰማራ 
መደረጉንም አክለው ተናግረዋል፡፡

   በተጨማሪም መዝገቦችን በማደራጀት ወደ መደበኛ 
የአሠራር ሥርዓት እንዲገባ እየተደረገ ነው ብለው፤ 
ሂደቱን ለማፋጠን የተወሰኑ ሥልጠናዎች ባለፈው ዓመት 

ተሰጥተዋል ብለዋል፡፡
    ከተለያዩ የንግድ ማኅበራት ጋር በጋራ እየተሠራ 

መሆኑን የጠቆሙት አቶ ወልደገብርኤል፤ ይህም 
የአሠራር ሥርዓቱን ወደ ተፈለገው ደረጃ ለማድረስ 
የሚረዳ መሆኑን ጠቁመዋል፡፡ 

   የፌዴራል መንግሥት  ባለፈው ዓመት የተወሰኑ 
ሥልጠናዎች መስጠቱን በማውሳት፤ ግብዓቶች  ማሟላት 
እንደሚያስፈልግና፤ በክልሉ ከሚገኙ አደረጃጀቶች 
ጋር በመሆን  ጅማሮዎችን ማጠናከር እንደሚያስፈልግ 
አንስተዋል፡፡

ዳግማዊት አበበ

አዲስ አበባ፡- በተለያዩ የሀገሪቱ ክፍሎች እየዘነበ 
ያለው ዝናብ በደረሱ ሰብሎች ላይ ጉዳት  ሊያስከትል 
ስለሚችል አርሶ አደሮች ሰብሎቻቸውን በፍጥት 
እንዲሰበስቡ የኢትዮጵያ ሚቲዎሮሎጂ ኢንስቲትዩት 
አሳሰበ፡፡ 

   የኢንስቲትዩቱ ዋና ዳይሬክተር አቶ ፈጠነ ተሾመ 
ለኢትዮጵያ ፕሬስ ድርጅት እንደገለጹት፤ በአሁኑ ጊዜ 
በሁሉም የሀገሪቱ ክፍሎች በሚባል ደረጃ  መደበኛና 
ከመደበኛ  በላይ ዝናብ እየዘነበ ይገኛል፡፡  አሁን ላይ 
በተለያዩ አካባቢዎች እየዘነበ ያለው ዝናብ ጉዳትም 
ጥቅምም አለው፡፡ 

     በተለይ መካከለኛና ምዕራብ የሀገሪቱ ክፍሎች 
ከመደበኛው የዝናብ ስርጭት ከፍ ያለ ዝናብ እያስተናገዱ 
ነው ያሉት አቶ ፈጠነ፤ ይህም የደረሱና ሊደርሱ ያሉ 

ኢንስቲትዩቱ አርሶ አደሮች የደረሱ ሰብሎቻቸውን በፍጥነት 
እንዲሰበስቡ አሳሰበ 
ሰብሎች ላይ ጉዳት ይኖረዋል ብለዋል፡፡

    የደረሱ ሰብሎች ጊዜውን ባልጠበቀ ዝናብ 
ምክንያት እንዳይበላሹ  አርሶ አደሩ ሰብሉን በፍጥነት 
መሰብሰብ ይኖርበታል ሲሉም አሳስበዋል፡፡

   በደቡብ የሀገሪቱ ክፍል ዝናብ ከመደበኛው በላይ 
ይዘንባል ተብሎ የጠበቃል ያሉት አቶ ፈጠነ፤  ይህ መሆኑ 
ጥሩ አጋጣሚ ነው ሲሉ ገልፀዋል፡፡

   በምስራቅ  እና በደቡብ ምስራቅ የሀገሪቱ ክፍሎች 
እንዲሁም  ቦረና፣ ሶማሌ፣ ጉጂ እና በባሌ ከመደበኛው 
በላይ ዝናብ የሚያገኙ በመሆኑ የሚዘንበውን ዝናብ 
በአግባቡ ሊጠቀሙ ይገባል ሲሉም አሳስበዋል፡፡

   በነዚህ አካባባቢዎች የሚዘንበው ዝናብ ምርትና 
ምርታማነትን ከማሳደግና ለእንስሳት መኖ ያለው ጥቅም 
ክፍተኛ ነው ያሉት ዋና ዳይሬክተሩ፤ በዚህ አካባቢ ያለው 
ህብረተሰብም  ይህን ዝናብ ባግባቡ በመጠቀም ምርትና 
ምርታማነቱን ከፍ ሊያደርግ ይገባል ብለዋል፡፡ አቶ ፈጠነ ተሾመ



ገጽ 3አዲስ ዘመን   ዓርብ ጥቅምት 23 ቀን 2016 ዓ.ም

ዜና

ዳግማዊት አበበ

አዲስ አበባ፡- የኢትዮጵያ ንግድ ባንክ በተሟላ 
ከወለድ ነጻ ባንክ አገልግሎት ስድስት ነጥብ አራት 
ሚሊዮን ደንበኞች ተጠቃሚ ማድረጉን አስታወቀ። ባንኩ 
98 ቢሊዮን ብር የሚደርስ ተቀማጭ ሂሳብ ማሰባሰብ 
መቻሉንም ተገልጿል። 

የኢትዮጵያ ንግድ ባንክ ከወለድ ነጻ የባንክ አገልግሎት 
(ሲ.ቢ.ኢ ኑር) 10ኛ የምስረታ በዓሉን በትናንትናው ዕለት 
አክብሯል። 

   የባንኩ ፕሬዚዳንት አቶ አቤ ሳኖ በምስረታ በዓሉ 
ላይ እንደገለጹት፤ ባንኩ ከአስር ዓመት በፊት በወለድ 
ምክንያት ከባንክ የራቁ ደንበኞችን ፍላጎት ለማርካት 
ከወለድ ነጻ ባንክ አገልግሎት አስጀምሯል። የቀረበው 
ከወለድ ነፃ የባንክ አገልግሎት በአሁኑ ጊዜ በህብረተሰቡ 
ዘንድ ተቀባይነት በማግኘቱ በከፍተኛ ሁኔታ በመስፋፋት 
እና በማደግ ላይ ይገኛል። 

እንደ ፕሬዚዳንቱ ገለጻ፤ በኢትዮጵያ የባንክ 
ኢንዱስትሪ የኢትዮጵያ ንግድ ባንክ ለመጀመሪያ ጊዜ 
ጥቅምት 18 ቀን 2006 ዓ.ም ከወለድ ነጻ የባን የአገልግሎት 
አንድ መስኮት በመክፈት አንድ ብሎ ጀምሯል። አሁን 
ላይ ሙሉ በሙሉ ከወለድ ነፃ የባንክ አገልግሎት ብቻ 
የሚሰጡት ቅርንጫፎችን በመክፈት አገልግሎት መስጠት 
የተጀመረበት ጊዜ ነው።  

   እነዚህ ቅርንጫፎች ለሕዝበ ሙስሊሙ የቀረበ 
ስያሜዎች ያሏቸው መሆናቸውን ያነሱት አቶ አቤ፤ ቢላል 
ቅርንጫፍ ከወለድ ነፃ የባንክ አገልግሎት ብቻ የሚሰጥ 

ባንኩ ለስድስት ነጥብ አራት ሚሊዮን ደንበኞች የተሟላ ከወለድ ነጻ አገልግሎት ሰጥቷል

- 98 ቢሊዮን ብር የሚደርስ ተቀማጭ ሂሳብ አሰባስቧል 

የመጀመሪያው ቅርንጫፍ  ነበር  ብለዋል።
ባንኩ ሲቢኢ  ኑር አገልግሎት መስጠት ከጀመረበት  

እስከ መስከረም 30 ቀን 2016  ዓ.ም ድረስ 153 ሙሉ 
በሙሉ የሲቢኢ ኑር የባንክ አገልግሎት ብቻ የሚሰጡ 
ቅርንጫፎች  አሉት ያሉት ፕሬዚዳንቱ፤ ከአንድ ሺህ 90 
በላይ በሚሆኑ ቅርንጫፎች በመስኮት በኩል የሲቢኢ ኑር 
አገልግሎቱ ይሰጣል ብለዋል።

ሲቢኢ ኑር አሁን ላይ ስድስት ነጥብ አራት ሚሊዮን 
ደንበኞች አሉት ሲሉ ገልጸው፤ 98 ቢሊዮን ብር የሚደርስ 
ተቀማጭ  ሂሳብ ማሰባሰብ ተችሏል  ሲሉ ተናግረዋል።

የኢትዮጵያ ንግድ ባንክ የሲቤኢ ኑር ምክትል 
ፕሬዚዳንት አቶ ኑሪ ሁሴን እንደገለፁት፤  ባንኩ ይህን 
ከወለድ ነጻ  የባንክ አገልግሎት ሲጀመር ብዙ ስጋት 
ነበረበት። 

ይህም የሆነው በሀገራችን ከወለድ ነፃ የባንክ 
አገለግሎት የሚሰጡ ባንኮች አለመኖራቸው እና 
አገልግሎቱን ለመተግበር የሚያስችል አዋጅ ባለመኖሩ 
ነበር ብለዋል።

ሆኖም  ብሄራዊ ባንክ አገለግሎቱን መሠረት ያደረገ 
አዋጅ በማውጣቱ ባንኩ ከወለድ ነፃ የባንክ  አገልግሎት 

መስጠት ተችሏል ሲሉ ገልጸው፤  የተሟላ ከወለድ ነጻ 
የባንክ አገልግሎቱ የእስልምና ሃይማኖት ተከታዮችን 
የበርካታ ዓመታት ጥያቄ የመለሰ አገልግሎት መሆኑን 
ጠቅሰዋል።

በኢትዮጵያ ንግድ ባንክ የሲቢኢ ኑር አገልግሎት 
የሼሪዓ  ሕግን የተከተለ የሲቢኢ ኑር  ከወለድ ነጻ የባንክ 
አገልግሎት ራሱን የቻለ የመንግሥት ባንክ እንዲሆን 
የቦርድ አመራር እና የባንኩ የሼሪዓ አማካሪ ምክር ቤት 
ምክትል ሰብሳቢ የሆኑት  ሼህ መሃመድ ሀሚዲን (ዶ/ር) 
ጠይቀዋል።

አቶ አቤ ሳኖ መሃመድ ሀሚዲን (ዶ/ር) አቶ ኑሪ ሁሴን

አመለወርቅ ከበደ

አዲስ አበባ፡- በሀገር 
አቀፍ ደረጃ በፈረንጆቹ 2030 
የውሻ እብደት በሽታን ለማጥፋ 
ከሚመለከታቸው ሀገር አቀፍ 
እና ዓለም አቀፍ ተቋማት ጋር 
እየተሠራ እንደሚገኝ ግብርና 
ሚኒስቴር ገለጸ።

በግብርና ሚኒስቴር 
የቬተርነሪ ፐብሊክ ኸልዝ 
ኃላፊ ሲሳይ ጌታቸው (ዶክተር) 
ለኢፕድ እንደገለጹት፤ በዓለም 
አቀፍ ደረጃ የውሻ እብደት 
በሽታን ለማጥፋት የሚሠሩ ተቋማት ባስቀመጡት 
አቅጣጫ መሠረት እ.ኤ.አ በ2030 ከኢትዮጵያ 
በሽታውን ለማጥፋት አቅጣጫ ተቀምጦ እየተሠራ 
ይገኛል።

ዓለም አቀፉ የጤና ድርጅት፣ የምግብና የእርሻ 
ድርጅት፣ የእንስሳት ጤና ድርጅት እና ሌሎች 
የሚመለከታቸው ተቋማት የውሻ እብደት በሽታን 
ለማጥፋት አቅጣጫ ነድፈው በመሥራት ላይ 
እንደሚገኙ ተናግረዋል።

የግብርና ሚኒስቴር፣ ጤና ሚኒስቴር፣ ህብረተሰብ 
ጤና ኢንስቲትዩት እና የዱር እንስሳት ጥበቃ 
ባለሥልጣን በጋራ በመሆን እየሠሩ  ነው ያሉት 
ዶክተር ሲሳይ፤ ተቋማቱ በጋራ እየሠሩ ባለው ሥራ 
ከፌዴራል ጀምሮ እስከ ቀበሌ ባለው መዋቅር የግንዛቤ 
ማስጨበጫ ትምህርት እየተሠጠ መሆኑን ጠቁመዋል።

በሌላ በኩል ለውሻ እብደት በሽታ ተጋላጭ 
በሆኑ አካባቢዎች ላይ የቅስቀሳ ዘመቻ የሚደረግ 
መሆኑን ጠቅሰው፤ በተጨማሪም ውሻዎች እንዲከተቡ 
የማድረግ ሥራ እየተሠራ እንደሆነ ተናግረዋል።

በሀገሪቱ የሚገኙ ውሻዎች በየዓመቱ 70 በመቶ 
የሚሆኑት ለተከታታይ አምስት ዓመታት መከተብ 
እንዳለባቸው ያስቀምጣል ያሉት ዶክተር ሲሳይ፤ ይህን 
አቅጣጫ ተከትሎ የውሻ እብደት በሽታን ከሀገሪቱ 

በሀገር አቀፍ ደረጃ የውሻ እብደት በሽታን 
ለማጥፋት እየተሠራ ነው

ማጥፋት ይቻላል ብለዋል።
የውሻ መክተብ ሥራ ከሁለት ዓመት በፊት 

እንደተጀመረ በመጥቀስ፤ በአጠቃላይ በሁለት 
ዓመት ውስጥ 400 ሺህ ውሻዎች ተከትበዋል ሲሉ 
አስረድተዋል።

በሀገሪቱ እየተሰጠ የሚገኘው የውሻ ክትባት 
በዓመት አንድ ጊዜ ተሰጥቶ ለአንድ ዓመት ብቻ 
የሚያገለግል ነው። በመሆኑ ማህበረሰቡ በየዓመቱ 
በአካባቢው ወደሚገኝ የእንስሳት ሀኪም ቤት በመሄድ 
ማስከተብ አለበት ሲሉ ጥሪ አድርገዋል።

የአንድ ሰው ሕይወት ማጣት በማህበረሰቡ ላይ 
የሚያሳድረው ተጽኖ ከፍተኛ ነው ያሉት ዶክተር 
ሲሳይ፤ በተደረገ  ጥናት መሠረት በየዓመቱ የበርካታ 
ሰዎች ሕይወት በዚህ በሽታ ምክንያት ያልፋል ብለዋል።

ኃላፊው እንደተናገሩት፤ ማህበረሰቡ ይህን በሽታ 
ለመከላከል በባለሙያዎች የሚሰጠውን ምክር ተቀብሎ 
መተግበር፤ በተቻለ መጠነ ከውሻ ንክሻ እራስን መጠበቅ 
እና የመነከስና የመቧጨር አጋጣሚ ሲኖር ቀጥጣ ወደ 
ህክምና ተቋም መሄድ አስፈላጊ መሆኑን አስረድተዋል።

የውሻ በሽታ በቫይረስ አማካኝነት የሚመጣ 
ሲሆን፤ በኢትዮጵያ በተደረገው ጥናት መሠረት ከ99 
ነጥብ 9 በመቶ በላይ በውሻ ንክሻ ይተላለፋል። 
በተጨማሪም በውሻ የመቧጨር አደጋ ሲያጋጥም እና 
በለሀጭ አማካኝነት ሊተላለፍ እንደሚችል ተገልጿል።

አመለወርቅ ከበደ

አዲስ አበባ፡- በሲዳማ ክልል በ2016 የምርት ዘመን 
ከ33 ሺህ ቶን በላይ ቡና ለውጭ ገበያ ለማቅረብ ታቅዶ 
እየተሠራ እንደሚገኝ የክልሉ ግብርና ቢሮ ገለጸ። 10 
ሺህ ሄክታር መሬት በቡና ችግኝ ለመሸፈን እየተሠራ 
እንደሚገኝም ተገልጿል።

በሲዳማ ብሄራዊ ክልላዊ መንግሥት የግብርና ቢሮ 
ኃላፊ አቶ መምሩ ሞኬ ለኢትዮጵያ ፕሬስ ድርጅት 
እንደገለጹት፤ በዘንድሮ በጀት ዓመት ከ33 ሺህ ቶን በላይ 
ቡና ለማዕከላዊ ገበያ ለማቅረብ እቅድ ተይዞ እየተሠራ 
ይገኛል።

በ2015 በጀት ዓመት ከክልሉ የቡና ምርት 31 ሺህ ቶን 
ቡና ለውጭ ገበያ ማቅረብ መቻሉን የጠቀሱት ኃላፊው፤ 
በዘንድሮው በጀት ዓመት ከ33 ሺህ በላይ ለማድረስ 
ተቅዶ እየተሠራበት ይገኛል ሲሉ ተናግረዋል።

በክልሉ ወደ 388 የሚጠጉ በማኅበር እና በግል ደረጃ 
የተያዙ የቡና ግብይት የሚካሄድባቸው የቡና መገበያያ 
ቦታዎች ይገኛሉ ያሉት ኃላፊው፤ 142 የሚሆኑት ቅድመ 
ዝግጅታቸውን ያጠናቀቁ ሲሆን 74 የሚሆኑት ወደሥራ 

ገብተዋል ብለዋል።
ሁሉንም ወደሥራ ለማስገባትም ግብረ ኃይል ተቋቁሞ 

በመሥራት ላይ እንደሚገኝም ጠቅሰዋል።
አቶ መምህሩ እንደገለጹት፤ በክልሉ ከቡና ምርት ጋር 

ተያይዞ በአንድ ሄክታር ከ10 ኩንታል በላይ የቡና ምርት 
እየተገኘ ሲሆን፤ ምርታማነትን ለማሻሻል በመሠራት ላይ 
መሆኑን ጠቁመዋል።

በመሆኑም ምርታማነቱን ለማሳደግ የአረጁ የቡና 
ተክሎችን የመተካት፣ የቡናን ተክል የመጎንደል፣ 
አረም የማረም ሥራ ከመሥራት ጎን ለጎን ምርታማነቱን 
ለመጨመር ለቡና ማሳ የሚውል ሦስት ነጥብ አምስት 
ሚሊዮን ቶን ኮምፖስት ተዘጋጅቷል ብለዋል።

ኃላፊው አያይዘው እንደተናገሩት አሁን ያለው 
የክልሉ የቡና ማሳ ሽፋን 164 ሺህ ሄክታር መሬት ሲሆን 
በዘንድሮው በጀት ዓመት ወደ 174 ሺህ ሄክታር መሬት 
ለማድረስ ታቅዷል።

በመሆኑም በበጀት ዓመቱ 10 ሺህ ሄክታር መሬት 
በቡና ተክል ለመሸፈን የታቀደ ሲሆን፤ ከ30 ሚሊዮን 
በላይ የቡና ችግኝ ተዘጋጅቷል። የቡና ችግኝ ተከላው 
የዓመቱ አጋማሽ ላይ እንደሚጀመር ገልጸዋል።

በክልሉ ከ33 ሺህ ቶን በላይ ቡና ለውጭ 
ገበያ ለማቅረብ እየተሠራ ነው

ዜና

ከ1ኛ ገጽ የዞረ
የውጭ ምንዛሬን ከማዳን ባለፈ ምርቶችን በጥራት 
በማዘጋጀት  በሀገር ውስጥና በዓለም አቀፍ ገበያ ተወዳዳሪ 
መሆን ይቻላል ብለዋል።

የኢትዮጵያ ታምርት ንቅናቄ ሀገሪቱ ምርት 
በማስተዋወቅና ለኢኮኖሚያዊ ዕድገት ከፍተኛ ሚና 
እንዳለው ገልጸው፤ ለሥራው ዕውን መሆን የመፍጠር 
አቅምን ማጎልበትና በሀገር ምርት መኩራት ያስፈልጋል 
ሲሉ ተናግረዋል። 

የኢትዮጵያ ታምርት ንቅናቄ ትልቅ ውጤት 
የተመዘገበበት ሲሆን፤ በቀጣይም የተያዘለትን ግብ 
እንዲያሳካና የበለጠ ውጤታማ እንዲሆን የስትሪንግ 
ኮሚቴው ቁልፍ ሚና እንዳለው ተናግረዋል። 

ኢትዮጵያ ታምርት ንቅናቄን የምጣኔ ሀብት ዕድገቱ 
ዋነኛ መሠረት አድርጎ በመውሰድ፤ በልዩ ትኩረትና 
ትብብርና መሥራት እንደሚገባ አስገንዝበዋል። 

በንቅናቄው ከፖሊሲና አሠራር ጋር ተያይዞ 
የሚያጋጥሙ ችግሮችን በቅንጅት በመፍታት ፈጣን ምላሽ  
መስጠት ቅድሚያ ሊሰጠው እንደሚገባ አመላክተዋል። 

በኢትዮጵያ የተመረተ ምርትን ለሀገር ውስጥና 
ለውጭ ገበያ አቅርቦ ተወዳዳሪ ለመሆን ሁሉም ባለድርሻ 
አካላት በተሰጣቸው ኃላፊነት ሊሠሩ እንደሚገባ 
አሳስበዋል፡፡

የኢንዱስትሪ ሚኒስትር አቶ መላኩ አለበል 
በበኩላቸው እንደገለጹት፤ በኢትዮጵያ ታምርት ንቅናቄ 
በተሠሩት ሥራዎች አበረታች ውጤቶች ተመዝግበዋል፡፡

   በንቅናቄው ባለፉት ሶስት ወራት በአጠቃላይ 350 
ሚሊዮን ዶላር ተኪ ምርቶችን በሀገር ውስጥ ማምረት 
መቻሉን አስታውቀዋል።

በቀጣይም 96 የሚደርሱ አዲስ ተኪ ምርቶችን 
በሀገር ውስጥ ማምረት እንደሚቻል በጥናት ተለይቶ 
ወደሥራ መገባቱን አመላክተዋል። 

የኢትዮጵያ ታምርት ንቅናቄ ከተጀመረ ጀምሮ 
360 ሥራ አቁመው የነበሩ ኢንዱስትሪዎች ወደሥራ 
እንዲመለሱ መደረጉንም ገልጸዋል፡፡

የኢትዮጵያ ታምርት ንቅናቄ የውጭ ምንዛሬን 
ለማዳን፣ አዳዲስ የሥራ ዕድል ለመፍጠርና ምርትን በሀገር 
ውስጥ ለመተካት ከፍተኛ ሚና እንዳለው ተናግረዋል። 

በንቅናቄው የተቋማት ቅንጅት አለመኖር፣ የውጭ 
ምንዛሬ እጥረት፣ የኤሌክትሪክ ኃይል መቆራረጥ፣ በዘርፉ 
የተሰማሩ አካላት አቅማቸውን አሟጠው ያለመጠቀምና 
የአገልግሎት አሰጣጥ ክፍተቶች መኖራቸውን አንስተዋል። 

በዘርፉ የሚስተዋለውን የውጭ ምንዛሬና የፋይናንስ 
ችግር ለመፍታት መንግሥት በ2016 በጀት ዓመት 
ከሚፈቅደው ብድር 24 በመቶውን ለአምራች ዘርፉ 
የሚሰጥ ሲሆን፤ የሚወሰደው ብድር የታለመለት ዓላማ 
መዋሉን አመራሩ ድጋፍና ክትትል ያደርጋል ብለዋል፡፡

ተቋማት በቅንጅት በመሥራት በሀገር ውስጥ ምርት 
ላይ የሚታየውን የጥራትና የመጠን ችግር መፍታት 
እንደሚገባቸው አሳስበዋል።

በመድረኩ የክልልና ከተማ አስተዳደር ምክትል 
ፕሬዚዳንቶችና ሚኒስትሮች፣ ምክትል ከንቲባዎች፣ 
የስትሪንግ ኮሚቴው አባላትና ሌሎች ባለድርሻ አካላት 
የተገኙ ሲሆን፤ ምክትል ጠቅላይ ሚኒስትርና የውጭ 
ጉዳይ ሚኒስትር አቶ ደመቀ መኮንን የኢትዮጵያ ታምርት 
የስትሪንግ ኮሚቴ ሰብሳቢ ናቸው።

“ኢትዮጵያ ታምርት... የኢትዮጵያ የተቀማጭ ...

ከ1ኛ ገጽ የዞረ
የክልሉ ፕሬዚዳንት አቶ ሽመልስ አብዲሳ 

በመርሃግብሩ ማስጀመሪያ ላይ እንደገለጹት፤ በኦሮሚያ 
ክልል ሁለት ነጥብ ስድስት ሚሊዮን ሄክታር መሬት በበጋ 
መስኖ ስንዴ ለማልማት ታቅዶ ወደ ተግባር ተገብቷል። 

በክልሉ  በክረምት እርሻ ከለማው የስንዴ ልማትና 
በበጋ መስኖ ከሚለማው ከ 180 ሚሊዮን ኩንታል በላይ 
የስንዴ ምርት እንደሚጠበቅ አመልክተዋል።

  በኦሮሚያ ክልል በክረምት እርሻ ሁለት ነጥብ 
አራት ሚሊዮን ሔክታር መሬት በስንዴ ለምቷል ያሉት 
ፕሬዚዳንቱ፤ የበጋ ስንዴ ልማት 2 ነጥብ 6 ሚሊዮን 
ሄክታር መሬት በዘር ለመሸፈን ታቅዶ ወደ ሥራ ተገብቷል 
ብለዋል።

የስንዴ ምርት በክረምት ከለማውና በበጋ 
ከሚለማው ጋር አምስት ሚሊዮን ሄክታር መሬት 
መድረሱን በመግለፅ፤ ከዚህም ከ180 ሚሊዮን  ኩንታል 
በላይ ለማግኘት እየተሠራ መሆኑን ገልጸዋል፡፡

   የክልሉ መንግሥት ለግብርናው ዘርፍ ልዩ ትኩረት 
በመስጠት እየሠራ መሆኑን ጠቅሰው፤ ግብርናን ማዘመን 
ካልተቻለ የአርሶ አደሩን ኑሮ ማሻሻል አይቻልም ብለዋል።

  የክልሉ ግብርና ቢሮ ኃላፊ አቶ ጌቱ ገመቹ 
በበኩላቸው፤ የግብርና ዘርፉን ለማዘመን፣ ምርትና 
ምርታማነትን ለማሳደግ የተለያዩ ሥራዎች እየተሠሩ 
ነው። 

 እንደ ክልል እየተሠሩ ካሉ ሥራዎች መካከል የበጋ 
ስንዴ ልማት አንዱ ነው ያሉት አቶ ጌቱ ፤በዘንድሮው 
የበጋ ስንዴ ልማት 2 ነጥብ 6 ሚሊዮን ሄክታር መሬት 
በዘር ለመሸፈን ታቅዷል ብለዋል።

    ከአምስት ዓመት በፊት ሰባት ሺህ ሄክታር መሬት 
ላይ የበጋ መስኖ ስንዴ መጀመሩን አውስተው፤ ዘንድሮ 
በበጋ መስኖ ስንዴ ልማት 2 ነጥብ 6 ሚሊዮን ሄክታር 
መሬት በዘር ለመሸፈን መታቀዱን ገልጸዋል። ከዚህም 
105 ሚሊዮን ኩንታል ምርትም ይጠበቃል ብለዋል፡፡ 

   በዘር ለመሸፈን ከታቀደው ውስጥ አንድ ነጥብ 
2 ሚሊዮን ሄክታር መሬት ለዘር ተዘጋጅቷል ያሉ አቶ 
ጌቱ እስከአሁን 525 ሺህ ሄክታር መሬት በዘር ተሸፍኗል 
ብለዋል።

   በተለይም የስንዴ ልማት የዜጎችን የምግብ ዋስትና 
በማረጋገጥ ከውጭ የሚገባውን በማስቀረት እንደሚረዳ 
ጠቅሰው፤ እንደ ሀገር ስንዴ ለውጭ ገበያ ለመላክ 
የታቀደው ለማሳካት የሚያስችል ሥራ እየተሠራ መሆኑን 
ገልጸዋል።

ክልሉ ከበጋ...

በጋዜጣው ሪፖርተር
   
አዲስ አበባ፡- የኢትዮጵያ የፖለቲካ ዲፕሎማሲ 

የውጭ ገበያ በማፈላለግ፣ በቴክኖሎጂ ሽግግርና የውጭ 
ቀጥታ ኢንቨስትመንት በመሳብ ለኢኮኖሚ ዲፕሎማሲው 
ጥሩ መሠረት መጣሉን የውጭ ጉዳይ ሚኒስቴር ገለጸ።

የውጭ ጉዳይ ሚኒስቴር ቃል አቀባይ አምባሳደር 
መለስ ዓለም በወቅታዊ ዲፕሎማሲያዊ ጉዳዮች ላይ 
ሳምንታዊ መግለጫ ሰጥተዋል።

በመግለጫቸውም ባለፉት ሶስት ወራት የፖለቲካ 
ዲፕሎማሲው ለኢኮኖሚ ዲፕሎማሲው ጥሩ መሠረት 
ስለመጣሉ አብራርተዋል። 

የፖለቲካ ዲፕሎማሲው ለምርቶች የውጭ ገበያ 
ዕድል በማመቻቸት፣ የውጭ ቀጥታ ኢንቨስትመንት 
በመሳብ፣ በቴክኖሎጂ ሽግግር፣ በቱሪዝም ዘርፍ 
ኢኮኖሚውን ማነቃቃት መቻሉን ገልጸዋል። 

የኢትዮጵያን ምቹ የኢንቨስትመንት አማራጮች 
የሚያሳዩ 48 የማስተዋወቂያ መድረኮች በአፍሪካ፣ 

የኢትዮጵያ የዲፕሎማሲ ጥረት የኢኮኖሚ ልማትን  
ለመገንባት የሚያስችል ትብብር እየፈጠረ ነው

በአሜሪካ፣ አውሮፓ እና መካከለኛው ምስራቅ 
መካሄዳቸውን ጠቅሰዋል። 

የኢትዮጵያ የዲፕሎማሲ ጥረት የኢኮኖሚ ልማትን 

በዘላቂነት ለመገንባት የሚያስችል ትብብር እየፈጠረ 
መሆኑንም ገልጸዋል።

በበጀት ዓመቱ የመጀመሪያ ሶስት ወራት 53 የውጭ 
ባለሀብቶች የቅድመ ኢንቨስትመንት ጉብኝትና ምልከታ 
ማድረጋቸውንም ቃል አቀባዩ ጠቁመዋል።

አምስት የውጭ ባለሀብቶች ከሀገር ውስጥ ባለሀብቶች 
ጋር በሽርክና ለመሥራት መነጋገራቸውን አስታውሰው፤ 
አሁን ላይ የንግድና ቢዝነስ እንቅስቃሴው በጥሩ ሁኔታ 
ላይ ይገኛል ብለዋል።

በተለያዩ ክፍለ ዓለማት የተሠራው የፖለቲካ 
ዲፕሎማሲ ሥራ የኢትዮጵያን የንግድና ኢንቨስትመንት 
ዲፕሎማሲ እንቅስቃሴ ያነቃቃ መሆኑንም መናገራቸውን 
ኢዜአ ዘግቧል።

    ኢትዮጵያ በአፍሪካ ቀንድ ቀጣና ሰላም እንዲሰፍን 
እና የጋራ ልማት እንዲጠናከር እየሠራች መሆኑን የገለጹት 
አምባሳደር መለስ፤ በቀጣናው ያላትን የዲፕሎማሲ 
ተፅዕኖ አጠናክራ ትቀጥላለች ብለዋል፡፡

ከ1ኛ ገጽ የዞረ
የፋይናንስ ዘርፉን ለማረጋጋት ታስቦ የተቋቋመ ነው። 
ዓላማውን ለማሳካት የፋይናንስ ተቋማት ከሚሰበስቡት 
ተቀማጭ ገንዘብ አረቦን በመሰብሰብ፣ ከመንግሥትና 
ከሌሎችም አጋር አካላት ሀብት እንዲሰብስብ ሥልጣን 
ተሰጥቶታል፡፡  በዚህም በ2016 በጀት ዓመት ከ6 ቢሊዮን 
ብር በላይ አረቦን ለመሰብሰብ አቅዶ በመጀመሪያው ሩብ 
ዓመት አንድ ነጥብ 6 ቢሊዮን ብር ሰብስቧል፡፡

ከዚህ ውስጥ አንድ ነጥብ 5 ቢሊዮን ብሩ በመንግሥት 
ግምጃ ቤት ሰነድ ላይ ኢንቨስት መደረጉ ገልጸው፤ ቀሪው 
አንድ መቶ ሚሊዮን ብር ደግሞ የሸሪዓ መርሆን በተከተለ 
መልኩ በኢትዮጵያ ንግድ ባንክ በሙዳራባህ ኢንቨስት 
ሂሳብ ላይ እንዲቀመጥ ተደርጓል ብለዋል፡፡

የፋይናንስ ተቋማት ችግር ቢያጋጥማቸው 
ለአስቀማጮች መክፈል እንዲቻል የፈንዱን አቅም 
የማሳደግ ሥራ እንደሚሠራ ጠቅሰው፤  ይህም የፋይናንስ 
ተቋማት ላይ ያለው ተአማኒነት እንዲጨምር በማድረግ 
ዘርፉ የተረጋጋ እንዲሆን ያደርጋል ብለዋል፡፡ 

ዓላማውን ለማሳካት  ከፋይናንስ ተቋማት 
ከሚሰበሰበው አረቦን ባለፈ በመንግሥት 200 ሚሊዮን 
ብር ድጋፍ ተፈቅዶለታል፡፡ እስካሁን ድረስም 25 
ሚሊዮን ብር ተለቆለታል ብለዋል፡፡

የኢትዮጵያ ተቀማጭ ገንዘብ መድን ፈንድ ቦርድ 
ሰብሳቢ አቶ ሰለሞን ደስታ በበኩላቸው፤ የፈንዱ መቋቋም 
ከለውጡ በኋላ በፋይናስ ዘርፉ ከተወሰዱ አንኳር 
ርምጃዎች አንዱ መሆኑን ገልጸዋል፡፡

እስካሁን ድረስ መሰል አደረጃጀት ባለመፈጠሩ 
የፋይናንስ ተቋማት ችግር ላይ ሲወድቁ  ከችግሩ 

ለመውጣትና ለአስቀማጮች ጥበቃ ለማድረግ አዳጋች 
ሆኖ ቆይቷል ያሉት አቶ ሰለሞን፤ የተቀማጭ ገንዘብ 
መድን ፈንድ ወደ ሥራ መግባት የፋይናንስ ተቋማትን 
ጤናማነትና የአስቀማጮችን ጥቅም ለማስጠበቅ ጉልህ 
ሚና  ይጫወታል ብለዋል። 

ሁሉም የንግድ ባንኮችና አነስተኛ የፋይናንስ ተቋማት 
የመድን ፈንድ አባላት መሆናቸውን ጠቅሰው፤ በሁሉም 
ባንኮችና አነስተኛ ፋይናንስ ተቋማት ተቀማጭ ላላቸው 
ዜጎች ከለላ ይሰጣል። ከእነዚህ ተቋማትም ከአጠቃላይ 
ተቀማጫቸው ዜሮ ነጥብ ሦስት በመቶ የአረቦን ክፍያ 
ይሰበስባል፡፡ 

 አንድ የፋይናንስ ተቋም ችግር ላይ ቢወድቅ 
ለአስቀማጮች ገንዘባቸውን የመክፈል ሥራ 
እንደሚያከናውን ጠቅሰው፤ አሁን ባለው ሁኔታ የመድን 
ፈንድ የሚሰጠው ኢንሹራንስ ከአንድ መቶ ሺህ ብር 
ያልበለጠ ነው፡፡ ከፍተኛ አስቀማጮች ራሳቸውን ከችግር 
የመጠበቅ አቅም እንዳላቸው ስለሚታመን ከአጠቃላይ 
አስቀማጮች ከ95 በመቶ በላይ ለሚሆነው አነስተኛ 
አስቀማጭ ትኩረት ሰጥቶ ይሠራል። 

በቀጣይነት ፈንዱን ለሕዝብ የማስተዋወቅ፣ የዓለም 
አቀፉ ተቀማጭ ገንዘብ ኢንሹራንስ ማህበር አባል 
እንዲሆን ማድረግና የፈንዱን አቅም የማሳደግ ሥራዎች 
እንደሚሠሩ ገልጸዋል፡፡

የኢትዮጵያ ተቀማጭ ገንዘብ መድን ፈንድ በአዋጅ 
ቁጥር 482/2013 የተቋቋመ ሲሆን፣ ከመጋቢት 2015 
ጀምሮ ወደ ሥራ መግባቱ ተጠቁሟል።

“በአማራ ክልል ተከስቶ...
ከ1ኛ ገጽ የዞረ

ክልል አካባቢዎች የተረጋጋ ሁኔታ መፈጠሩን ዕዙ 
ማረጋገጡን አስረድተዋል።

የአስቸኳይ ጊዜ አዋጅ ጠቅላይ መምሪያ ዕዝ 
ባከናወናቸው ሥራዎች ሕገ-መንግሥታዊ ሥርዓቱን 
ከመፍረስ ታድጓል ብለዋል። 

በአማራ ክልል የሚንቀሳቀሰው ጽንፈኛ ቡድን 
የሕዝቡን ጥያቄን ሽፋን በማድረግ በኃይልና በረብሻ 
በመታገዝ በመጀመሪያ ክልሉን በመቀጠልም የፌዴራል 
ሥርዓቱን በማፍረስ የራሱን ፍላጎት ለማሳካት ሲንቀሳቀስ 
እንደነበር ተናግረዋል።

ጽንፈኛ ቡድኑ የደቀነውን አደጋ ለመቀልበስም 
የተቋቋመው የአስቸኳይ ጊዜ አዋጅ ጠቅላይ መምሪያ ዕዝ 
በክልሉና በተለያዩ አካባቢዎች የተወሰዱ ክልከላዎች፣ 
ርምጃዎችን፣ እንደዚሁም የተገኙ ውጤቶች ለሕዝቡ ይፋ 
እያደረገ መቆየቱንም ገልጸዋል።

በአማራ ክልል ሰላምና መረጋጋት እንዲመጣ 
በተወሰደው ርምጃ በአብዛኛው አካባቢዎች ሰላም 
መስፈኑን ዕዙ ገምግሟል ብለዋል።

በክልሉ ጥፋት ሲያደርስ የነበረው ቡድን የፀጥታ 
ኃይሉን መገዳደር ወደ ማይችልበት ደረጃ መውረዱን ዕዙ 
ማረጋገጡን አስረድተዋል።

በክልሉ የተጠናከረ አመራር እንዲደራጅና 
የሕዝቡን መሠረታዊ ጥቄዎች ለመፍታት የሚያስችል 
አቅም እንዲኖረው መደረጉ በግምገማው መታየቱን 
አመልክተዋል።

መንግሥት ኃላፊነት እንዳለበት አካል የሰዎችን 
የመኖር መብት ለማረጋገጥና ሠላም እንዲሰፍን እየሠራ 
ይገኛል ሲሉ ገልጸዋል።

ሚኒስትሩ እንዳመላከቱት፤ በሃሰት መረጃዎችና 
ባለማወቅ የጥፋት ቡድኑን ሲተባበሩ የነበሩ ዜጎች 
ሁኔታውን እየተረዱ በመምጣታቸው ከመከላከያ ሠራዊት 
ጎን መሆናቸውን አረጋግጠዋል።

የመንግሥት ርምጃዎች ግልጽና በሕዝብ ተወካዮች 
ምክር ቤት በተቋቋመ መሪማሪ ቦርድ አማካኝነት 
የሚፈተሽ መሆኑንም ገልጸዋል።

ሚኒስትሩ በመግለጫቸው፤ በአስቸኳይ ጊዜ አዋጅ 
ኮማንድ ፖስት ቁጥጥር ስር ከነበሩ ሶስት ሺህ 200 ዜጎች 

መካከል አንድ ሺህ 51ዱ የተሃድሶ ሥልጠና ወስደው ወደ 
ቤተሰባቸው መቀላቀላቸውንም አስታውቀዋል።

931 ዜጎች ደግሞ ሁለተኛውን ዙር የተሀድሶ ሥልጠና 
እየወሰዱ መሆኑን ጠቁመው፤ በ317 ሠዎች ላይ ምርመራ 
እየተደረገ መሆኑንና ተጨማሪ 304 ሠዎች ደግሞ 
በተለያዩ ወንጀሎች ተጠርጥረው የሚጠየቁበት ሁኔታ 
እንዳለም አስገንዝበዋል።  

በሌላ በኩል በኦሮሚያ፣ በትግራይ፣ በአማራና በአፋር 
ወሰን አካባቢዎች ለደረሰው የምግብ እጥረት መንግሥት 
ሰፊ ድጋፍ እያደረገ ይገኛል ሲሉ ገልፀዋል። 

በአጠቃላይ በሰው ሰራሽና በተፈጥሮ አደጋ ምክንያት 
ለድርቅ ለተጋለጡ ሰባት  ነጥብ ሶስት ሚሊዮን ዜጎች 
መንግሥት ርዳታ እያደረገ መሆኑን አስታውቀዋል። 

 በዛሬው ዕለት በምክትል ጠቅላይ ሚኒስትርና 
የውጭ ጉዳይ ሚኒስትሩ አቶ ደመቀ መኮንን የሚመራ 
የአደጋ ስጋት አመራር ምክር ቤት በድርቅና የድጋፍ 
ሁኔታዎች ላይ ውይይት በማድረግ ውሳኔ እንደሚያሳልፍ  
ጠቁመዋል። 

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው። በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።    

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06
የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

ሀገራችን  ሰፊ  አርብቶ አደር ማኅበረሰብ የሚገኝባት፤ ለእንስሳት  ልማት የሚሆን  ተስማሚ አየር ፣  የግጦሽ 
መሬት  እና  ውሃ ያላት፤ ከዚህ የተነሳም ከ165 ሚሊዮን በላይ የቀንድ ከብት ባለቤት  በመሆን በዓለም አቀፍ 
ደረጃ ከፍተኛ የእንስሳት ሀብት ካላቸው የመጀመሪያዎቹ  አስር  የዓለም  ሀገራት መካከል  አንዷ ናት፡፡

ይህም ሆኖ ግን  ሀብቱን  በአግባቡ በማልማትና በመጠቀም ረገድ  ካለው  ክፍተት የተነሳ የሀብቱ ተጠቃሚ 
ሳትሆን ዛሬም ድረስ ዘልቃለች። ሀብቱን ለመጠቀም  በየወቅቱ የተደረጉ ጥረቶችም  የተጠበቀውን  ያህል 
ውጤታማ ሳይሆኑ ችግሩ  አሁንም  ሀገራዊ  አጀንዳ እንደሆነ ነው።

በተለይም በቆዳና ሌጦ ምርት ዙሪያ ያለው እውነታ ፤ ሀገርን እንደ ሀገር  ብዙ ጥቅም እያሳጣ  ነው ፤ በቅርቡ 
የኢንዱስትሪ ሚኒስቴር ይፋ ያደረገው መረጃ እንደሚያመለክተው፤ በሀገር አቀፍ ደረጃ በዓመት ከሚገኘው 41 
ሚሊዮን በላይ የቆዳና ሌጦ ምርት አገልግሎት ላይ የሚውለው  ግማሹ ብቻ ነው።

ለዚህም እንደ  ችግር የሚጠቀሱት፤ ዘርፉን በቴክኖሎጂ ማዘመን አለመቻሉ፣ የዓለም የቆዳ ምርቶች ገበያ 
መቀዛቀዝ፣ የመጓጓዣ እጥረት፣ የጥሬ ቆዳ አሰባሰብ ችግር፣ ምርቶች የሚቀርቡበት ሰፊ ገበያ አለመኖርና የግብዓት 
አቅርቦት እጥረት ዋነኛ  ናቸው። 

በእርድ ወቅትና ከእርድ በኋላ የሚፈጠሩ የጥራት መጓደሎች፣ ለቆዳ ምርት ግብዓት የሚውለው  ጨው 
በሚፈለገው መጠን አለመቅረብ ፣ አምራች ፋብሪካዎች የሚጠቀሙባቸው  የተለያዩ ኬሚካሎች  በአብዛኛው 
ከውጭ የሚገቡና  ከፍያለ የውጭ ምንዛሬ የሚጠይቁ መሆናቸው  ደግሞ ሌሎች  ተጠቃሽ  ምክንያቶች ናቸው።

ከዚህ የተነሳም  በዘርፉ የተሰማሩ  ባለድርሻ አካላትና አምራች ኢንዱስትሪ በብዙ ፈተናዎች ውስጥ ለማለፍ 
ተገድደዋል። አንዳንዶችም  ከዘርፉ  ለመውጣት የተገደዱበት፤ ፋብሪካዎችም ለመዘጋት የተዳረጉበት ሀገራዊ  
ሁኔታ  ተስተውሏል። ይህም  በሀገር አቀፍ  ደረጃ ከዘርፉ ተጠቃሚ ለመሆን የሚደረጉ ጥረቶችን   የበለጠ  
ፈታኝ አድርጓቸዋል። 

በአንድ ወቅት  ሰፊ የሰው ኃይል በመሸከም  ለሀገሪቱ  ከፍተኛ  የውጭ ምንዛሪ  ምንጭ የነበረው  ይኸው 
ዘርፍ ፤ በሀገሪቱ አጠቃላይ የኢኮኖሚ እንቅስቃሴ ውስጥ  የነበረውን  ደማቅ ቀለም  በየጊዜው  እያጣ ከፍ ላለ 
ኪሳራና ብክነት ተዳርጓል።

ሆኖም ዘርፉ  ያጋጠሙትን ችግሮች  ለመፍታት  ላለፉት ሁለትና ሦስት አመታት መንግሥት የተለያዩ ጥረቶችን  
አድርጓል። በዚህም በዘርፉ  መነቃቃት እየተፈጠረ ነው። ማምረት ካቆሙ የቆዳ ፋብሪካዎች የተወሰኑት ወደ ሥራ 
ተመልሰው የሀገር ውስጥ ገበያ ላይ ከፍተኛ አስተዋፅዖ ማበርከት የሚችሉበት  የተመቻቸ ሁኔታም  ተፈጥሯል።

ከዚህም ባለፈ ችግሩን  ስትራቴጂክ በሆነ መንገድ ለዘለቄታው ለመፍታት ሰሞኑን  ከ2016 እስከ 2025 
ዓ.ም የሚተገበር የ10 ዓመት የቆዳ ልማት ስትራቴጂ ይፋ ተደርጓል፡፡  ስትራቴጂው በዘርፉ ቀጣይነት ያለው 
ኢንቨስትመንት ለመሳብ፣ የቴክኖሎጂ አጠቃቀምን ለማሻሻል፣ የጥሬ ቆዳ አቅርቦትና ጥራትን ለማሳደግና ሌሎች 
ሀገራት በቆዳ ውጤቶች ያደጉባቸውን መንገዶች ለመቅሰም ጥረት የሚያደርግ እንደሆነም ተጠቁሟል።

የቆዳና ቆዳ ውጤት መዳረሻ ሀገራትን ማሳደግ፣ የሀገር ውስጥ ገበያን መጠቀም፣ ከውጭ የሚገቡ ኬሚካሎችን 
በሀገር ውስጥ ማምረትና ሌሎች የመፍትሔ ሃሳቦች በስትራቴጂው የሚተገበሩ ስለመሆናቸውም ተመልክቷል፡፡

በእርድ ወቅትና ከእርድ በኋላ የሚፈጠሩ የጥራት መጓደሎችን ለማስቀረት ለማኅበረሰቡ ግንዛቤ 
የመፍጠር፣ ለቆዳ ምርት ግብዓት የሚውለውን የጨው አቅርቦትን የማሳደግ እና ቆዳ ለሚያዘጋጁ አካላት 
ሥልጠና መስጠት በስትራቴጂው ትኩረት ከተሰጣቸው  ሥራዎች መካከል ዋነኞቹ መሆናቸውም ተገልጿል፡፡ 

መንግሥት ዘርፉ  ያጋጠመውን ችግር ስትራቴጂክ በሆነ መንገድ  ከዘርፉ ባለድርሻ አካላትና ከአምራች 
ኢንዱስትሪ ጋር በመሆን ለመፍታት የጀመረው ጥረት የሚበረታታ ነው። በተለይም ከዘርፉ እንደ ሀገር 
እያጣነው ካለው  ከፍ ያለ ሀብት   አንጻር  ለዘርፉ  በዚህ መልኩ የተሰጠው  ትኩረት  ሊበረታታ የሚገባ ነው።

ይህ እንደተጠበቀ ሆኖ ግን፣ ዘርፉ ከመጣበት ውስብስብ ችግር አንጻር ስትራቴጂውን ተግባራዊ 
በማድረግ  የሚታይና የሚጨበጥ ውጤት ለማስመዝገብ ፤ በጠንካራ ዲሲፕሊንና ቁርጠኝነት መንቀሳቀስ፤ 
ለዚህ  የሚሆን በቂ ዝግጁነት መፍጠር ያስፈልጋል።

በትረ ሙሴ (መልከ ኢትዮጵ)

አንድ ሀገር ከትናንት የተዛቡ ትርክቶች ወጥታ አዲስ 
ወደ ሆነ ተራማጅ /አራማጅ ትርክት ለመሻገር ከሁሉም 
በላይ የቀደመውን ትርክት በአግባቡ መመርመር፤ 
ከትርክቱ በስተጀርባ ያሉ እውነታዎችን ማጣራት 
ያስፈልጋል። በተለይም ሀገር እንደ ሀገር ከትናንት 
የመውጣት ጉዳይ የህልውና የመኖርና ያለመኖር 
በሚሆንበት ወቅት ጉዳዩ ከፍያለ ትኩረት የሚሰጠው፤ 
ትልቁ ሀገራዊ አጀንዳ የመሆኑ እውነታ ለአፍታ እንኳን 
ሊዘነጋ የሚገባ አይደለም።

እንዳለመታደል ሆኖ ግን ብዙዎቻችን መፍትሔ 
ተኮር ሃሳብ ከማመንጨት ይልቅ መሠረት የሌለውን 
አሉባልታ የምናራግብ ነን። በዚህም ሳቢያ በአንድ 
ዓይነት ትርክት የተለያዩ በሽታዎች ተጠቅተን ትውልዱን 
ሀገር አልባ ለማድረግ እስከመጨረሻው እየተጓዝን ነን። 
ከትናንት የመውጣት ጉዳይ የህልውና መነሻ፣ የመከራችን 
ማብቂያ ነው ካልን ጣቶቻችንን የምንቀስርበት አካል 
ሊኖር አይገባም። 

እኔ ለሀገሬ ምን እየሠራሁ ነው? ከሚል መጠይቅ 
አስተዋጽኦአችንን በመጀመር ንቅናቄውን ሕዝባዊ 
በማድረግ ማስፋት እንችላለን። ከዚህ አኳያ የመጣንበትን 
በመቃኘት የምንደርስበትን ማስላት እንችላለን። ችግር 
የሆነብን ከትናንት ሳንወጣ ወደነገ ለመሄድ መንደርደራችን 
ነው።

ዛሬ እኮ የትናንት መልክ ነው። ውጥንቅጡ በወጣ 
ዛሬ ላይ ውጥንቅጧ የወጣ ሀገር የታቀፍነው በትናንት 
የፖለቲካና  የትርክት ስሌት ነው። መጪውን ጊዜ በበጎ 
ለመቃኘት አሁናዊ ትርክቶቻችንን ፈር ልናሲዛቸው 
ይገባል። ካልሆነ መከራን በቅብብሎሽ ይዘን ከዚህ ወደዛ 
በሆነ ከድጥ ወደማጥ ትውልዱ ጫንቃ ላይ ቀንበር 
እንጭንበታለን። በነፃነት ሀገር፣ በሰፋ ታሪክ ምድር፣ 
በጋራ እውነት በዘርና በብሔር በሌላም ሌላ ደዌ ተይዘን 
እንደመጻጉ ቀና ማለት ተስኖን አጎንብሰን ኗሪ ነው 
የምንሆነው።

ከዚህ ዓይነቱ የታሪክ ሽርፈትና ዝንፈት ለመዳን፣ 
ከዚህ ዓይነቱ ባለቤት አልባ የሀሰት ትርክት ለመንጻት 
የመነጋገር ባህል ልናዳብር ይገባል። አብዛኞቻችን 
ተናጋሪዎች ነን። ተናግረን ለማናገር እንጂ ተናግረን 
ለመግባባት የሚሆን የሞራል አቅም አላዳበርንም። 
ችግሮቻችን ደግሞ አድማጭ ነው የሚፈልጉት። በተከፈቱ 
የምክክር መድረኮቻችን ላይ የጽሞና ዝምታ ሰፍኖ 
መፍትሔ ተኮር ምክረ ሃሳቦችን ለመቀባበል ከመቼውም 
ጊዜ በላይ ራሳችንን ማዘጋጀት አለብን።

ባለመነጋገር ደጃዝማችነት ቀርቶብን የክብር ሁሉ 
አናት የሆነውን አንድነታችንን አደጋ ውስጥ እየከተትን 
ነው። ዝምታ ወርቅ ነው በሚል ብሂል በምንም 
የማናገኘውን ወርቃችንን አደብዝዘናል። ወቅታዊም 
ሆኑ ነባር አጀንዳዎቻችን የመደማመጥ ጥበብ ነው 
የሚፈልጉት። በዚህ መንገድ ካልሆነ የተዛነፉ እና 
የተጣመሙ ትርክቶቻችንን መልክ ለማሲያዝ ይቸግረናል።

ከትናንት ወጥቶ ወደአዲስ የሕይወት ምዕራፍ 
ለመሸጋገር ለአፍታ ልንዘነጋው የማይገባን አንድ ጉዳይ አለ 
እርሱም ሠላም ተኮር የሃሳብ መዋጮ ነው። የመድረኮቻችን 
ዓላማ ከትናንት የራቀ አዲስ ሀገርና ትውልድ መፍጠር 
ከሆነ ወደአንድነትና ተግባቦት በሚወስዱን ጉዳዮች 
ላይ የጋራ ስምምነት ሊኖረን ይገባል። ለእርቅና ለሠላም 
የተከፈቱ በሮቻችን ያለግፊያ በሞገስ የሚያራምዱን 
እንዲህ ባለው መንፈስ ውስጥ ስንቆም ነው።

ሃሳቦቻችን ፍቅር ወላጅ፣ አንደበቶቻችን እርቅ 
ነጋሪ ሊሆኑ ይገባል። ትርክቶቻችን በእውነትና 
ምክንያት ተቀይረው ወደመጨባበጥ እና መተቃቀፍ 
የሚወስዱን በምናነሳው የሃሳብ ይዘት ልክ ነው። እርቅ 
የሚታወጅባቸው ሕዝባዊ መድረኮቻችን ያለፈውን 
ረስተው፣ ያለውን አጥርተው ወደላቀ ነገ የሚያሸጋግሩን 
እንደሚሆኑ ባለተስፋ ነን።

ታሪክና ትርክት ሀገር የሚፈጥሩና የሚያጎሳቁሉ ሁለት 
የተለያዩ እሳቤዎች ናቸው። ታሪክ ሀገር ሲፈጥር ትርክት 
ግን የተፈጠረን ሀገር የሚያፈርስ፣ የተሠራን ትውልድ 
የሚመርዝ የማኅበረሰብ ጠላት ነው። በታሪክ ፊተኞች 
ነን። ማንም ያልቻለውን የአብሮነት ገድል በአንድ ላይ 

ችለናል። ያ ጥንተ ታሪካችን መጠሪያችን ሆኖ ስማችንን 
በወርቅ ቀለም ጽፎልናል። አሁን አሁን ታሪኮቻችን 
መልካቸውን እየቀየሩ ወደትርክትነት እየተቀየሩ ነው።

በታሪክ የጸናች ሀገር በትርክት እየተንገዳገደች 
ያለችበት ሁኔታ እየተስተዋለ ነው። በታሪክ የበረታ 
ወንድማማችነት በአሉባልታ የጎሪጥ እየተያየ ያለንበት 
ዘመን ላይ ደርሰናል። ለምን ብለን ስንጠይቅ ታሪክና 
ትርክት የተጣረሱበትን መልስ እናገኛለን። የመኖርና 
ያለመኖር ጥያቄአችንን ለመመለስ ትርክት ፈጣሪዎችን፣ 
ከትርክቱ ጀርባ ያሉ ኃይሎችን እንዲሁም ደግሞ 
እውነትን ሸሽገው ትውልዱ የሚጠላላበትን ተረት 
የሚነግሩንን ግለሰቦችና ቡድኖች ሀይ ልንላቸው ይገባል።

ከዚህ እውነት በመነሳት የሀገራችንን አሁናዊም 
ሆነ የሰነበቱ አጀንዳዎች መቃኘት ያስፈልጋል። የተዛቡ 
ትርክቶች መነሻቸው የተዛቡ አስተሳሰቦች እንደሆኑ 
አጠያያቂ ባይሆንም ሀገርን ከመታደግና ልዩነቶችን 
ከማቅናት አኳያ ግን የተቃኑ የታሪክ እውነታዎች 
ያስፈልገናል። ለዚህ ደግሞ ሀገር አቅኚ የመፍትሔ 
አቅጣጫዎች ግድ ይሉናል።

ከትናንት የመውጣት፣ ዛሬንም የማስተካከል ጉዳይ 
የአንድና የሁለት ሰው ኃላፊነት ሳይሆን ከመንግሥት እስከ 
ተፎካካሪ ፓርቲ፣ እስከግለሰብ እስከ ማኅበረሰብ ድረስ 
ትኩረት የሚያሻው ጉዳይ ነው። ያሳለፍናቸው ጊዜያቶች 
እንዴት እና በማን እንደተፈጠሩ በማናውቃቸው መነሻ 
አልባ ትርክቶች ዋጋ የከፈልንባቸው ናቸው። መነሻቸው 
በማይታወቅ ተረት መሰል ማስመሰሎች የምንከፍላቸው 
የሕይወት ዋጋዎች እንደሀገር የሁላችንንም በር 
አንኳኩተዋል።

የተዛቡ ትርክቶችን ማስተካከልና ልክ የሆነውን 
እውቅና መስጠት ሀገርን በቀና ፈር ውስጥ ከመምራት 
ጋር የሚመሳሰል ነው። በማይበጁን ነገሮች ላይ ዝለናል። 
የሄድንባቸው የእኔ እበልጥ እኔ የታሪክ ሽሚያዎች 
ማንንም ፊተኛ ሳያደርጉ እዚያና እዚህ አቁመውናል። 
ታሪኮቻችን ማንም እንዳሻው በገባውና በተረዳ መልኩ 
በይሆናል የሚተነትነው ሳይሆን በአንድነትና በኅብረት 
ክንድ የደመቁ ሆነው የመጡ ናቸው። 

ሀገር በማሻገር ንቅናቄ ውስጥ ትርክቶችን አስተካክሎ 
መጪውን ትውልድ በአዲስ የሚቃኝ የብዙሀነት 
አስተሳሰብ ያስፈልጋል። ይህ እንዲሆን በእያንዳንዳችን 
ውስጥ የያገባኛልና የይመለከተኛል የቁጭት ስሜት 
መፈጠር ሀገር ለማቅናት እንደ መንደርደሪያ ሊወሰድ 
የሚችል ጉዳይ ነው።

ሀገር አቅኚ የጋራ ትርክቶች 
ያስፈልጉናል

ከትናንት ወጥቶ ወደአዲስ 
የሕይወት ምዕራፍ ለመሸጋገር 

ለአፍታ ልንዘነጋው የማይገባን 
አንድ ጉዳይ አለ እርሱም ሠላም 
ተኮር የሃሳብ መዋጮ ነው፡፡ 
የመድረኮቻችን ዓላማ ከትናንት 
የራቀ አዲስ ሀገርና ትውልድ መፍጠር 
ከሆነ ወደአንድነትና ተግባቦት 
በሚወስዱን ጉዳዮች ላይ የጋራ 
ስምምነት ሊኖረን ይገባል

ስትራቴጂውን ለመተግበር 
ጠንካራ ዲሲፕሊን፣ ቁርጠኝነት እና 

በቂ ዝግጁነት ያስፈልጋል

ነፃ ሃሳብ 

እስማኤል አረቦ 

 ቀይ ባሕር ከደቡብ ሶርያ ተነስቶ በእሥራኤልና 
ዮርዳኖስ  የሳይናይ በርሃን አቋርጦ ወደ ቃባ ሰላጤ 
የሚገባና 2ሺ250ኪሎ ሜትር የሚሸፍን የባሕር 
አካባቢ ነው። ከሕንድ ውቅያኖስ፤ ከኤደን ባሕረ 
ሰላጤና ከዐረብ ባሕር ጋር ይገናኛል። በሜዲትራንያን 
በኩልም ሆነ በሕንድ ውቅያኖስ የነዳጅ ዘይት ለሚጭኑ 
መርከቦች ዋና የባሕር መንገድ ነው። በዚሁ ባሕር ላይ 
በአመት ከ3ሺ በላይ መርከቦች የተለያዩ ዕቃዎችን 
ጭነው ይመላለሳሉ።

  ቀይ ባሕር ካለው ስትራቴጂክ ስፍራነት 
በተጨማሪ 40 በመቶ የሚሆነው የዓለም የንግድ 
ልውውጥ በዚሁ ባሕር ላይ እንደሚከናወን መረጃዎች 
ይጠቁማሉ፡ በአሁኑ ወቅትም ሳዑዲ ዐረቢያ፣ የመን፣ 
ግብጽ፣ ሱዳን፣ እሥራኤል፣ ዮርዳኖስ፣ ኤርትራና 
ጅቡቲ በጋራ የቀይ ባሕር ባለቤቶች ናቸው። 
ኢትዮጵያ ከዚህ መድረክ ከተገለለች ከ32 ዓመታት 
በላይ ተቆጥሯል።

የታሪክ መዛግብት እንደሚያመለክቱት፤ ኢትዮጵያ 
ለሺህ አመታት የቀይ ባሕር ንጉሥ ሆና የኖረች ሀገር  
ነበረች። ዶክተር ያዕቆብ ኃይለማርያም ‹‹አሰብ የማን 
ናት? በሚለውና ስለ ቀይባሕርና የወደብ ጥያቄ 
በስፋት በተነተኑበት መጽሐፋቸው እንዳሰፈሩት  
ኢትዮጵያ የባሕር በር ባለቤት እንደነበረች በመጀመሪያ 
የታወቀው ከ100 እስከ 150 ዓ.ም ባለው ጊዜ ውስጥ 
ነበር።

‹‹ዘፕሪፐለስ ኦቭ ዘ ኤርትሪያን ሲ›› በተሰኘው 
መጽሐፍም የአክሱም መጠነ ሰፊ የንግድ እንቅስቃሴ 
የኢትዮጵያ ዋነኛ የባሕር ባር በነበረው በአዶሊስ 
ይተላለፍ እንደነበር ያትታል። በወቅቱ የነበረው 
ንጉሠ ነገሥት አጼ ካሌብ እጅግ የዳበረ የባሕር ኃይል 
እንደነበረውና ቀይ ባሕርንም ተሻግሮ የመንንና ደቡብ 
ዐረቢያን ይቆጣጠር እንደነበር ይኸው መጽሐፍ 
ያብራራል።

ታዋቂው ምሁር ፕሮፌሰር መስፍን ወልደማርያም 
‹‹አደጋ ያንዣበበበት የአፍሪካ ቀንድ›› በሚለው 
መጽሐፋቸው  ‹‹ኢትዮጵያ የቀይ ባሕር ባለቤት 
በነበረችበት ዘመን በመርከቦቿ ከሕንድ እስከ 
እየሩሳሌም ከነበሩ አጋሮቿ ጋር ጥብቅ ግንኙነት 
ነበራት። አንዳንዴም ጭቆና የደረሰባቸውን ወገኖች 
ለመርዳት የጦር ኃይል በመላክ ሁኔታዎችን ትቆጣጠር 
ነበር፡›› ሲሉ ቀይ ባሕር የኢትዮጵያ የጥንካሬ ምንጭ 
እንደነበረ ያትታሉ።

በዚህ ዓይነት መልኩ ኢትዮጵያ በቀይባሕር 
ላይ የነበራትን የበላይነት  አስጠብቃና የበርካታ 
ወደቦች ባለቤት ሆና ዘመናትን ተሻግራለች። 
ሆኖም በኢትዮጵያና በአማጽያን መካከል የነበረው 
የ17አመታቱ ጦርነት ሲጠናቀቅ ኢትዮጵያን ለዘመናት 
ትገለገልበት ከነበረው የቀይባሕር ይዞታዋ ተነቀለች። 
ወደብ አልባ ሀገርም ሆነች።

ባለፉት 32 አመታትም ወደብ አልባ ሀገር ሆና 
እና ከቀይባሕር ተገልላ ኖራለች። በዚህም ወደብ 
አልባ ሀገራት የሚያጋጥማቸውን ፈተና ለመጋፈጥ 
ተገዳለች። ከእነዚህም መካከል የሚከተሉት ፈተናዎች 
በዋነኝነት የሚጠቀሱ ናቸው።

የመጀመሪያው ኢኮኖሚያዊ ጫና ነው። ዶክተር 
ያዕቆብ ኃይለማርያም ‹‹አሰብ የማን ናት? በሚለው 
መጽሐፋቸው ውስጥ እንዳሰፈሩት እንደ ኢትዮጵያ 
ወደብ አልባ የሆኑ ሀገራት ከዋና ዋና የገበያ ማዕከሎች 
የተገለሉና ከገበያ ማዕከል የራቁ ሲሆኑ ወደብ አልባነት 
ለኢኮኖሚ እድገታቸው ከፍተኛ ማነቆ ሆኖባቸዋል።

ዶክተር ያዕቆብ፤ ቻውድሪና ኤርዳነቢልግ የተባሉ 
ምሁር ያደረጉትን ጥናት ጠቅሰው እንደጻፉት፤ አንድ 
ወደብ አልባና ወደብ ያለው ሀገር በሁሉም ነገር 

ወቅቱን  የዋጀ  የባሕር በር ጥያቄ
ተመሳሳይ የሆኑ ሁለት ሀገሮች በኢኮኖሚ ዕድገታቸው 
ሲነጻጸሩ ወደብ አልባው ሀገር 1በመቶ በኢኮኖሚ 
ዕድገቱ ወደ ኋላ ይቀራል።

ይህም ማለት ወደብ ያለው ሀገር ኢኮኖሚውን 
በእጥፍ ለማሳደግ 24 አመታትን ሲፈጅበት ወደብ 
አልባው ሀገር ኢኮኖሚውን በእጥፍ ለማሳደግ 36 
አመታት ይፈጅበታል። በሌላም በኩል ወደብ አልባ 
መሆን ብቻ የአንድ ሀገር የውጭ ንግድ መጠንን ከ33 
በመቶ እስከ 43 በመቶ ሊቀንሰው ይችላል።

ሰሞኑን ጠቅላይ ሚኒስትር ዶክተር ዐቢይ 
አሕመድ ስለ ቀይባሕርና ስለወደብ አስፈላጊነት 
በሰጡት ማብራሪያም ወደብ የሌላቸው ሀገራት 
አመታዊ ዕድገታቸው በ25 በመቶ የተገታ መሆኑን 
አስረግጠው መናገራቸው የሚታወስ ነው።

ፖል ኮሊየር የተባሉ ምሁር እንዳሉትም፤ ወደብ 
አልባ ሀገሮች ወደ ውጭ የሚልኳቸው ምርቶች 
በአብዛኛው በአንድና ሁለት ምርቶች ላይ ብቻ 
የተወሰኑ ናቸው። ስለሆነም ከድህነት የመላቀቅ 
ዕድላቸው በጣም የመነመነ ነው። የውጭ ባለሀብትም 
አይመርጣቸውም። በወደብ ኪራይ እና በትራንስፖርት 
ምልልስ ለተጨማሪ ወጪ ስለሚዳረጉም ለሸቀጦች 
ዋጋ መናርና ለኑሮ ውድነት የተጋለጡ ናቸው።

የባሕር በር ያለው ሀገር ከዓለም ጋር ይገበያያል። 
ወደብ የሌላው ሀገር ግብይቱ ከጎረቤቱ ጋር ብቻ ነው 
ሲሉም ፖል ኮሊየር ይገልጻሉ። ስለዚህም ወደብ 
አልባ ሀገሮች የጎረቤቶቻቸው እስረኞች ናቸው ሲሉም 
ጽፈዋል።

የባሕር በር አለመኖር ለኢኮኖሚና ለልማት ዋነኛ 
እንቅፋት መሆኑን ሁሉም ምሁራን ይስማሙበታል። 
ኢትዮጵያ ወደብ አልባ ከሆነች ጀምሮም 
በየቀኑ ለወደብ ኪራይ ከ3ሚሊዮን ዶላር በላይ 
እንደምታወጣ ዶክተር ያዕቆብ ያስረዳሉ። ይህንኑ ሀቅ 
ጠቅላይ ሚኒስትር ዶክተር ዐቢይ አሕመድ ለወደብ 
ኪራይ የሚወጣው ወጪ በርካታ የሕዳሴ ግድቦችን 
ለመገንባት ያስችለን ነበር ሲሉ በቁጭት ተናግረዋል።

ሌላኛው የወደብ አልባነት ጉዳት ደግሞ 
ከዲፕሎማሲ ጋር የሚያያዝ ነው። ወደብ ያላቸውና 
የሌላቸው ሀገራት እኩል ተደማጭነት አይኖራቸውም። 
ኢትዮጵያም ከቀይባሕር ከተወገደች ጀምሮ በዓለም 
ላይ ያላት ተሰማኒት እየተቀዛቀዘ እንደመጣና በምትኩ 
ጅቡቲን የመሳሰሉ ትንንሽ ሀገሮች የበለጠ ተሰሚነትን 
እያገኙ መምጣታቸውን ዶክተር ያዕቆብ ኃይለማርያም 
ያስረዳሉ።

ሦስተኛው ችግር ደግሞ ወደብ አልባ ሀገራት 
እራሳቸውን ከጠላት ለመከላከል ይቸገራሉ። 
የራሳቸውም ምስጢር አይኖራቸውም። ሰሞኑን 
ከአዲስ ዘመን ዝግጅት ክፍል ጋር የቀይባሕርና ወደብ 
ጉዳይን በተመለከተ ቆይታ ያደረጉት በውጭ ጉዳይ 
ኢንስቲትዩት መሪ ተመራማሪ  ዶክተር ዳር እስከዳር 
ታዬ እንደገለጹት፤ ኢትዮጵያ የባሕር በር ካጣችበት 
ጊዜ ጀምሮ በርካታ ዋጋ ከፍላለች።

በየአመቱ ለወደብ ከምታወጣው በቢሊዮን 
የሚቆጠር ገንዘብ በተጨማሪ ለሀገር ስትራቴጂክ 
የሆኑ ዕቃዎችን ለማስገባት ስትፈልግ የግድ ወደብ 
የሚያከራየው ሀገር ማወቅና መፍቀድ አለበት። 
ስለዚህ ኢትዮጵያ እንደ ሀገር ምስጢር ነው ብላ 
የምትደብቀው ነገር አይኖራትም ማለት ነው። 
እንደሀገር የምትይዛቸው ምስጢሮቿ ሁሉ በወደብ 
ሰጪው ሀገር ዕውቅና ውስጥ የሚያልፉ ናቸው  
ብለዋል።

ለምሳሌ አስፈላጊ የጦር መሣሪያዎች ኢትዮጵያ 
ማስገባት ብትፈልግ በወደቡ ባለቤት ዕውቅና ማግኘት 
አለበት። በአጠቃላይ ጉዳቱ  ከኢኮኖሚ እስከ ደህንነት 
ድረስ ነው ብሎ ማስቀመጥ ይቻላል ሲሉ ጉዳቱን 
አብራርተዋል።

እንደ ኢትዮጵያ ያለች ከ120 ሚሊዮን በላይ ሕዝብ 
እና  በየጊዜው እያደገ የመጣ ኢኮኖሚ ያላት ሀገር  
እነዚህን ሁሉ ችግሮች ተሸክሞ እንደሀገር ለመቀጠል 
ትቸገራለች። ልቀጥል ብትልም አትችልም። ባለፉት 
30 አመታት ስትጓዝበት በነበረው ሁኔታ በአንድ 
ወደብ ላይ ብቻ ጥገኛ ሆና መኖር ከማትችልበት ደረጃ 
ላይ ደርሳለች። ስለዚህም መፍትሔ መፈለጉ ጊዜ 
የሚሰጠው ጉዳይ አልሆነም። ስለዚህም መፍትሔው 
ምንድነው የሚለው ሁሉንም የሚያሳስብ ጥያቄ መሆን 
ጀምሯል።

መፍትሔው ደግሞ የሚመነጨው ኢትዮጵያና 
ጎረቤቶቿ በሚያደርጉት ትብብር ላይ የሚመሠረት 
ነው። በጋራ ጥቅም ላይ በተመሠረተ መርህ ኢትዮጵያ 
ጎረቤቶቿ በጋራ አሸናፊ የሚሆኑበትን ስልት መንደፍ 
አለባቸው። አንዱ አትርፎ ሌላው የማይከስርበትን 
ስልት መንደፍ አለባቸው። አንዱ በአንዱ ላይ ጥገኛ 
ሆኖ ዘላለም ሲበዘበዝበት የሚኖርበትን አካሄድ 
መስበር አለባቸው።

መልካም አጋጣሚ ሆኖ በአሁኑ ወቅት የኢትዮጵያ 
መንግሥት ከጎረቤት ሀገራት ጋር የጠበቀ ግንኙነትን 
መፍጠር ችሏል። ጎረቤት ሀገራትም ህልውናቸው 
ከኢትዮጵያ ጋር የተሳሰረ መሆኑን እየተናገሩ ነው። 
የሶማሊያው ፕሬዚዳንት ሐሰን ሼክ ረቡዕ መስከረም 
18 ቀን 2015 ዓ.ም  አዲስ አበባ መጥተው፣ ለሁለት 
ተከታታይ ቀናት ቆይታ አድርገው ተመልሰዋል።

ፕሬዚዳንቱ በአዲስ አበባ ቆይታቸው ከኢትዮጵያ 
ከፍተኛ የመንግሥት ባለሥልጣናት ጋር  ቆይታ 
አድርገዋል። የኢትዮጵያና የሶማሊያን ግንኙነት 
ለማጠናከር የሚያስችሉ ስምምነቶችንም አድርገዋል። 
ፕሬዚዳንቱ የኢትዮጵያና የሶማሊያ ሕዝቦች ህልውና 
የተሳሰረ ነው ሲሉም በወቅቱ ባደረጉት ንግግር 
አንጻባርቀዋል።

ፕሬዚዳንት ሐሰን ሼክ ከጠቅላይ ሚኒስትር ዐቢይ 
አሕመድ (ዶ/ር) ጋር ከመግባባት የደረሱባቸውን 
ጉዳዮች፣ የጠቅላይ ሚኒስትሩ ጽሕፈት ቤት በወቅቱ 
ይፋ አድርጎ ነበር። ከእነዚህ ጉዳዮች መካከል 
ደግሞ፣ ‹‹ሁለቱ ሀገሮች ለቀጣናዊ ሠላምና መረጋጋት 
በሚያደርጉት የጋራ ጥረት ያልተገባ የውጭ ጣልቃ 
ገብነትን ለመቀነስ  ተስማምተዋል። ይህን ለማድረግም 
ብሔራዊ ጥቅሞቻቸውን፣ ሉዓላዊነታቸውንና የግዛት 
አንድ ነታቸውን ባከበረ መንገድ በመከባበርና 
በመግባባት ላይ ተመሥርተው የእርስ በርስ ውይይትና 
ትብብር ያደርጋሉ፤›› ተብሎ የሠፈረው ነጥብ ትኩረት 
የሚስብ ነበር።

የሁለቱ ሀገሮች መሪዎች በወቅቱ በነበራቸው 
ቆይታ የኢትዮጵያና የሶማሊያ ግንኙነት ከፀጥታና 
ደኅንነት ጉዳዮች ባለፈ፣ በንግድና በኢኮኖሚ የበለጠ 
እንዲጠናከር ፍላጎት አሳይተዋል፣ በዚህ ላይ አቅጣጫ 
ማስቀመጣቸው ተነግሯል። ይህ ሠላምና ፀጥታ 
ብቻ ሳይሆን ዳቦም ለቸገረው የአፍሪካ ቀንድ ቀጣና 
ትርጉሙ ከፍ ያለ መሆኑን  በርካታ ተንታኞች ሃሳብ 
ሰጥውበታል።

ሶማሊያ በሺዎች ኪሎሜትር የሚቆጠር የባሕር 
በር አላት። ግን ይህ ሁሉ ኪሎሜትር ለሶማሊያ 
ወደብ ሆኖ ሊያገልግል የሚችል አይደለም። ስለዚህም 
ሶማሊያ ከኢትዮጵያ ኢኮኖሚ ተጠቃሚ ለመሆን 
ከፈለገች ወደብ ከኢትዮጵያ ጋር ማልማት ትችላለች። 
ወይንም ደግሞ ለም መሬት ወስዳ በምትኩ ወደብ 
ልታቀርብልን ትችላለች። ብቻ አማራጩ ብዙ ነው።

ዘይላ ሶማሊያ እንደሀገር ከመፈጠሯ በፊት 
ኢትዮጵያ የምትጠቀምበት የባሕር በር ነው። ከዛግዌ 
መንግሥት ጀምሮ ኢትዮጵያ በወደቡ ስትጠቀም 
ኖራለች። ለኢትዮጵያ ቅርበት አለው። ከሞቃዲሾ 
በርካታ ኪሎ ሜትሮችን የሚርቅ ስለሆነ ሶማሊያ 
ልትጠቀምበት አትችልም። ስለዚህም መነጋገር 

ከተቻለ በቅርብ ርቀት ላይ የሚገኘውን የዘይላን ወደብ 
ኢትዮጵያ ብትጠቀምበትና ሶማሊያም በምትኩ ጥቅም 
ብታገኝ ሁለቱም ሀገራት አሸናፊ መሆን ይችላሉ።

ኢትዮጵያ እና ኤርትራ ለ20 አመታት ያህል 
የነበረውን የጠላትነት መንፈስን ሰብረው አዲስ 
ግንኙነት ከጀመሩ አምስት አመታትን አስቆጥረዋል። 
እነዚህ ሁለት ሀገራት ላይለያዩ የተጋመዱና የጋራ 
የሆኑ ዕሴቶች ያላቸው ሀገራት ናቸው። በባህል፣ 
በሃይማኖት፣ በቋንቋ፣ በኢኮኖሚ ትስስርና መሰል 
ጉዳዮች የሚተሳሰሩ ናቸው። አንዳንድ መረጃዎች 
እንደሚያሳዩትም በአሁኑ ወቅት ወደ 300ሺ የሚጠጉ 
ኤርትራውያን ኢትዮጵያ ውስጥ በተለያዩ ሥራዎች 
ውስጥ ተሰማርተው ኑሯቸውን በመደጎም ላይ 
ይገኛሉ።

ከኤርትራ ጋር በተፈጠረው መልካም የሠላም 
አጋጣሚ  የአሰብን ወደብ በሠላማዊ አማራጭ 
ለመጠቀም ውይይት ማድረግ ይቻላል። ኤርትራ 
ከኢትዮጵያ የምትፈልጋቸው አቅርቦቶች ይኖራሉ፤ 
እነሱን በመስጠት አሰብን መጠቀም ይቻላል።

ወደ ሶማሌ ላንድ ስንመጣ የበርበራ ወደብን በጋራ 
ማልማትና መጠቀም ሌላው አማራጭ ነው። ከዚህ 
ቀደም የኢምሬት መንግሥት 51 በመቶ፤ የሶማሊላንድ 
አስተዳደር 30 በመቶ እና የኢትዮጵያ መንግሥት 
19 በመቶውን በማልማት ወደቡን በጋራ የማልማት 
ሥራዎች ሲከናወኑ ቆይተዋል። ይህ ተጠናክሮ 
ሊቀጥል የሚችል ነው።

በአጠቃላይ ግን የኢትዮጵያ ማደግ ለጎረቤት 
ሀገራት ዕድል ይዞ የሚመጣ ነው። የኢትዮጵያ 
ኢኮኖሚ እያደገ ሲመጣ ተጨማሪ ወደቦች 
ያስፈልጓታል። ጎረቤት ሀገራትም ወደቦችን 
በማከራየት፤ በጋራ በማልማት፤ ወይንም ከኢትዮጵያ 
በሰጥቶ መቀበል መርህ ምርቶችንና አገልግሎቶችን 
በማግኘት ተጠቃሚ መሆን ይችላሉ።

ሰሞኑን ጠቅላይ ሚኒስትር ዶክተር ዐቢይ 
አሕመድ በቀይባሕርና በወደብ ዙሪያ ገለጻ ባደረጉበት 
ወቅት እንደተናገሩት፤  አንዳንዶች የቀይ ባሕር ጉዳይ 
ከኤርትራ፣ ከጂቡቲ ያጋጫል የሚል ስጋት አላቸው። 
ሆኖም ጠቅላይ ሚኒስትሩ እንዳሉት በቀይ ባሕር 
ጉዳይ የማንወያይ ከሆነ በስንዴም፣ በአረንጓዴ 
ዐሻራም፣ በገቢው ጉዳይ መወያየት ትርጉም የለውም። 
እንደ ሀገር የሚታሰበውን ሠላም፣ አንድነትና 
ብልጽግና በቀይ ባሕር ምክንያት የሚታጣ ከሆነ ዋጋ 
እንደሌለው ገልጸዋል።

በ2030 ዓ.ም 150 ሚሊዮን የሚሆን ሕዝብ 
በጂኦግራፊ ታሳሪ ሆኖ መኖር የማይችል በመሆኑ 
መወያየት አስፈላጊ መሆኑን ተናግረዋል። ከኢትዮጵያ 
ውሃን የማይወስድ ጎረቤት ሀገር አለመኖሩን 
ጠቅሰው፤ ኤርትራ፣ ተከዜን፣ ሱዳን ተከዜንና ዓባይን፣ 
ደቡብ ሱዳን ባሮን፣ ኬንያ ኦሞን ጨምሮ፣ ሶማሊያ 
ዋቢሸበሌና ገናሌ ዳዋ እንደሚጠቀሙ ገልጸዋል። 

‹‹አንድ ሀገር ለኢትዮጵያ አንድ ሊትር ውሃ 
የሚሰጥ ሀገር የለም። ሁሉም ተቀባይ ነው›› ያሉት 
ጠቅላይ ሚኒስትሩ፤    ‹‹ይገባቸዋል በደንብ አብዝተን 
እንሰጣቸዋለን ግን የእናንተን እንካፈል የእኛን 
እንዳትጠይቁን ማለት ግን ትክክል አይደለም›› 
ብለዋል። አብሮ መኖርና ሠላም ከታሰበ ሚዛኑን 
በጠበቀ መልኩ በመጋራት መኖር እንደሚያስፈልግ 
ጠቅሰው፣ ከአንዱ ወገን ብቻ የሚጠየቅ ከሆነ 
ፍትሐዊነት የጎደለው ውሳኔ መሆኑን አስረድተዋል።

በአጠቃላይ  ጠቅላይ ሚኒስትሩ  እንዳሉት፤ 
አሁነኛው  ዓለም አቀፍ አስተሳሰብ  እንደሚፈቅደው። 
በሰጥቶ መቀበል መርህ ከአካባቢው ሀገራት ጋር 
ቁጭ ብሎ መነጋገር እና ፍላጎትን ማጣጣም ከተቻለ 
ሁሉንም ተጠቃሚ የሚያደርጉ በርካታ አማራጮች 
አሉ። ወቅቱ የሚጠይቀውም ይህንኑ ትብብር ነው።

ሀገርኛ
ማህበራዊ

አንተነህ ቸሬ

ዓለም የተራቀቁ የቴክኖሎጂ ውጤቶችን በየቀኑ 
እየተመለከተች ባለችበት በዚህ ዘመን፣ መከራዋና 
ሰቆቃዋም እየበዛ ነው። በየቦታው የሚፈጠሩ 
ተፈጥሯዊና ሰው ሠራሽ ችግሮች ነዋሪዎቿን ለስቃይና 
መከራ መዳረጋቸውን ቀጥለዋል። እነዚህ ችግሮች 
ከሚፈጥሯቸው ማኅበራዊ ቀውሶች መካከል አንዱ የጎዳና 
ተዳዳሪነት ነው። የጎዳና ተዳዳሪነት ችግር በኢትዮጵያም 
ተንሰራፍቶ የሚታይ ማኅበራዊ ቀውስ ነው።

በኢትዮጵያ በ11 ዋና ዋና ከተሞች ከ89ሺ በላይ ጎዳና 
ተዳዳሪዎች እንዳሉና ከእነዚህም ውስጥ ከ55ሺ በላይ 
የሚሆኑት በአዲስ አበባ እንደሚገኙ ከአራት ዓመታት 
በፊት ይፋ የተደረገ መረጃ ያሳያል። ችግሩን ለመፍታት 
የተደረጉ ጥረቶችም ስር ነቀል ለውጥ ማስመዝገብ 
አልቻሉም። በችግሩ ምክንያት የሚፈጠሩ ቀውሶች 
ቤተሰብን፣ ኅብረተሰብንና ሀገርን ብዙ ዋጋ እያስከፈሉ 
ነው። 

ጎዳና ተዳዳሪዎችን ከመታደግ አኳያ በአንድ ወቅት 
መንግሥታዊ ባልሆኑ ድርጅቶችና በመንግሥት ጥረት ወደ 
ተለያዩ ማዕከላት በማስገባትና ሥልጠና ይሰጥ የነበረበት 
ሁኔታ እንደነበር ይታወሳል፤ በሌላ ወቅት ደግሞ የጎዳና 
ተዳዳሪዎቹን ወደ ትውልድ ቀዬቸው የመመለስ ሥራዎች 
ይከናወኑ እንደነበር ይታወቃል። 

በአሁኑ ወቅት አረጋውያንን፣ የአእምሮ ህሙማንን፣ 
ለመታደግ የሚያስችሉ ጥረቶች በዜጎች፣ በተለያዩ 
ተቋማትና በመንግሥትም ትብብር  እየተካሄዱ ቢገኙም 
የጎዳና ተዳዳሪዎችን የመታደግ ጥረቶች በተለይ በአሁኑ 
ወቅት ብዙም ጎልተው አይታዩም። ሙከራዎቹ የችግሩን 
ስፋት በፍጹም የሚመጥኑ አይደሉም። ከቅርብ ጊዜ ወዲህ  
ደግሞ በተለያዩ ገፊ ምክንያቶች ችግሩ እየሰፋ መጥቷል።  

ይህ አደገኛ ችግር ያሳሰባቸው በጎ አሳቢ ዜጎች፣ ችግሩ 
ከዚህ የበለጠ ቀውስ እንዳያስከትል በየጊዜው የተለያዩ 
እንቅስቃሴዎችን ሲያደርጉ ይስተዋላል። የ‹‹በርተሎሚዎስ 
የበጎ አድራጎት ድርጅት›› ምግባረ ሰናይ ተግባራት ከእነዚህ 
መካከል ተጠቃሽ ነው።  

‹‹የበጎ አድራጎት ድርጅቱን ከመመስረቴ በፊት 
ሕይወቴ የተዛባ ነበር፤ የጎዳና ተዳዳሪም ነበርኩ›› 
የሚለው የድርጅቱ መሥራችና ሥራ አስኪያጅ ገዛኸኝ 
ሲሳይ፣ የአባቱን ማንነት ሲጠይቅ ከእናቱ ጋር በተፈጠረ 
አለመስማማት ወደ ጎዳና እንደወጣ ያስታውሳል። ገዛኸኝ 
የጎዳና ሕይወት ብዙ አስከፊ የሕይወት ገጽታዎችን 
አሳይቶታልና በዚህ ሕይወት ውስጥ ያሉ ወገኖችን 
ለመታደግ የበኩሉን ዐሻራ ማሳረፍ እንደሚኖርበት አመነ። 
ለጎዳና ተዳዳሪዎች ድጋፍ የማድረግ ምኞቱን ተቋማዊ 
ለማድረግ ‹‹በርተሎሚዎስ የበጎ አድራጎት ድርጅት››ን 
መሠረተ። 

‹‹በርተሎሚዎስ የበጎ አድራጎት ድርጅት›› 
የተቋቋመው በጥቅምት 2014 ዓ.ም ቢሆንም፣ ገዛኸኝ 
የጎዳና ተዳዳሪዎችን የሚደግፍ ተቋም ለመመስረት ማሰብ 
የጀመረው ግን በ2011 ዓ.ም ነው። ለጎዳና ተዳዳሪዎች ልዩ 
ልዩ ድጋፎችን በማድረግ በጎዳና ሕይወት ውስጥ የሚገኙ 
ወገኖችን የመታደግ ዓላማን ይዞ የተመሠረተው ድርጅቱ፣ 
አቅምና ደጋፊ የሌላቸው አረጋውያንንም አይዟችሁ ባይና 
ደጋፊ ነው። 

ገዛኸኝ እንደሚገልፀው፣ ድርጅቱ  የጎዳና ተዳዳሪ 
ልጆችን ንፅህና በመጠበቅ የምግብና የአልባሳት ድጋፍ 
ያደርጋል። ድጋፍ የሚያደርግ አካል (ስፖንሰር) ሲገኝ 
ደግሞ፣ የጎዳና ተዳዳሪ የሆኑ ልጆች አሳዳጊ እንዲያገኙ 
ዕድሎችን ያመቻቻል። አቅም ለሌላቸው አረጋውያንም 
ድጋፍ ይሰጣል። መውለድ የማይችሉ (መካኖች) እና 
በኤች አይ ቪ/ኤድስ የተጠቁ ወገኖችም በድርጅቱ ድጋፍ 
ይደረግላቸዋል።  

‹‹የበጎ አድራጎት ድርጅቱ ለ150 ሰዎች (100 
አረጋውያንና 50 ሕፃናት) ቋሚ ድጋፍ ያደርጋል። በርካታ 
የጎዳና ተዳዳሪዎች ደግሞ በተለያዩ ጊዜያት ወደ ድርጅቱ 
በመሄድ የንፅህና፣ የምገባና የአልባሳት አገልግሎት ያገኛሉ። 
ቤት ለቤት በመሄድ ለዕለታዊ ፍጆታ የሚውሉ ድጋፎችን 
እናደርጋለን። በበዓላት ወቅት አቅም በፈቀደ መጠን ዶሮ፣ 
እንቁላል፣ ዘይትና በርበሬ እንሰጣለን። የቤት ኪራይ ክፍያ 

መክፈል ላልቻሉ ሰዎችም የገንዘብ ድጋፍ ይደረጋል። 
በሌላ በኩል በሱስ የተጠመዱ ወጣቶች ከሱሳቸው 
እንዲያገግሙ የግንዛቤ ማስጨበጥ ሥራ ይሠራል። 
በበጎ አድራጎቱ ሥር በሚገኙ አባላት  በኪነ ጥበብ 
ዙሪያ የተለያዩ ሥልጠናዎችን እየሰጠ ይገኛል። ከጤና 
ጣቢያዎች ጋር በመሆን ብዙ ሰዎች የኤች አይቪ ኤድስ 
ምርመራ እንዲያደርጉና የአባላዘር በሽታ ኮርስ መስጠት 
ማድረግ ችለናል›› በማለት ድርጅቱ ስለሚያደርጋቸው 
ድጋፎችና ስለሚያከናውናቸው ተግባራት ይገልፃል።   

የ‹‹በርተሎሚዎስ›› የበጎ አድራጎት ድርጅት ምግባረ 
ሰናይ ተግባራት በርካታ ወገኖች ድጋፍ እንዲያገኙ 
በማድረግ ወቅታዊ ችግሮቻቸው እንዲቃለሉላቸው 
አስችለዋል። ‹‹መሠረታዊ ፍላጎቶቻቸውን ማሟላት 
ያልቻሉ ዜጎች በተደረገላቸው ድጋፍ ፍላጎቶቻቸው 
ተሟልተውላቸዋል። ለመመገብም ሆነ  ለመልበስ አቅም 
ያጡ ወገኖች ምግብና አልባሳት አግኝተዋል። አቅመ ደካማ 
አረጋውያን በሚደረግላቸው ድጋፍ ደስ ተሰኝተዋል። 
በሥራችን ብዙ አበረታች ስኬቶችን አስመዝግበናል…›› 
በማለት የድርጅቱ ተግባራት ስላስገኟቸው ውጤቶች 
ያስረዳል።

ድርጅቱ ለሚያከናውናቸው የበጎ አድራጎት ተግባራት 
የሚያስፈልገውን ገንዘብ የሚያገኘው ከኪነ ጥበብ 
ሥራዎች ከሚገኝ ገቢ እንደሆነ ገዛኸኝ ይናገራል። የኪነ 
ጥበብ ተሰጥዖ ያለው ገዛኸኝ፣ የበጎ አድራጎት ድርጅቱን 
ከማቋቋሙ በፊት ‹‹ዞ ኪነጥበብ›› በተሰኘ የኪነ-ጥበብ 
ቡድን ውስጥ ልዩ ልዩ የኪነ-ጥበብ ሥራዎችን ያዘጋጅ 
እንደነበር ያስታውሳል። ይህም ለበጎ አድራት ድርጅቱ 
ሥራ በእጅጉ እንደጠቀመውም ይገልፃል። 

‹‹የገንዘብ ምንጫችን የኪነ ጥበብ ሥራዎች ናቸው። 
ትያትሮችን እናዘጋጃለን፤ መነባንቦችንና፣ ውዝዋዜዎችን 
እናቀርባለን። እኔ ትያትሮችን እፅፋለሁ፣ አዘጋጃለሁ። 
ሌሎች ወጣቶችን አሰልጥኜ ከእነርሱ ጋር በጋራ 
እንሠራለን። እነዚህን የኪነ ጥበብ ሥራዎች ለሕዝብ 
በማቅረብ በሚገኝ ገቢ ድጋፍ እናደርጋለን። ከዚህ 
በተጨማሪ አሮጌ ጫማዎችን በመጠገንም ገቢ እናገኛለን። 
ዋናው ገንዘብ ምንጫችን የሕዝቡ ድጋፍ ነው›› ይላል። 

ድርጅቱ መስራቹን ጨምሮ ስምንት አባላት ባሉት 
ቦርድ የሚተዳደር ነው። እስካሁን 150 አባላትን ማሰባሰብ 
የቻለ ሲሆን፣ ተጨማሪ አባላትን ለማፍራት ተከታታይ 
የቅስቀሳና ምልመላ ተግባራትን እያከናወነ ይገኛል። ይሁን 
እንጂ የአባልነት መዋጮን በተገቢው ሁኔታ በማዋጣትና 
በድርጅቱ ተግባራት ላይ በንቃት በመሳተፍ ረገድ ሰፊ 
ውስንነቶች እንዳሉ ገዛኸኝ ይናገራል። 150ዎቹ አባላት 
‹‹አባል›› ቢባሉም የአባልነት መዋጮ እያዋጡ እንዳልሆነ 
ይናገራል። ‹‹አንድ ሰው አባል ለመባል የአባልነት 
መዋጮ ማዋጣት አለበት። ከ150ዎቹ መካከል በንቃት 
የሚሳተፉትም አንዳንዶቹ ብቻ ናቸው። በእርግጥ 
ጊዜውና ኑሮው የሩጫና የውጣ ውረድ ነው። ባለን አቅም 
የድርጅቱን ሥራ ለማስቀጠል እየታገልን ነው›› ይላል። 

ድርጅቱ የበጎ አድራጎት ተግባራትን ሲያከናውን 
በርካታ ፈተናዎች እንደሚገጥሙት የሚገልፀው ገዛኸኝ፣ 
የገንዘብና የቁሳቁስ እጥረት ዋናው ችግር እንደሆነ 
ይናራል። ይህም ከድርጅቱ ምስረታ ጀምሮ በእጅጉ 
የፈተናቸው ችግር እንደሆነ ያስታውሳል። ‹‹ድርጅቱ 
ሲቋቋም የቢሮ ኪራይ የመክፈል አቅም አልነበረውም። 
አንዳንድ ድርጅቶችን ‹የሕንፃችሁን የመጨረሻ ፎቅ ላይም 
ቢሆን ቢሮ ስጡን› ብለን በደብዳቤ ስንጠይቃቸው 
ፈቃደኛ አልሆኑም፤ እንዲያውም ቅድሚያ ክፍያ ጠየቁን። 
የበጎ አድራጎት ሥራዎችን እንደምንሠራ ነግረናቸው 
ገንዘብ ስናገኝ እንደምንከፍል ብናስረዳቸውም በጎ ምላሽ 
ሳይሰጡን ቀርተዋል። ኮምፒዩተር አልነበረንም፤ አንዲት 
ግለሰብ ናቸው ኮምፒዩተር የሰጡን። ደብዳቤዎችንም ሆነ 

ሌሎች ጽሑፎችን የምንጽፈው በክፍያ አልያም በየቢሮው 
ትብብር እየጠየቅን ነበር›› በማለት ስለችግሩ ያብራራል። 

‹‹ድርጅቱ የራሱ ቢሮም ሆነ ቦታ ስለሌለው ሥራችን 
ላይ ጫና ፈጥሮብናል። ድርጅቱ በአሁኑ ወቅት ዋና 
ቢሮውን በወጣት ማዕከል ውስጥ አድርጎ እየሠራ 
ቢሆንም፣ የተሻለ ሥራ ለመሥራት ቦታ እየፈለገ ይገኛል። 

በተለይም ከአንድም ሁለት ጊዜ የቦታ ይዞታ እንዲሰጠን 
አዲስ አበባ ከተማ አስተዳደርን ለመጠየቅ ስንሄድ በጎ 
ምላሽ አላገኘንም። ተቋሙ ሕጋዊ ፈቃድ ቢኖረውም፣ 
እስካሁን ግን የራሱ የሆነ ንብረት ስለሌለው በሥራው ላይ 
ጫና ፈጥሮበታል። የበጎ አድራጎት ድርጅቶች አቅማቸው 
ከፍተኛ ስለሆነ ያገለገሉ ኮምፒዩተሮችንና ሌሎች የቁሳቁስ 
ድጋፎችን ቢያደርጉልን የተሻለ ሥራ መሥራት እንችል 
ነበር። ከየተቋማት ተርፈው የተመለሱ አልባሳትና አሮጌ 
ጫማዎች ለእኛ ተቋም እንዲሰጡ ጥያቄ ብናቀርብም፣ 
መልስ ልናገኝ አልቻልንም። በተለይ መንግሥት የቦታ 
ጥያቄያችንን ቢመልስልን በሥራችን ለውጥ ማምጣት 
እንችላለን›› በማለትም ይገልፃል። 

እነ ገዛኸኝ የድጋፍ ጥያቄዎችን ቢያቀርቡም 
እስካሁን ድረስ ለጥያቄያቸው በቂና አዎንታዊ ምላሽ 
የሰጠ አካል አልተገኘም። ከግለሰቦችም በቂ ድጋፍ 
አልተደረገላቸውም። ተቋማት ማኅበራዊ ኃላፊነታቸውን 
ለመወጣት የሚመድቡት ገንዘብ ቢኖርም፣ በአብዛኛው 
ድጋፍ ሲደረግላቸው የሚስተዋሉት ድርጅቶች ታዋቂ 
የሆኑት ናቸው። ‹‹እኛም በሚገባ ብንታወቅ ኖሮ የገንዘብ 
ድጋፍ የሚያደርጉልን ይመስለኛል። ብዙ የድጋፍ 
ጥያቄዎቻችን ምላሽ ያላገኙት ገና አዲስ ተቋም በመሆናችን 
ነው ብዬ አምናለሁ›› በማለት ይገልፃል።    

ድጋፍ ካለማግኘት በተጨማሪ በሥራቸው ሂደት 
የሚያጋጥሟቸው ሌሎች ችግሮችም አሉባቸው። ከድጋፍ 
እጥረት በተጨማሪ የግንዛቤ ችግርም ሌላው ፈተና 
እንደሆነ ገዛኸኝ ያብራራል። ‹‹እኛ ሕጋዊ ፈቃድ ያለንና 
በበጎ አድራጎት ተግባራት ላይ የተሰማራን ድርጅት 
እንደሆንን ብንናገርም እኛን ማዳመጥ ትተው ለመጣላትና 
ለመተቸት የሚጣደፉ አካላት አሉ። ዘለፋዎችና ሰብዕና 
የሚነኩ ንግግሮች ያጋጥሙናል።›› ሲል የደረሰባቸውን 
ችግር ጠቁሟል።

 ብዙ አባላት ሥራውን የተዉት በመሰል ንግግሮች 
ምክንያት ነው የሚለው አቶ ገዛኸኝ፣ አስፈላጊ ማስረጃዎች 
(የድጋፍ ደብዳቤ፣ የእውቅና የምስክር ወረቀት፣ ደረሰኝ…) 
እየቀረቡላቸው ሥራን የሚያሰናክሉ እንዲሁም ጉቦ 
የለመዱና ብር እጅህ ላይ ይዘህ ካዩህ ብሩን መንጠቅ 
የሚፈልጉ አንዳንድ  አካላትም አሉ። አንዳንዶቹ ፈተናዎች 
እኛ ተስፋ ቆርጠን ሥራውን እንድንተው ለማድረግ ጫና 
የሚሳድሩ ናቸው። መልካም ነገር ሲደረግ ብዙ ፈተናዎች 
ያጋጥማሉ ብለን በማሰብ ፈተናዎቹን ተቋቁመን ሥራችንን 
ለማስቀጠል እየጣርን ነው›› ይላል።    

የአራዳ ክፍለ ከተማ ወረዳ ስድስትና ወረዳ ዘጠኝ 
ወጣት ማዕከላት ቢሮ ሰጥተዋቸው እየሠሩ እንደሚገኝ 
ገልፆ፣ የከተማ አስተዳደሩ ቦታን ጨምሮ ሌሎች 
ድጋፎችን እንዲያደርግላቸው ያደረጉት ሙከራም 
እንዳልተሳካ ያስረዳል። ከዚህ ቀደም ጥያቄያቸውን ይዘው 
ከንቲባ ጽሕፈት ቤት ድረስ ሄደው መግባት ሳይችሉ 
እንደተመለሱና አሁንም በድጋሜ ጥያቄያቸውን ለማቅረብ 
መዘጋጀታቸውን ይገልፃል።  

ድርጅቱ በቀጣይ የበጎ አድራጎት ሥራውን በስፋት 
ማከናወን እንደሚፈልግ የሚናገረው ገዛኸኝ፣ ስለድርጅቱ 
ቀጣይ እቅዶች ሲናገር ‹‹የበጎ አድራጎት ሥራችንን በስፋት 
ማጠናክር ስለምንፈልግ ቦታ እንዲሰጠን ለከንቲባ ጽሕፈት 
ቤት ጥያቄ እናቀርባለን። ጎዳና ላይ የሚለምኑ ሕፃናትንና 
ጧሪ ቀባሪ የሌላቸውን አረጋውያንን መንከባከብ 
እንፈልጋለን›› በማለት ይናገራል።  

‹‹የኢትዮጵያ ሕዝብ ለጋስ ነው፤ የበጎ አድራጎት 
ሥራችንን እየሠራን ያለነው ከሕዝቡ በሚገኝ ድጋፍ 
ነው፤ ለዚህም ከፍተኛ አክብሮትና ምስጋና አለን›› ሲል 
አቶ ገዛኸኝ ይገልጻል። ድርጅቱ ያለኅብረተሰቡ ድጋፍ 
መንቀሳቀስ እንደማይችል ጠቅሶ፣ ኅብረተሰቡ ድጋፉን 
እንዲቀጥልም ጥሪውን አቅርቧል። 

የጎዳና ተዳዳሪዎችን ሕይወት ለመለወጥ የሚተጋው 
ምግባረ ሰናይ ተቋም

መሠረታዊ ፍላጎቶቻቸውን 

ማሟላት ያልቻሉ ዜጎች 

በተደረገላቸው ድጋፍ ፍላጎቶቻቸው 

ተሟልተውላቸዋል። ለመመገብም 

ሆነ  ለመልበስ አቅም ያጡ ወገኖች 

ምግብና አልባሳት አግኝተዋል። 

አቅመ ደካማ አረጋውያን 

በሚደረግላቸው ድጋፍ ደስ 

ተሰኝተዋል

ወጣቶች  
ማህበራዊ 

ሰሚራ በርሀ 

አንድ ሀገር ራሷን በዓለም አቀፍ ደረጃ ከምታስተ 
ዋውቅባቸው መንገዶች የኪነ-ጥበብ ውጤቶች 
ይጠቀሳሉ። እንደ ኢትዮጵያ የብዙ ቋንቋ፣ ባህልና ታሪክ 
ባለቤት ለሆነች ሀገር ዘርፉ ትኩረት ሰጥቶ ቢሰራበት 
ለሀገራችን ኢኮኖሚ የሚኖረውን አስተዋጽኦ ላቅ ያለ 
ነው። 

ትውልድና እድገቱ በጎንደር ከተማ ከባህር ዳር 120 
ኪሎ ሜትር ከአዲስ አበባ ደግሞ 700 ኪሎ ሜትር 
ላይ የምትገኝ እብናት የምትሰኝ ትንሽዬ ከተማ ውስጥ 
ነው። የልጅነት ጊዜውን ከተወለደባት እብናት ውጭ 
ታላቅ እህቱ መምህርት በመሆኗ በተለያዩ ቦታዎች ላይ 
ተዘዋውሮ አሳልፏል። በባህር ዳር ከተማም ከወንድሙ 
ጋር ለተወሰነ ጊዜ ሲኖር እብናትንም ቢሆን አልተዋትም። 
ሀብታሙ መኮንን።

  አባቱን በሞት ያጣው የ10 ዓመት ልጅ እያለ ነበር። 
በልጅነት እድሜው ይህን ማስተናገዱ ከባድ የሥነ-ልቦና 
ጠባሳ አሳድሮበታል። በልጅነት የአባትን ፍቅር በቅጡ 
አለማግኘት እንደ ቀላል የሚተው ነገር እንዳልሆነም 
ይናገራል። አባታቸው የቤተሰቡ የገቢ ምንጭ ነበሩና 
የአባቱ ህልፈት እሱን ብቻ ሳይሆን የቤተሰቡን 
ኢኮኖሚም ጭምር ጎድቶታል። ‹‹ አባቴን በልጅነቴ 
በማጣቴ በሕይወቴ ውስጥ እንደ አርዓያ የምወስደው 
ሌላ ምሳሌ የሚሆነኝን ሰው ለመፈለግ ጊዜ ወስዶብኛል›› 
ሲል የአባትነትን ዋጋ ከመመኪያነት ባሻገር  ለልጆቹ 
የሕይወት መንገድን የሚያሳይ መሆኑንም ጭምር 
ያስታውሳል።  በዚህ ውስጥ ግን በጠንካራና ጀግና እናት 
እጅ እንዳደገ ይናገራል።

ሀብታሙና ኪነ-ጥበብ ለመጀመሪያ ጊዜ የተዋወቁት 
የአንደኛ ደረጃ ተማሪ በነበረበት ወቅት አማተር የቲያትር 
ክበባት ቡድን ትያትሮችን ለማሳየት በትምህርት 
ቤታቸው ሲመጡ ነው። በትምህርት ቤት ውስጥ 
በተለያዩ ድራማዎች ላይ ይሳተፋል። ነገር ግን የቲያትርም 
ሆነ የፊልም ሙያ በሳይንስ ደረጃ ተቀርጾ በዩኒቨርሲቲ 
እንደሚሰጥ መረጃው አልነበረውም ። 

የሁለተኛ ደረጃ ተማሪ እያለ የብዙ የኪነ-ጥበብ 
ባለሙያዎች፣ ጋዜጠኞች መነሻ ነው የሚባልለትን 
የሚኒ ሚዲያን ክበብ ተቀላቅሎ የተለያዩ  የመዝናኛ 
ፕሮግራሞችን ዜናዎችን ማቅረብ ጀመረ። 

 በትምህርት ቤት ጓደኛው አማካኝነትም የቲያትር 
ትምህርት በአዲስ አበባ ዩኒቨርሲቲ እንደሚሰጥ 
መረጃውን አገኘ። ይህ መረጃ ለሀብታሙ ዓይኑን 
የገለጠለት ነበር። ከዚም የ12ተኛ ክፍል ትምህርቱን 
ሲጨርስ በአዲስ አበባ ዩኒቨርሲቲ መማርን ምርጫው 
አደረገ። ቤተሰቦቹም ምርጫውን አልተጋፉትም። በአዲስ 
አበባ ዩኒቨርሲቲ በዚህ  የትምህርት ክፍል ስለፊልም 
እንደ መጀመሪያ የሆነውን እውቀት ማግኘት ሲችል  
በርካታ የሀገራችን የፊልም ባለሙያዎችን ያወቃቸው 
በዩኒቨርሲቲ  ቆይታው  እንደነበር ያስታውሳል። 

ፕሮፌሰር ሀይሌ ገሪማ በቅድሚያ ካወቃቸው  
የፊልም ባለሙያዎች አንዱ ሲሆኑ ፕሮፌሰሩ  መነሻቸው 
ከጎንደር በመሆኑ አንድ ከአዲስ አበባ ውጭ ካለች ትንሽዬ 
ከተማ  የመጣ ሰው በዚህ ልክ ሙያው ላይ  አበርክቶ 
ማድረግ ይችላል የሚለውን ሥነ-ልቦና በእኔ ውስጥ 
ማሳደር ችሏል ሲል ይናገራል። እንደ ዳዊት ጣሰው ፣ 
አበበ ቀጸላ ያሉ የቀደሙ ፊልም ሠሪዎች ሀብታሙ እንደ 
ምሳሌ የሚወስዳቸው ባለሙያዎች ሲሆኑ ፕሮፌሰር 
ተሾመ ኃይለገብርኤል በፊልም ትምህርት ውስጥ 
እንዲቀጥል መነሻው አድርጓቸዋል።   

ሀብታሙ በዩኒቨርሲቲ ውስጥ በነበረበት 
ወቅት አብዛኛው ትኩረቱ የነበረው ትምህርቱ ላይ 
ነበር። ከሌሎች ተማሪዎች ጋር በመሆን  መምህራኑ 
በሚሰጧቸው ፕሮጀክቶች ላይ በንቃት ተሳትፎ 
ያደርጋል። ሆኖም ሀብታሙ በይበልጥ መማርና 
ማወቅ የሚፈልገው ስለፊልም ነው። እሱ የሚማርበት 
የትምህርት ክፍል ደግሞ አትኩሮቱ ቲያትር ላይ በመሆኑ 
ስለፊልም ለማወቅ ያግዘው ዘንድ የተለያዩ ጥናቶችን 
ያደርጋል፣ ስለ ፊልም ሙያ ራሱን ያስተምራል። 

ሀብታሙ በዩኒቨርሲቲ ቆይታው ከጓደኞቹ ጋር ጥሩ 
መግባባት እና ትብብር ስለነበረው እውቀቱን ለማሳደግ 
እነዚህን መንገዶች መጠቀሙ አሁን ለደረሰበት ደረጃ 

ሀብታሙ የተለያዩ እድሎችን በመሞከርና ጊዜውን 
በአግባቡ በመጠቀም አሁን ያለበት ደረጃ ላይ ደርሷል። 
ለአቻዎቹ የሚያስተላልፈው መልዕክትም ‹‹ወጣት 
ስንሆን ትልቁ አቅማችን ከሌሎች በተለየ ራሳችንን 
ማሳደግና ማስተማር  የምንችልበት ጊዜና አቅም አለን።  
ጊዜ ደግሞ በዓለም ላይ በጣም ውዱ ስጦታ ሲሆን 
ወጣቶች በሚወዱት ነገር ላይ ራሳቸውን በማስተማር 
በሙያቸው ምሳሌ የሚደረጉ መሆን ይችላሉ። አጭር 
መንገድ የለም ፤ ጠንክሮ መማርና መሥራት ያስፈልጋል 
ያኔ ሕይወት ቀላል ትሆናለች ብዬ አስባለሁ››  ሲል 
ሃሳቡን ያጋራል። 

ሀብታሙን ለየት የሚያደርገው ነገር በእውቀት ላይ 
ያለው እምነት ነው። በቂ ነው የሚባል እውቀት የለም 
በማለት ሁሌም ራሱን ብቁ ለማድረግ ይጥራል። ከሁለት 
ዓመት በላይ በደብረ ማርቆስ ዩኒቨርሲቲ ካስተማረ በኋላ 
በፊልም ሙያ ሁለተኛ ዲግሪውን ለመማር  ወደ አዲስ 
አበባ ዩኒቨርሲቲ መጣ። ሀብታሙ በዩኒቨርሲቲ ቆይታው 
የንድፈ ሃሳብ እንጂ ቴክኒካል የሆነውን እውቀት 
በሚፈልገው መጠን እንዳላገኘ ይናገራል። ሌሎች 
አማራጮችን በሚሞክርበት ወቅትም ሁለት ትልልቅ 
ዓለም አቀፍ  መድረኮች  ላይ መሳተፍ ቻለ። አንደኛው 
(multi choice talent factory) የተሰኘ ከአፍሪካ 
60 ተማሪዎችን መርጦ በምስራቅ አፍሪካ ፣ ደቡብ 
አፍሪካ እና ምዕራብ አፍሪካ ላይ  ነፃ የትምህርት እድል 
የሚሰጥ ተቋም ሲሆን  የትምህርት እድሉን ለማግኘት  
የሚጠበቅበትን መስፈርት ካሟላ በኋላ  ፈተናውን  
አለፈ።   

የጀመረውን የሁለተኛ ዲግሪ ትምህርት ለጊዜው 
አዘግይቶ ጉዞውን ወደ ኬንያ አደረገ። ኩባንያው 
የሚሰጠው የትምህርት እድል ለአንድ ዓመት የሚቆይ 
ሲሆን ሙሉ ለሙሉ ተግባር ተኮር ስልጠና ነው።   በአሁን 
ሰዓት ስልጠናውን  በኬንያ እየወሰደ ይገኛል። በኬንያ 
ያለው  የፊልም ኢንደስትሪና ሀገሪቱ ከሌሎች ሀገራት 
ጋር ያላት የፊልም ግንኙነት የተሻለ በመሆኑ ሌሎች 
እድሎችን ለማግኘት እንደረዳውም ጭምር ይናገራል። 
በዚህም እድል አማካኝነት በድርሰትና በዳይሬክተርነት 
የተሳተፈበትን የመጀመሪያ ፊልሙን መሥራት ጀምሯል። 

ሀብታሙ በኢትዮጵያ ያሉ የፊልም ትምህርትቤቶች 
እንደ ኢትዮጵያ ላለች ባለ ብዙ ባህልና ታሪክ    ላላት  
ሀገር ብቁ ናቸው ለማለት የሚያስደፍሩ አይደሉም ።  
በመንግስት ደረጃ ካሉ የትምህርት ተቋማት ይልቅ የግል 
ማሰልጠኛ ተቋማት የተሻለ እንደሚንቀሳቀሱ ይናገራል ።

ሀብታሙ ስለ ፊልም ቴክኒካል እውቀት ብቻ 
ሳይሆን የፊልም ኢንደስትሪ ውስጥ ስላለው ቢዝነስ 
ማወቅ ጠቃሚ እንደሆነ ያውቃል። ፊልም የአንድ ሀገር 
ታሪክ ባህልና ትውፊት የሚንጸባረቅበት በመሆኑ  ይህ 
ታሪክ በዓለም ደረጃ ተዋውቆ መሸጥና የሀገር ኢኮኖሚ 
ላይ የራሱን ዐሻራ ማሳረፍ ይገባዋል የሚል እሳቤ አለው። 
የአፍሪካ ሕብረት የ2063 አጀንዳ  የፈጠራና የባህል 
ቅርስ ኢኮኖሚን ማሳደግ እና ለሀገር ጂዲፒ አበርክቶ 
እንዲኖረው ማድረግ  በእቅዱ መጠቀሱን አስታውሶ 
ሌሎች ሀገራት  ኢንደስትሪው ለሀገር ኢኮኖሚ ትልቅ 
አስተዋጽኦ ያለው ቁመና ላይ እንዲደርስ እንዳደረጉትም 
ይናገራል። ኢትዮጵያም ከነዚህ  ሀገራት ተሞክሮ 
በመውሰድ በዓለም ደረጃ እንደምንታወቅባቸው ቡናና 
አበባ ዘርፉ ኢኮኖሚውን መደገፍ እንዲችል ማድረግ 
ይገባል። 

ሀብታሙ ሁለተኛው የተሳተፈበት ስለ ፊልም 
ኢንደስትሪ ቢዝነስ የተሻለ እውቀት እንዲኖረው 
የሚያስችል         በደርባን የሚካሄደው ትልቁ  ዓመታዊ 
የአፍሪካ የፊልም ገበያና ፊልም ፌስቲቫል (Durban film 
mart) ነበር። (Durban film mart) የአፍሪካን የሲኒማ  
ልማትና ፕሮዳክሽን ማሳደግ አላማው ያደረገ ሲሆን 
በንግዱ ዓለም ፊልምን እንዴት ውጤታማ በሆነ መልኩ 
ማስኬድ ይቻላል ስለሚለውና አጠቃላይ ስለ ፊልም 
ቢዝነስ ተሳታፊዎች ልምድ እንዲቀስሙ ያደርጋል።  
በዚህ ዓመት በኤግዚቢሽኑ ላይ ለመሳተፍ ከ200 በላይ 
ሰዎች ተወዳድረው 30  ተሳታፊዎች  ተመርጠዋል። 
ሀብታሙም  በዚህ ዓመት በፌስቲቫሉ ላይ የሚሳተፍ 
ብቸኛው ኢትዮጵያዊ ነው።  

ሰባት የሚደርሱ አጫጭር ፊልሞችን፣ የሙዚቃ 
ቪዲዮዎችን በዳይሬክተርነትና በተዋናይነት እስካሁን   
የተሳተፈባቸው ሥራዎች ናቸው። ሀብታሙ በቅርቡ 

አንድ ዓለም አቀፍ ውድድር ላይ ተሳትፏል። ውድድሩ 
( International Emmy Award ) የተሰኘ በየዓመቱ  
አንድ ርዕስን በመምረጥ በዓለም አቀፍ ደረጃ ያሉ ወጣት 
ፊልም ሠሪዎችን  የሚያሳትፍ የአጫጭር ፊልም ውድድር 
ነው። በዚህ ዓመት ‹‹ለሰላም እንቁም›› በሚል ርዕስ 
ለተወዳዳሪዎች ክፍት በሆነው ውድድር ላይ  ሀብታሙ  
‹‹ጦርነት አቁመን ለሰላም እንነሳ›› የሚል ሃሳብን ይዞ 
በውድድሩ ተሳትፏል።  በሀብታሙ ፊልም ትኩረት 
ያገኙት ሕጻናት ሲሆኑ አንዲት መምህር በማስተማሪያ 
ክፍል  የስም ጥሪ ለማድረግ ስትገባ  በክፍሉ አንድም 
ተማሪ አልነበረም። እናም ፊልሙ በጦርነት ውስጥ 
የመጀመሪያ ተጎጂዎች ሕጻናት ናቸው በሚል ይዘት 
የጦርነትን አስከፊነት የሚሳይ ነው።  

ውድድሩ በዳኞች የውስጥ ግምገማ ሁለት 
ዙሮችን ካለፈ በኋላ በሕዝብ ድምጽ እንዲሰጥበት 
ይፋ ተደረገ። ሀብታሙም በጽሑፍ በዳሬክቲንግና 
ኤዲቲንግ  የተሳተፈበትን ፊልም ያሸንፍ ዘንድ የተለያዩ 
የማህበራዊ ድህረ-ገጾችንና የማህበረሰብ አንቂዎችን 
በመጠቀም ድምጽ ስጡኝ አለ። በሕዝብ ምርጫ 25 
ፊልሞች ውስጥም ሲመረጡ ቀጥሎ በነበረው የዳኝነት 
ሂደት አሸናፊ መሆኑን  ከኢትዮጵያና  ከምስራቅ አፍሪካ 
የመጀመሪያው መሆኑንም ከኩባንያው መልዕክት 
ደረሰው ። 

ውድድሩ ካስቀመጣቸው መስፈርቶች አንዱ ፊልሙ 
የአንድ ደቂቃ ርዝማኔ  ይኑረው የሚል  ነበር። ነገር 
ግን አንድን ሃሳብ በአንድ ደቂቃ ውስጥ ማስተላለፍ 
ቀላል አልነበረም። በመሆኑም ሀብታሙ የእርሱ 
ፊልም ተመራጭ የሆነው ሃሳቡ ለሰዎች ስሜት ቅርብ 
በመሆኑ  የሰዎችን ቀልብ በመያዙ ሊያሸንፍ እንደቻለም 
ይናገራል። በውድድሩ ከአምስት ሺህ በላይ ተሳታፊዎች 
በበጀትም በቴክኒካል ብቃትም የተሻሉ የሚባሉ ፊልሞች 
ለውድድር ሲቀርቡ ኩባንያው በሌሎች ሁለት ዘርፎች 
ሌሎች ውድድሮችንም ያዘጋጃል። 

ሀብታሙና ፊልም ቁርኝታቸው ከልጅነት ነው። 
አሁን የ27 ዓመት ወጣት ሲሆን መድረስ የሚፈልግበት  
ትልቁ ህልሙ በፊልም ትምህርት ቤት ውስጥ  
በፕሮፌሰርነት ማዕረግ ደረጃ ድረስ መማር ይፈልጋል። 
ወደፊት በኢትዮጵያ ብሎም በአፍሪካ  ስለ ፊልም  
ሲነሳ ከሚዘከሩ ባለሙያዎች ውስጥ ሀብታሙ መኮንን 
የሚል ስም እንዲታወስ ነው። በሕዝብ ዘንድ ተወዳጅ 
የሆኑ ፊልሞችን መሥራት የሠራቸውን ፊልሞች በዓለም 
አቀፍ ፌስቲቫሎች ላይ ይዞ በመቅረብ ማሳየትና አሸናፊ 
እንዲሆኑ ማድረግ ይፈልጋል። በሀገራችን ከተከናወኑ 
ታሪኮች ውስጥ የካራማራን የድል ታሪክ በፊልም 
መልክ መሥራት ይፈልጋል። በሀገራችን እምብዛም 
ያልተለመደውን የታላላቅ ሰዎችን የሕይወት ታሪክ 
በፊልም ማስቀመጥና መጽሐፎችን ወደፊልም መቀየር  
በእቅዶቹ ውስጥ ተቀምጠዋል።  በዚህ ውስጥ ግን ወደ 
መምህርነት ሙያው መመለስንም አልረሳም።  

ሀብታሙ የኢትዮጵያን የፊልም ኢንደስትሪ የላቀ 
ደረጃ ላይ ማድረስ ህልሙ ነው። እንቅስቃሴው ተማሪ 
በነበረበት ወቅት የተጀመረ ሲሆን  ኢትዮጵያ የራሷ 
የሥነ-ጥበብ ምክር ቤት (Ethiopian Art Council) 
እንዲኖራት ማድረግ ነው። ምክር ቤቱ  በዓለም አቀፍ 
ደረጃ ከሚገኙ የፊልም ድርጅቶች ጋር ትብብሮችና 
ግንኙነቶች እንዲኖራትና ኢትዮጵያውያን የፊልም 
እውቀት ሽግግር እንዲያደርጉ ይረዳቸዋል። የፊልም 
ምደባ ሰሌዳ (Film Classification Board) ራሱን ችሎ 
ማቋቋም በእቅዱ ውስጥ ይገኝበታል። ቡድኑ ኢትዮጵያ 
ውስጥ የሚሰሩ ማንኛውንም ፊልሞች የሀገራችንን ባህል 
ወግና ሥነ-ምግባርና የተከተሉ እንዲሆኑ የሚመዝንና 
ከሌሎች ሀገራት ተሰርተው የሚመጡ ፊልሞችን የባህል 
ተጻራሪ እንዳይሆኑ ይቆጣጠራል። ፊልሞች ተሰርተው 
ለእይታ ከመቅረባቸው በፊትም በየትኛው የእድሜ ክልል 
ሊታዩ እንደሚገባ ይቆጣጠራል። 

ሀብታሙ በሕይወቱ አሁን ለደረሰበት ደረጃ 
በእቅዶቹና በስኬቶቹ ውስጥ ትልቅ ቦታ ያላት እናቱን 
እህትና ወንድሞቹን ያመሰግናል። ባሸነፈበት የፊልም 
ሥራ ውስጥ በቅንነትና በጓደኝነት በሙያቸው ያገዙትን 
ተዋናይ ምህረት ወረደ፣ ሲኖማቶግራፈር ሄኖክ ተሾመና 
ያገዙትን የኡጋንዳ፣ የኬንያና የታንዛንያ ዜግነት ያላቸውን 
ጓደኞቹን እንዲሁም አሸናፊ እንዲሆን የመረጡትን 
ኢትዮጵያውያንን አመስግኗል። 

በእጅጉ እንደጠቀመው ይናገራል። ወደሙያው 
ለመግባት ካለው ፍቅር የተነሳ የሚያገኛቸው መረጃዎችና 
የትምህርት እድሎች በቂ ናቸው ብሎ አያምንም። ባገኘው 
እውቀት ላይ ሙከራዎችን ያደርጋል በበይነመረብ 
ላይ የሚገኙ ትምህርቶችን  እየወሰደ  ራሱን ለማሳደግ 
ይጥራል።  በ2010 ዓ.ም ትምህርቱን በቲያትርና ሥነ 
ጥበባት የትምህርት ዘርፍ ሲያጠናቅቅ የከፍተኛ ማዕረግ  
ተመራቂ ነበር። ይህ ለሀብታሙ የተለየ ትርጉም አለው። 

ሀብታሙ ለመጀመሪያ ጊዜ በፊልም ኢንደስትሪ 
ውስጥ  ‹‹ተፈጣሪ›› ፊልም የፕሮዳክሽን ማናጀር ሆኖ  
ነበር ራሱን የፈተሸው። በሌላ ጊዜም ከአሜሪካ የመጣ 
የፕሮዳክሽን ኩባንያ በአዲስ አበባ ዘጋቢ ፊልም ሲሰራ 
ሀብታሙ ረዳት ዳይሬክተር ሆኖ የመሥራት እድልን 
አገኘ። በፊልሙ ላይ በነበረው ተሞክሮም  የሚያስበውን 
ያክል ተጽዕኖ ለመፍጠርና  በዓለም አቀፍ ደረጃ 
ተወዳዳሪ ባለሙያ ለመሆን ይበልጥ ራሱን ማብቃት 
እንዳለበት ተረዳ።  

 በከፍተኛ ማዕረግ ከዩኒቨርሲቲ ተመርቆ ሲወጣ 
በመጀመሪያ ራሱን የጠየቀው በሚፈልገው መንገድ 
ታሪክን በፊልም ቀርጾ ለማጋራት ብቁ ነኝ ወይ የሚል 
ነበር። ምንም እንኳን ዘመኑን ሙሉ በፊልም ኢንደስትሪ 
ውስጥ መቆየት መሥራትና ተጽእኖ ማምጣት ቢፈልግም 
በቂ ባልሆነ እውቀትና ክህሎት ግን ወደ ኢንደስትሪው 
መግባት አልመረጠም  ስለዚህም ለራሱ ያቀረበው 
አማራጭ ራሱን በተሻለ እውቀት ማብቃት ነበር። 

ሀብታሙ ከተመረቀ በኋላ የታላቅ እህቱን አርዓያ 
የተከተለ ይመስላል፤ በደብረማርቆስ ዩኒቨርሲቲ 
በረዳት መምህርነት ሥራውን ጀመረ።  መምህርነት 
የምናውቀውን ለሌሎች ማካፈል በመሆኑ ሀብታሙ 
ይህ ደስታ የሚሰጠው ቦታ ሆኖ አግኝቶታል።  በደብረ 
ማርቆስ ዩኒቨርሲቲ በረዳት መምህርነት ለሁለት ዓመት 
ከስምንት ወር  ሲያስተምር  ተማሪዎችን የማስተማር 
ብቻ ሳይሆን ራሱንም በብዙ ያስተማረበት ጊዜ እንደነበር 
ይገልፃል። 

ሀብታሙ መምህርነት ሙያን የተቀላቀለው 
ከዩኒቨርሲቲ ከተመረቀ ብዙም ሳይቆይ በመሆኑ ወጣት 
መምህር መሆን በተለይም በከፍተኛ የትምህርት ተቋማት 
ውስጥ ቀላል እንዳልሆነ ይናገራል። ‹‹ ለተማሪዎቼ 
ብቻ ሳይሆን በዩኒቨርሲቲው ውስጥ ለሚሰራው 
ማህበረሰብም መምህር አልመስልም ነበር፤ ወጣት 
መሆኔ በእኔና በተማሪዎቼ መካከል ያለውን ቅርርብ ጥሩ 
እንዲሆንና ተማሪዎቼ ከትምህርት ውጭ ያላቸውን ሃሳብ 
እንዲያማክሩኝ እድል ሰጥቶኛል ›› ሲል ይናገራል።

 ባለንበት የቴክኖሎጂ ዘመን እውቀት ሁልጊዜ 
የሚታደስ በመሆኑ ለተማሪዎች የሚገባቸውን እውቀት 
ለመስጠት መምህሩ ራሱን በየጊዜው ማሳደግ የተለያዩ 
ጥናቶችን ማድረግና በተጨማሪም  የማህበረሰብ 
ኃላፊነቱን መወጣት ይገባዋል ይላል።  

መምህር  በነበረበት ወቅት  ስለነበሩት ገጠመኞች 
እንዲሁ አጋርቶናል። ‹‹የመጀመሪያ ቀን  ለማስተማር ወደ 
ተመደብኩበት  ክፍል ስገባ ተማሪዎች መምህር እየጠበቁ 
በክፍሉ በር ላይ ቆመው ነበር። እኔም  አብሬአቸው  
የምማር   ስለመሰላቸው አላስተዋሉኝም እናም ሥራዬን 
ለመጀመር መምህራችሁ እኔ ነኝ ብዬ መናገር ነበረብኝ።›› 
በማለት ያስታውሳል። 

‹‹በፊልም ሙያ አንቱ ከሚባሉ ሰዎች አንዱ መሆን እፈልጋለሁ››
-ሀብታሙ መኮንን



አዲስ ዘመን   ዓርብ ጥቅምት 23  ቀን 2016 ዓ.ም ገጽ 9

የምድር በረከት

ወርቅነሽ ደምሰው

ወጣት ላይሽ ደረስ የባህር ዳር ከተማ ነዋሪ ናት። 
በከበሩ ማዕድናት ቆረጣና ማስዋብ ሥራ ከተሰማራች 
ስምንት ዓመታት ተቆጥረዋል። በሥራው ለመሰማራት 
ካነሳሷት ምክንያቶች አንዱ በአካባቢዋ የሚገኙ የከበሩ 
ማዕድናት እሴት ሲጨመርባቸው መዳረሻቸው 
ባህር ማዶ መሆኑ ነው። የከበሩ ማዕድናት ላይ 
እሴት በመጨመር በዘርፉ ተሰማርተው ሲሰሩ የነበሩ 
በርካታ ውጤታማ አምራቾችን መመልከቷም ሌላኛው 
ምክንያቷ ነው። ይህን የአካባቢዋን የማዕድን ሀብት 
ተጠቅማ ውጤታማ ለመሆን በመነሳሳት ወደ ሥራው 
ገብታለች።

ወጣት ላይሽ እንደምትለው፤ የከበሩ ማዕድናት 
ምርቶች በአማራ ክልል ወሎ ደላንታ፣ በበለሳ፣ በጋይንት 
እና በሰሜን ሸዋ አካባቢዎች በብዛት ይገኛሉ።ኦፓል፣ 
አጌት፣ ሞሳአጌት፣ ጃስፐር፣ ሳፋየር  እና የመሳሰሉት 
በርካታ  የማዕድን ዓይነቶች  በክልሉ በስፋት ይገኛሉ። 
ከእነዚህ የከበሩ ማዕድናት ብዙ ዓይነት  ምርቶችን 
ማምረት ይቻላል፡፡

  ወጣት ላይሽ ቀደም ሲል ከሌሎች ሰዎች ጋር 
በማህበር ተደራጅታ ስትሰራ የቆየች ቢሆንም፣ በወቅቱ 
የነበሩት የማህበሩ አባላት ሥራውን ሲለቁ  በግል 
አነስተኛና ጥቃቅን ኢንተርፕራይዝ  ሕጋዊ ፈቃድ 
አውጥታ  ይህንኑ  ሥራ  እየሰራች  ትገኛለች።እስካሁንም 
የምታመርታቸውን  የከበሩ ድንጋዮች ወይም ምርቶች 
ለሀገር ውስጥ ገበያ እያቀረበች ነው፡፡

 ባለፉት ጊዜያት በተለይ ከአምስት ዓመት በፊት 
የከበሩ ድንጋዮች  ስላልተለመዱ ማንም አይገዛቸውም 
ነበር የምትለው ላይሽ፤ እያደር እየተለመዱ 
በመምጣታቸው ተፈላጊነታቸው እየጨመረ  በገበያ  
ደረጃም ጥሩ  የሚባል ገበያ እያገኙ  መሆኑን  
ትገልጻለች።ከዚህ ቀደም  ማዕድናቱ  በአዲስ አበባ 
ከተማ በባዛር እና በኢግዚቢሽን  ሲቀርቡ የሚሸመቱት  
አንዳንድ የከተማዋ ነዋሪዎች እና የውጭ ሀገር ዜጎች  
ብቻ እንደነበሩ አስታውሳ፤ አሁን ላይ የገበያ አድማሱ  
እየሰፋ በክልሎች ደረጃ   ተፈላጊነታቸው እየጨመረ  
ገበያ እያገኙ መምጣታቸውን  ትናገራለች፡፡

እሷ እንደምትለው፤ የከበሩ ድንጋዮች  በተወሰኑ  
ቦታዎች ላይ ብቻ ስላሉ  በቀላሉ  የሚገኙ አይደሉም፤ 
ማዕድናቱን  ለማግኘት ትልቁ ሥራ ያለው ማዕድን 
አምራቾች  ዘንድ  ነው። ወጣት ላይሽ ድንጋዮቹን 
ከአምራቾቹ በመረከብ እሴት ጨምራ አስውባና አስጊጣ 
ለገበያ ታቀርባለች። 

በከበሩ ድንጋዮች ጌጣጌጦችን አምርታ ለገበያ 
የምታቀርበው ላይሽ፤ ጌጣጌጦቹ ለአንገት፣ ለጆሮ፣ 
ለእጅና ለተለያዩ አካላት ማጌጫነት እንደሚውሉ 
ትናገራለች። እሷ እንዳለችው ከከበሩ ማዕድናት  
የማይሰራ  ነገር የለም።በማዕድናቱ እንደ ቀለበት፣ 
ማንኪያ፣ የቁልፍ መያዣ፣ የኢትዮጵያ ካርታ እና መስል 
ሌሎችንም ብዙ ዓይነት ነገሮችን መሥራት እንደሚቻል 
አብራርታለች፡፡

ምርቶቿን ባህር ዳር በሚገኘው መሸጫ ሱቅ 
እንደምትሸጥ የምትናገረው ላይሽ፤ አብዛኞቹ ምርቶቿን 
አዲስ አበባ ለሚገኙ ተረካቢዎች ትልካለች።ከገበያ 
አንጻርም ከአካባቢው ማህበረሰብ ጀምሮ በርካታ 
ሰዎች ተጠቃሚዎች ምርቱን እየሸመቱ ናቸው፤ ይህም  
ገበያው እየተሻሻለ ለመምጣቱ  አንድ ማሳያ ነው 
ትላለች።በመንግሥት በኩል የሚቀር ሥራ ቢኖርም  
አሁን ላይ ለዘርፉ የተሰጠው ትኩረት  ጥሩ የሚባል 
እንደሆነ ነው የገለጸችው።አነስተኛና ጥቃቅን ቢሮዎች 
ትኩረት ሰጥተው ድጋፍና ትብብር እንደሚያደርጉም 
አመላክታለች።

 በከበሩ ድንጋዮች በመጠቀም ረገድ የህብረተሰቡ 
ግንዛቤ አነስተኛ እንደሆነ የምትናገረው ላይሽ፤ ብዙ 
ጊዜ የተለመደው  ፕላስቲክ እና ብልጭልጭ ነገሮች 
በመጠቀም ማጌጥ እንደሆነ ትናገራለች።የከበሩ 
ድንጋዮች ሲባል በማህበረሰቡ ዘንድ እጅግ በጣም 
ውድ  አድርጎና አግዝፎ የመመልከት ሁኔታ የሚስተዋል 

መሆኑን የገለጸችው ላይሽ፤  ማንኛውም  ሰው  
እነዚህን የከበሩ ድንጋዮች  በተመጣጣኝ ዋጋ ገዝቶ 
ሊያጌጥባቸውና ሊጠቀምባቸው እንደሚችል ጠቅሳ፤ 
ከመቼውም ጊዜ በበለጠ አሁን አሁን  ግንዛቤው እያደገ 
ስለመምጣቱና ከጊዜ ወደ ጊዜ  ለውጦች እየመጡ 
እንደሆነ ትናገራለች። የከበሩ ድንጋዮችም እሴት 
ተጨምሮባቸው  ውብ ሆነው የሚዘጋጁ እንደሆነም 
ተናግራለች፡፡

  ከዚህ ቀደም ከከበሩ ድንጋዮች የሚመረተው  
ኦፓል ብቻ እንደነበር ጠቅሳ፣ ይህም እንደ ጥራቱ 
ዓይነት ዋጋው ውድ እንደነበር ታስታውሳለች፤ ይህም 
ሰዎች ጌጣጌጡን  እንዳይጠቀሙት አድርጓቸዋል።  
አሁን ላይ የከበሩ የድንጋይ ዓይነቶች የተለያዩ እንደሆኑ 
ገልጻ፤ የከበሩ ድንጋዮቹ ከሦስት መቶ እስከ ስድስት 
መቶ ብር እንደሚሸጥ ጠቁማለች።እነዚህ የከበሩ 
ድንጋዮች ማንኛውንም ማህበረሰብ ያማከሉ ስለሆኑ 
ሁሉም ሰው  ገዝቶ መጠቀም እንደሚችልም ገልጻለች።

ቀደም ሲል በዚህ ሥራ ላይ በርካታ ሕገወጦች 
ይሰማሩ እንደነበርም ጠቅሳ.፣ ይህም ወደ ሥራው 
ለመግባት ለሚፈልጉ ሰዎች ስጋት ሆኖ መቆየቱን 
ገልጻለች።በአሁን ወቅት በማዕድን ሥራ ላይ ሕጋዊ 
ፈቃድ ወስደው ለሚሰሩ አካላት ምቹ ሁኔታ መፈጠሩንና  
ሕገወጥነት እየቀነሰ መምጣቱን ጠቁማለች።ለዚህም 
‹‹ሜዳ›› የተሰኘ መንግሥታዊ ያልሆነ ግብረሰናይ ድርጅት  
በዘርፉ የተሰማሩ  ፈቃድ ያላቸው  ሕጋዊ አካላትን 
በማስልጠን ሙያው መስመር እንዲይዝና በሥርዓት 
እንዲመራ እያደረገ መሆኑን ጠቅሳ፤  አሁን ወደ ዘርፉ 
ገብቶ መስማራት ለሚፈልግ ማንኛውም አካል ምቹ 
ሁኔታ መፈጠሩን ነው ያመላከተችው።በመሆኑም 
በዘርፉ ይስተዋል የነበረው ሕገ ወጥነት መቀነስ ችሏል፡፡

 ‹ሜዳ› የተሰኘው ድርጅት በሙያ ረገድ 
ተከታታይነት ያላቸውን ስልጠናዎች በመስጠት፣ 
የማሽን ድጋፍ፣ ባዛርና ኢግዚቢሽን ላይ ወጪን  ሸፈኖ 
እንዲሳተፉ በማድረግ እንዲሁም መሰል ሥራዎችን 
ስለሚሰራ አብዛኛው በማምረት ሥራ ላይ የተሰማሩ 
አካላት በድርጅቱ  የታቀፉ እንዲሆኑ አድርጓል ትላለች። 

 ሥራው ቀጣይነት እንዲኖረው መሥራት 
ያስፈልጋል የምትለው ላይሽ፤ በተለይም ወደዚህ ሥራ 
የሚገቡ፤ በጥቃቅን ያልተደራጁ አምራቾችን መደገፍ 
አስፈላጊ ነው ብላለች። እሷ በግሏ አሁን ላይ ለሦስት 
ሰዎች የሥራ እድል መፍጠር የቻለች ሲሆን፤ በቀጣይ 
ያላትን ካፒታል አጠራቅማ ምርቶቹን ለውጭ ገበያ 
የማቅረብ እቅድ አላት። 

ነዋሪነቷን ወልዲያ አካባቢ ያደረገችው ወጣት 
ሃይማኖት ጉማታው በተመሳሳይ በከበሩ ማዕድናት 
የጌጣጌጥ ሥራ የተሰማራችው ወጣት ናት። ወጣቷ 
የከበሩ ድንጋዮችን በማስዋብና ማስጌጥ ሥራ ላይ 
ከተሰማራች  አምስት ዓመታትን ያህል አስቆጥራለች። 
ወጣት ሃይማ ኖት እነዚህን የከበሩ ድንጋዩች በቅርበት 

ከአካባቢዋ ታገኛለች፤ ከተለያዩ የሀገሪቱ ክልሎችም 
ማዕድናቱን ታስመጣለች። አብዛኞቹን የከበሩ 
ማዕድናት ግን ከአማራ ክልል ሰቆጣ እና  ደላንታ 
አካባቢዎች እንደምታገኛቸው ትናገራለች፡፡

 የተለያዩ ማዕድናት፣ በብዛት  ጠንካራ 
ድንጋዮችን እና ኦፓል በተሰኙ የከበሩ ድንጋዮች ላይ 
ትኩረት አድርጋ በማስዋብ ለገበያ እንደምታቀርብ 
የምትናገረው ሃይማኖት፤ እነዚህ የከበሩ ድንጋዮች 
ብዙ እንደማያስወጡም ነው የምትገልጸው፤ የሰውን 
ኪስ በማይጎዳ  መልኩ  በተመጣጣኝ ዋጋ ሰርታ 
ለሽያጭ ታቀርባለች። እሴት ጨምራ በማስዋብ የከበሩ 
ድንጋዮች ለሀገር ውስጥ ገበያ እንደምትቀርብ ጠቅሳ፣ 
የገበያ መዳረሻዎቿ በአብዛኛው አብዛኞቹ  የሀገር ውስጥ 
ገዢዎች እንደሆኑ ትገልጻለች።

 የገበያ ሁኔታውን አስመልክታም ህብረተሰቡ 
ለጌጣጌጥ ያለው ግንዛቤ ዝቅተኛ መሆኑን ነው። 
‹‹ህብረተሰቡ እነዚህን  የከበሩ ማዕድናት ከመግዛት 
ይልቅ  ወርቅ መግዛት ይመርጣል።ከወርቅም የሚበልጥ 
ማዕድን  እንዳለ ሰው አይረዳም፤ እውቀቱም የለውም›› 
በማለት ገልጻለች።

ለገበያ የሚቀርበው እሴት የተጨመረበት ማዕድን 
በሀገር ውስጥ ገበያ ሲሸጥ ካለው ዋጋ ዝቅ እንዲል 
ተደርጎ ነው የምትለው ሃይማኖት፤ ይህ የሆነበት 
ምክንያት ህብረተሰቡ ገዝቶ መጠቀም እንዲችል እግረ 
መንገዱንም እንዲያውቀውና ግንዛቤ እንዲኖረው 
ለማድረግ ታስቦ እንደሆነም ትናገራለች። በተለይ 
በሀገር ውስጥ  እነዚህ ማዕድናት በደንብ አይታወቁም፤ 
ሸማቹ ጠይቆ አውቆ ሲረዳቸው ግን ለመግዛት ወደኋላ 
አይልም፤ ለራሱ ለማጌጥም ሆነ ለስጦታ እና ለመሰል 
አገልግሎቶች  ገዝቶ ይጠቀማል ትላለች።

  ማዕድናቱ ላይ  እሴት የመጨመር ሂደት 
እጅግ ልፋትን የሚጠይቅና  አድካሚ ሥራ መሆኑን 
ትገልጻለች። አሁን ኦፓል ቀለበት ስድስት ሺ ብር እና 
ከዚያ በላይ እንደ ኦፓሉ ዓይነት እንደሚሸጥም ነው 
የጠቆመችው።ነጭ ቤዝና ብላክ ቤዝ የሚባሉ ኦፓሎች 
ዋጋቸው እስከ 12 ሺ ብር እንደሚደርስም ትናገራለች። 
ከ800  እስከ አንድ ሺ 500 ብር ድረስ  ዋጋ ተመን 
ያላቸው የከበሩ ድንጋዮች  እንዳሉ ትጠቁማለች። 
አሁን ካለው ገበያ ሁኔታ አንጻር ለገበያ ማቅረብ ብዙም 
ትርፋማ እንደማያደርግም ጠቅሳ፣ ወደፊት ህብረተሰቡ 
ዘርፉን በደንብ ሲያውቅ የሚመጣውን ለውጥ በማሰብ  
እየሰራች መሆኑን  ትናገራለች። በቀጣይ  እሴት 
ጨምራ የምታመርታቸውን የከበሩ ማዕድናት  ከሀገር 
ውስጥ ገበያ በተጨማሪ ለውጭ ገበያ የማቅረብ እቅድ 
እንዳለትም ገልጻለች፡፡

 ሃይማኖት፤ ማዕድን ላይ እሴት የመጨመሩን ሥራ  
የጀመረችው በማህበር ተደራጅታ ትሰራ በነበረበት 
ወቅት ነው።በዘርፉ ተሰማርቶ መስራት በርካታ 
ፈተናዎች ማለፍን እንደሚጠይቅ ጠቅሳ፣ ሌሎች 

ጓደኞቿ ሥራውን ሲተውት እሷ ግን ብቻዋን ፈቃድ 
አውጥታ መስራት ቀጥላለች።በዘርፉ ላይ ለተሰማሩ 
አካላት ስልጠና በመስጠት፣ የፋይናንስ እና ማሽን 
ድጋፍ በማድረግ እንዲሁም የገበያ ትስስር በማመቻቸት 
ሰፊ  እድል በመፍጠር ድጋፍ እያደረገ ያለው ‹‹ሜዳ›› 
የተሰኘው መንግሥታዊ ያልሆነ ግብረ ሰናይ ድርጅት  
ለእሷም ድጋፍ ማድረጉን ገልጻለች፡፡

እስካሁን በዘርፉ ብዙ እንዳልተሰራበት ሃይማኖት 
ጠቁማ፣ ዘርፉ ብዙ ሥራዎችን እንደሚጠይቅ ነው 
ያመለከተችው። ባለሙያው የማስተዋወቅና ግንዛቤ 
የመፍጠር ሥራን መሥራት እንዳለበት ትጠቁማለች። 
ማዕድን ሀገር መለወጥ የሚችል ሀብት መሆኑን ጠቅሳ፣ 
በመንግሥት በኩል ትኩረት ተደርጎበት እንዲሰራበትም 
ጠይቃለች። 

ዘርፉ ሕገ ወጥነት  የተጋለጠ መሆኑን ሃይማኖትም 
አረጋግጣለች። አምራቹ  የሚገባውን ጥቅም ሳይገኝ  ሕገ 
ወጦች  እየተጠቀሙበት እንደሆነ ትናገራለች። ሁሉም  
የራሱን ኃላፊነት ቢወጣ እና እነዚህ ማዕድናት በሕገ 
ወጥ መንገድ  በሚያስተላልፉ አካላት ላይ  ከባለሙያው  
ጀምሮ  የሚመለከታቸው የመንግሥት አካላት  ቁጥጥር  
ቢያደርጉ  ሕገ ወጥነትን በመቀነስ ለውጦችን ማምጣት 
ይቻላል ብላለች። 

የአማራ ክልል ማዕድን ሀብት ልማት ቢሮ 
ምክትል ኃላፊ አቶ ታምራት ደምሴ በበኩላቸው 
በክልሉ የከበሩ ማዕድናት በአብዛኛው በደቡብ ወሎ 
እና ሰሜን ወሎ ዞን  እንደሚገኙ ይናገራሉ።የከበሩ 
ማዕድናት በተለይ በኦፓል ማዕድን ልማት ላይ 
ለ69 አምራች  ኢንተርፕራይዞች ፍቃድ መሰጠቱን 
አስታውቀዋል።ኢንተርፕራይዞቹ ኦፓል እያመረቱ 
ለገበያ እንዲያቀርቡ  እየተደረገ መሆ ኑንም ይገልጻሉ።

ከእነዚህ በተጨማሪም በከበሩ ማዕድናት 
እሴት ጭመራ ወይም ፕሮሰሲንግ ላይ ተሰማርተው 
እሴት በመጨመር ለሀገር ውስጥም ሆነ ለውጭ 
ገበያ የሚያቀርቡ አምራቾች እንዳሉ አቶ ታምራት 
ይናገራሉ።በ2016 በጀት ዓመት ለ30 አምራቾች 
የከበሩ ማዕድናት እደ ጥበብ ብቃት  ለመስጠት 
ታቅዶ፤  ለሦስት አምራቾች  ፍቃድ መስጠቱን ነው 
የተናገሩት።

እሳቸው እንዳሉት፤ በማዕድን ዘርፉ ላይ እነዚህ 
አምራች ኢንተርፕራይዞች  ሕገ ወጥነት ችግር 
እየፈጠረባቸው ይገኛሉ።በተለያዩ ቦታዎች ሕገ ወጥ 
የሆኑ የማዕድናት ዝውውር  ይስተዋላል።ሕጋዊ 
ፍቃድ ሳይኖራቸው ማዕድን ከአንድ ቦታ ወደ ሌላ 
ቦታ የሚያዘዋውሩ፣ የሚሸጡ፤ የሚገዙ አካላት 
እየተበራከቱ ይገኛሉ።እነዚህ አካላት ሕጋዊ መስመር 
ተከትለው የሚሰሩ  ወጣቶችንም ሆነ ባለሀብቶችን 
ከመጥቀም ይልቅ ሕገ ወጥ በሆነ መልኩ  በአቋራጭ 
ማዕድን  ለመውሰድ የመፈለጉ  አዝማሚያ  የሚታይ 
ባቸው አካላት  እንዳሉ ጠቁመዋል።

እንደ ክልል ይህን ሕገ ወጥነት ለመከላከል ሁለት 
መመሪያዎች ተዘጋጅተዋል።ይህን ሕገ ወጥ ድርጊት 
የሚከላከል ግብረ ኃይል  በክልሉ ተቋቁሟል።ይህ ኃይል  
ከተለያዩ አጋር አካላት ከፖሊስ፣ ከፍትሐና ከሰላም 
ደህንነት አካላት  ጋር በመቀናጀት ኬላ በማቋቋምና 
ፍተሻ በማድረግ እየሰራ ይገኛል።ያሉት ምክትል 
የቢሮ ኃላፊው፣ በዚህም በየወረዳውና በየቀበሌው 
የሚዘዋወሩ ሕገ ወጥ የማዕድናት አዘዋዋሪዎችን 
የመቆጣጠር ሥራ እየተሰራ መሆኑን  አመላክተዋል። 
ሕገ ወጥነትን የመቆጣጠርና የመከላከሉ ሥራ ተጠናክሮ  
ይቀጥላልም  ብለዋል።

ሌላኛው የሚነሳው ጉዳይ የገበያ ትስስር  
ባለመፈጠሩ ምክንያት  አምራቾች ምርታቸውን መሸጥ  
አለመቻላቸው ነው የሚሉት ምክትል ቢሮ ኃላፊው፤ 
የከበሩ ማዕድናት በሚገኙባቸው አካባቢዎች  የገበያ 
ማዕከል ለማቋቋም እየተሰራ መሆኑን  ገልጸዋል።ክልሉ 
እነዚህን ችግሮች በመቅረፍ ከማዕድን ሀብት ተጠቃሚ 
ለመሆን የሚሰራውን ሥራ አጠናክሮ የሚያስቀጥል 
እንደሆነም ተናግረዋል፡፡  

የከበሩ ማዕድናት ምርትና ግብይት የበለጠ ተጠቃሚነትን  እሴት በመጨመር

በከበሩ ማዕድናት ምርቶች ላይ እሴት በመጨመር የበለጠ ተጠቃሚ መሆን  እየተቻለ ነው



በጋዜጣው ሪፖርተር 

የጀርመን ርዕሰ- ብሔር የሆኑት ፍራንክ ቫልተር ሽታንማየር 
ሀገራቸው በቅኝ ግዛት ዘመን በታንዛኒያዊያን ላይ ለፈጸመችው የትየለሌ 
በደል ይቅርታ ጠየቁ።

ርዕሰ-ብሔሩ በይፋ ይቅርታ የጠየቁት በታንዛኒያ እያደረጉ ባለው 
ጉብኝት ነው።

ጀርመን የዛሬዋን ታንዛኒያን ቅኝ በገዛችበት ዘመን በርካታ አሰቃቂ 
ጭፍጨፋ፣ ማፈናቀል፣ ባርነት፣ መድፈርና ሌሎች ጸያፍ ተግባራትን 
በታንዛኒያ አርበኞችና ሲቪሎች ላይ አድርሳለች።

ርዕሰ ብሔር ፍራንክ ሽታንማየር በቅኝ ግዛት ዘመን የሀገራቸው 
ሰዎች የፈጸሙትን ተግባር «አሳፋሪ» ሲሉ ገልጸውታል።

የጀርመን ወታደሮች «ማጂ ማጂ» በሚል በሚጠራው የነጻነት 
ትግል አመጽና ያንን ተከትሎ በትንሹ 300 ሺህ ሰዎችን እንደገደሉ 
ሰነዶች ያሳያሉ። ይህም የሆነው እንደ አውሮፓዊኑ በ20ኛው ክፍለ 
ዘመን መባቻ ነበር።

የጀርመን ርዕሰ-ብሔር ሽታንማየር የማጂ ማጂ አመጽ 

አዲስ ዘመን   ዓርብ ጥቅምት 23  ቀን 2016 ዓ.ምገጽ 10

ዓለም አቀፍ 

መዝናኛ

የብዕር ጠብታ  

በትረ ሙሴ (መልከ ኢትዮጵ)

ሁሌ ጠዋት ሥራ ስገባ ብቻዬን መሆን የምመርጥ ሰው 
ነኝ። ቤቴ ስገባም ዝምታዬን ከተለማመዱ ሚስትና ልጆቼ 
ጋር ሕይወቴን እቀጥላለሁ። ከሚስቴ ሌላ የማውቃት ሴት 
የለችም። እናቴን በልጅነቴ ስለቀበርኩ ወደፊትና ወደኋላ 
የምለው የለኝም። እርግጥ ድምጻቸውን በወር አንድ ጊዜ 
የምሰማው ከሀገር ውጭ የሚኖሩ ሁለት እህቶች አሉ። 
ዝምታዬን ጥሰው እንደፈለጉ የሚያደርጉኝ እነሱ ናቸው።

በዚህ ግዴለሽነቴ ውስጥ የምቀርባት ፕሮክሲማን ብቻ 
ነው። ከእሷ ውጭ በሬን ደፍሮ የሚያንኳኳ የለም። ትመጣና 
በአንድ እጇ አንገቴን አቅፋ በተቀመጥኩበት ጺማም ጉንጬ 
ላይ ትስመኛለች። በዛ ጠዋት ፈገግታና ጠረኗን ቢሮዬ ውስጥ 
ትታው ስትሄድ ቀን ሙሉ እንዳስባት ሴራ እየሸረበችብኝ 
ነው የሚመስለኝ። ጠረኗ ጠዋት የገባ ማታም አይወጣም 
በነጋታው ቢሮዬን ስከፍት ያ ጠረን ነው እንዴት አደርክ 
ሲል የሚቀበለኝ። ቢሮ የገባች ቀን ቀኑን ሙሉ እሷን እሷን 
ስሸት እውላለሁ። ቢሮዬ ያለማቋረጥ አንድ ሴት ብቻ 
የተመላለሰችበት ቢሮ ነው። ፊት ልነሳት አልቻልኩም። 
ያን የተዘጋን ልብ የሚያነቃ ሴትነቷን አትድረስብኝ ማለት 
ፈራሁ።

ደብቶኝ ውሎ ከእሷ ወሬ በቀር የሚያነቃኝ የለም። 
ቢሮዬ መጥታ ጉንጬን ሳትስመኝ ቀርታ አታውቅም። እና 
ከለበስኩት ልብስ ጀምሮ የተመሳቀሉ የመሰሏትን የቢሮዬን 
እቃዎች ታስተካክልልኛለች። በሆዷ ‹ምን አይነቱ ዝርክርክ 
ነው..ለዚች አራት በአራት ለሆነች ቢሮው መሆን አቅቶት 
ነው..? የምትለኝ ይመስለኛል። ግን አትለኝም ፕሮክሲ 
እንዲህ ዓይነት ሴት አይደለችም። ማለት ያለባትን ፊት ለፊት 
የምትናገር የንጉስ ዓይነት ግርማ ያላት ናት። እውነት ነው 
ዝርክርክ ነኝ…ዝርክርክነቴን አፌን ሞልቼ የምናገረው ገመናዬ 
ነው። እንደዛ ባይሆን እማ ቤት ውስጥ ሚስቴ ቢሮ ደግሞ 
ፕሮክሲ እየተቀባበሉ የለበስኩትን ልብስ አያስተካክሉልኝም 
ነበር። ከፕሮክሲ መግባት በኋላ ቢሮዬ ሌላ መልክ ስትይዝ 
አያታለሁ። ምኑን ከምን እንዳደረገችው አላውቅም ብቻ 
ቢሮዬ ሌላ ውበት… ሌላ ደም ግባት ተጎናጽፋ አገኛታለሁ። 
ከዛ የቢሮዬ መስተካከል በኋላ ነው ምን ያክል ዝርክርክ 
እንደሆንኩ የማውቀው። ከዚህ በኋላ ነው አንድ እጇን 

ትከሻዬ ላይ ጣል አድርጋ..። ‹ቁርስ አልበላሁም..አታባላኝም? 
የምትለኝ።

ቁርስ የበላሁ ቢሆንም እንቢ አልላትም። ከወንበሬ 
እስክነሳ ጊዜ ሳትሰጠኝ ዝምታዬን ተከትላ ከወንበሬ ላይ 
ጎትታ ታስነሳኛለች። እጇን ትከሻዬ ላይ ጣል አድርጋ 
እየተወለካከፍን ከቢሮ እንወጣለን። ያለ ልማዴ በእሷ በኩል 
የተለማመድኳቸው ብዙ ነገሮች አሉ። ቤት ውስጥ ለሚስቴ 
ከዚህ በፊት አድርጌያቸው የማላውቃቸውን እንግዳ ባህሪያት 
እያሳየኋት ብዙ ጊዜ በጥርጣሬ ዓይን አይታኝ ታውቃለች። 
ፕሮክሲማ ብዙ ነጻነት ያላት ሴት ናት። እኛ የምንሸማቀቅባቸው 
ነገሮች እሷ ጋ ቦታ የላቸውም። ምግብ ስንበላ ሁልጊዜ አንድ 
ቦታ አትበላም። ግን በድርጊቷ ውስጥ ምንም ዓይነት ራስ 
ወዳድነት እንደሌለ ሳስብ ተውኩት። ለነገሩ ብናደድስ ምን 
አመጣለሁ? ከፕሮክሲማ ጋር የተነካካ እንዳሻት እንድትሆን 
ከመተው ውጭ ሌላ ኃይል አይኖረውም። እሷ ለሌሎች 
የነጻነት ቦታ ናት። ማንም ምንም እንዲሆንባት ሰፊ መንገድ 
አላት። በነጻነቷ ውስጥ ጣልቃ ለሚገባ ግን ሁለተኛ እድል 
የላትም። የሳቋን ያክል የሚጨልም ሴትነት አላት።

ጥሩ መስሎ የታየን ነገር ለይቶ ማድነቅ ሌላው ከፕሮክሲ 
የለመድኩት ባህሪ ነው። በዚህ ባህሪዬ ብዙ ጊዜ ብያት 
የማላውቃትን ሚስቴን በአለባበሷ፣ በተቀባችው ሽቶ፣ 
በሰራችው ምግብ አድንቄያት አውቃለሁ። ታዲያ መልሷ 
ሁሌም አንድ ዓይነት ነው..‹እንዲህ ብለኸኝ እኮ አታውቅም..› 
የሚል። ያኔ ዓይኖቿ መዐት መጠራጠርን ተሸክመው ለረጅም 
ሰዓት ሲያጤኑኝ አያቸዋለሁ። 

የሆነ ጠዋት ፕሮክሲ በሬን በርግዳ ገባች። እንደ እስከ 
ዛሬው አልሳመችኝም፣ የለበስኩትን አላስተካከለችልኝም፣ 
የቢሮዬን እቃዎች አልተመለከተችም። መጥታ አጠገቤ 
ቆመች..። በሽቶ ኩሬ ውስጥ የምትዋልል ይመስል ሰውነቷ 
ሁሉ ተጠምጠሙብኝ..ተጠምጠሙብኝ የሚል ስሜትን 
ይፈጥራል። 

አንዳንዴ እንደምታብድ አውቃለሁ። ብዙ ጊዜ 
እንዲህ እንደ አሁኑ አብዳብኝ ታውቃለች። ቀና ብዬ ሳያት 
አኩርፋለች። እንዴት ላድርግ እኔ ደግሞ ማባበል አልችልም። 
ዝምታዋን ወርሼ ዝም አልኳት። ‹አንተ ዝም ትለኛለህ? ስትል 
ጀርባዬን ደለቀችው።› ታዲያ ምን ላድርግ ብላ ነው እብደትሽ 
ሲለቅሽ ታወሪኛለሽ ብዬ እኮ ነው አልኳት።

አንድ እጇን ትከሻዬ ላይ ጣል አድርጋ ጺማም ጉንጬን 

ሳመችው። የለበስኩትን ኮትና ከረባት እያስተካከለች 
‹ሥራ ላቆም ነው? አለችኝ›። ልብ ድካም ወይም ደግሞ 
ከድንጋጤ ጋር ተያይዞ የሚነሳ ችግር ቢኖርብኝ አልቆልኝ 
ነበር። በዛ ድንጋጤ የትም ዶክተር ጋ ሳልሄድ ጤነኛ መሆኔን 
አረጋገጥኩ። ነፍሴ ልቤ ባይዛት ኖሮ ተቆራርጠን ነበር። ለምን 
እንደሆነ እንጃ ከእሷ በላይ እኔ ነበርኩ በድን የሆንኩት። 
ፊቷ ላይ የትካዜ ፈንግል ሲጥለኝ አላወቀችም። ሳላውቀው 
ይቺ ልጅ ውስጤ እንደቀረች ገባኝ። ምንም እንዳልመሰለው 
ለማስመሰል ብዙ ጣርኩ..ትወና ከየት ይምጣ?

አቅም አሰባስቤ ‹ለምን? አልኳት። ወደውጭ ልሄድ 
ነው። አባቢ ካልመጣሽ እያለኝ ነው› አለችኝ ወደኩርፊያዋ 
በመመለስ። የባሰ አዘቅት ውስጥ ወደኩ። መኖሯ ግድ 
ያልሰጠኝ ነፍስ ልሄድ ነው ስትለኝ የምገባበት ስምጥ ጠፋኝ። 
ራሳችንን ማጽናናት የማንችልበት አጋጣሚ በሕይወት አንድ 
ቦታ ላይ አለ..ያ ቦታ ፕሮክሲ ያለችበት አሁን መሰለኝ። 
የኩርፊያዋን ሚስጢር አልደርስበት አልኩ።

‹እና ደስ ሊልሽ ይገባል እንጂ ለምንድነው ያኮረፍሽው..? 
ስል ጠየኳት።

ፊቷ ልውጥውጥ ሲል አየሁት። በዓይኖቿ ውስጥ 
በጥያቄዬ የተፈጠረ ሰይጣን ታየኝ። ‹ከእኔ መለየት ደስ 
ይልሀል? ረጋ ብላ አወራች።› እንደዛ ለማለት አይደለም…!

‹ነው እንጂ..! እንዳውም ደህና ሁን› ብላ ትታኝ ወደበሩ 
ስትፈጥን እንደአቦ ሸማኔ ተምዘግዝጌ ያዝኳት። እጇን ከእጄ 
ለማላቀቅ ትንሽ ታገለችኝ። ‹ምን ሆነሻል ፕሮክሲ! ተረጋጊ 
እንደዛ ለማለት ፈልጌ እኮ አይደለም..?

‹ልቀቀኝ! ምንም ብትል ግድ የለኝም የፈለከውን 
ተናግረሀል›

‹እረ ባክሽ..ላስከፋሽ ፈልጌ አይደለም..! ስል እቅፍ 
አደረኳት። ጉያዬ ውስጥ ሆና ተረጋጋች። ማቀፍ የፍቅር 
ክንፍ እንደሆነ ድሮ ባውቅም ኩርፊያ ማብረጃ እንደሆነ ግን 
አላውቅም ነበር። በፕሮክሲ መረጋጋትና መብረድ እቅፍ ጥሩ 
ኩርፊያ ማብረጃ እንደሆነ አንድ እውቀት ሸመትኩ። ይሄንን 
ድንገተኛ ግኝት ኩርፊያ በሚቀናት ሚስቴ ላይ ለመተግበር 
ቸኮልኩ።› ‹ያኮረፍኩት ከአንተ መለየት ስለከበደኝ ነው› ስትል 
አንጋጣ እያየች መለሰችልኝ።

ዝም አልኩኝ። አፍቅራኝ እንዳይደለ ባለሙሉ ተስፋ 
ነኝ። ልጅና ሚስት እንዳለኝ እያወቀች እንዲህ ዓይነት ታሪክ 
ውስጥ እንደማትገባ በሚገባ አውቃለሁ። ፕሮክሲ ልቧ 

በኤልክትሮ መሳሪያ ቢፈተሸ ከፍቅርና ከመልካምነት ውጭ 
ምንም የማይገኝባት ሴት ናት። ከዛን ቀን በኋላ ከፕሮክሲ ጋር 
አልተገናኘንም።

ገላዬ ላይ በታተመ የስንብት ሽቶዋ ወደቤት ሄድኩ። 
ማታ ቤት ስገባ ጠረኔ የተቀየረባት ሚስቴ ዓይኗን ለነገር 
አጥባ እያየችኝ ‹ጋቫና ማነው የቀባህ? ስትል ጠየቀችኝ። 
ሚስቴ ዘመናዊ ሴት ናት። ሽቶና ፋሽን እንደምትወድ 
ምንም አትወድም። ቤታችንን ካጠበቡ እቃዎች ውስጥ 
ቀዳሚው የሚስቴ ሽቶና ልብሶች ናቸው። በየቀኑ 
የምትገዛቸው የፈረንሳይ ሽቶና የቱርክ ፋሽኖች የሚስቴ 
ትልቁ ወጪ የእኔ ደግሞ ቀዳማይ መደነቂያዎች ናቸው። 
አንዳንዴ ሚስቴ ወዴትም እንዳልሄድባት በውበትና 
በማማር እያሰረችኝ ይመስለኛል። የትም ያላየኋቸውን 
ልብሶች በሚስቴ ገላ ላይና ቁም ሳጥኖች ውስጥ 
አይቸዋለሁ። ሚስቴን ሳይ ዘመነኛ ነን የሚሉ የከተማችን 
ሴቶችና ቡቲኮች ምን እየለበሱና እየሰቀሉ ይሆን ስል 
አስባለሁ።

ያን ቀን ማታ የሚስቴ መልክ አላማረኝም። ቅይርይር 
ብላ ሳያት ልትውጠኝ ማታን እየጠበቀች ነበር የመሰለኝ። 
‹አልመለስክልኝም..ማነው ይሄን ሽቶ የቀባህ? ስትል 
ደግሞ ጠየቀችኝ።

‹የሆነች የሥራ ባልደረባዬ..! ብዬ ቆምኩ። አጀማመሬ 
አደገኛ እንደሆነ የገባኝ ቃሉን ከአፌ ካወጣሁ በኋላ ነበር። 
‹ማናት የሆነች ልጅ? ፊቷ ሲለዋወጥ ይታየኛል።

‹የመሥሪያ ቤታችን ልጅ ናት› ብዬ የምትለውን 
ለመስማት በዛውም ትንፋሽ ለመውሰድ ቆምኩ። ‹አቅፋኝ› 
ብዬ መቀጠል አምሮኝ ነበር ግን ከዛ በኋላ የሚመጣውን 
ጣጣ ሳስብ ሃሳቤን ዋጥኩት። በምትኩ ‹ስትቀባ ቀብታኝ 
ነው› ስል አለዘብኩት።

ሚስቴን አየኋት..ቅሬታ ያዘለ ሰላማዊ ፊት አየሁባት። 
ብዙ አትናገርም። ተሰጥኦዋ ማድመጥ ነው። ግን እንደዚህ 
አድምጣኝ አድምጣኝ መጨረሻዋን እፈረዋለሁ። እርጋታ 
ባይኖራት ኖሮ ይሄ ሽቶ ብዙ ቁጣን የሚቀሰቅስ ነበር። 
በርግጥ እኔም ትዳሬን አክባሪ ነኝ። ሳቅ ጨዋታዬን 
እንጂ ልቤን ለማንም አልሰጥም። የትኛዋም ሴት 
እንዳታነሆልለኝ ለሚስቴ ባል የሆንኩ ሰው ነኝ። ሴት ልጅ 
ፈተና ስትሆንብኝ ፕሮክሲ የመጀመሪያዋ ናት። እንዴት 
እንደምረሳት ሌላ መከራ ይጠብቀኛል።

የጀርመን ርዕሰ-ብሔር ታንዛኒያን ይቅርታ ጠየቁ
የተካሄደበትን ሶንጊያ ሙዝየምን በጎበኙበት ወቅት ነው ይቅርታውን 
የጠየቁት።

«በዚህ ቦታ ተገኝቼ ጀርመን በእናንት አያት፣ ቅድመ አያቶች ላይ 
ለፈጸሙት መጥፎ ተግባር ይቅርታ እጠይቃችኋለሁ» ብለዋል።

የማጂ ማጂ አመጽ የተቀጣጠለው ቅኝ ገዢዎች የሀገሬውን 
ሕዝብ የጥጥ ምርት እንዲያመርት የጉልበት ብዝበዛ ባደረሱበትና 
በተለይም ለዚሁ የጥጥ ምርት ወደ ውጭ ለመላክ በሚል የገዛ መሬቱን 
ቀምተው ባፈናቀሉበት ወቅት ነበር።

ታንዛኒያ ቀድሞ የጀርመን ምሥራቅ አፍሪካ ግዛት በሚባለው ሰፊ 
የጀርመን ይዞታ ውስጥ አንዷ ነበረች። በዚህ ሰፊ የጀርመን ቅኝ ግዛት 
ክልል ሩዋንዳ፣ ብሩንዲ እና ከፊል ሞዛምቢክ ይገኙበታል።

የጀርመን ርዕሰ-ብሔር ሽታንማየር ይህን የግፍ ታሪክ 
ወደ ሀገራቸው በመውሰድ ስለሆነው ነገር ሕዝብ እንዲያውቅ 
እንደሚያደርጉም ቃል ገብተዋል።

በጀርመን አሁንም ድረስ የቅኝ ግዛት ዝንጋታ ("colonial am-
nesia") እንዳለ በሐምቡርግ ዩኒቨርሲቲ የታሪክ ፕሮፌሰር ዚመር 
ይናገራሉ።

«የጀርመን ቅኝ ግዛት አጸያፊነትና ዘረኝነት አሁን ባለው የጀርመን 
ማኅበረሰብ እምብዛምም አይታወቅም፤ ወይም ይዘነጋል።» ይላሉ 
ፕሮፌሰር ዚመር።

ለሦስት ቀናት በይፋ ታንዛኒያን እየጎበኙ ያሉት ርዕሰ ብሔር 
ሽታንማየር የማጂ ማጂ አመጽ መሪ የነበሩ የአርበኛ የልጅ ልጆችን 
አግኝተው አነጋግረዋል።

ቺፍ ሲንጊያ ኢምባኖ በማጂ ማጂ የጸረ ቅኝ ግዛት አመጽ ቁልፍ 
አንጋፋ አርበኛ የነበሩ ሲሆን በ1906 እንደ አውሮፓዊያኑ በስቅላት 
ተገድለዋል።

የእኚህን ሥመ ጥር አርበኛ የልጅ ልጆች ርዕሰ ብሔሩ አግኝተው 
አነጋግረዋል።

ቺፍ ሲንጊያ ኢምባኖ አሁን በታንዛኒያ ብሔራዊ ጀግና ሆኖ 
ይዘከራሉ።

ርዕሰ ብሔሩ ሀገራቸው ጀርመን የዚህን ጀግና ቅሪት ለማግኘት 
ጥረት እንደምታደርግ ቃል ገብተዋል።

በቅኝ ግዛት ወቅት የተገደሉ ብዙዎቹ ታንዛኒያዊያን የራስ 
ቅላቸውና ሌሎች የሰውነት ክፍላቸው ዘረኛ ለሆኑ ምርምሮች እና 

አንዳንዴም እንደ ጀብዱ ወደ ጀርመን ይላኩ ነበር።
የታንዛኒያ ፕሬዚዳንት የሆኑት ሳሚያ ሱሉሁ ሐሳን ጀርመን 

በቅኝ ግዛት ወቅት የዘረፈቻቸውን ቅርሶች ለመመለስ ጥረት 
እንድታደርግ ርዕሰ ብሔሩን ጠይቀዋል።

በታንዛኒያ የታሪክ ተመራማሪ የሆኑት መሐመድ ሰኢድ 
የጀርመኑን ርዕሰ ብሔር ይቅርታ በበጎ እንደሚመለከቱት ጠቅሰው 
ነገር ግን ይህ በቂ እንዳልሆነ ተናግረዋል።

«በዚያ ዘመን ሕዝቡ እንዳይታገላቸውና እንዲራብ እርሻዎችን 
በእሳት ያነዱ ነበር። ይህ በዛሬ ሕግ ቢሆን ፍርድ ቤት የሚያስቆም 
ወንጀል ነው» ይላሉ መሐመድ ሰኢድ።

እንደ ታሪክ ተመራማሪው መሐመድ ሰኢድ ሃሳብ ጀርመን 
ታንዛኒያ መካስ አለባት።

እንደ አውሮፓዊያኑ በ2021 ዓ.ም ጀርመን በናሚቢያ የቅኝ 
ግዛት ዘመን ለፈጸመችው የዘር ማጥፋት ተግባር የአንድ ነጥብ ሦስት 
ቢሊዮን ዶላር የገንዘብ እርዳታ ሰጥታ ነበር።

በተመሳሳይ በኬንያ ንጉሥ ቻርለስ ሣልሳዊ በማኦ ማኦ የጸረ 
ቅኝ ግዛት ትግል ወቅት ሀገራቸው እንግሊዝ ለፈጸመችው ተግባር 
በይፋ ተቀባይነት እንዳልነበረው ጠቅሰዋል። ይሁንና ንጉሥ ቻርለስ 
ሀገራቸው ለፈጸመችው አሰቃቂ የቅኝ ግዛት ዘመን ግፎች ኬንያዊያንን 
በይፋ ይቅርታ አልጠየቁም ሲል ቢቢሲ ዘግቧል።

በጋዜጣው ሪፖርተር

የዩናይትድ ስቴትስ ፕሬዚዳንት ጆ ባይደን ኡጋንዳ፣ ጋቦን፣ 
ኒጀር እና ማዕከላዊ አፍሪካ ሪፐብሊክን ከአጎዋ ስምምነት ሊሰርዙ 
እንዳቀዱ ይፋ አደረጉ።

ፕሬዚዳንቱ እንደገለጹት፤ ሀገራቱ አንድ “ጅምላ የሰብዓዊ 
መብት ጥሰት ፈፅመዋል” አሊያም ዴሞክራሲያዊ ዕድገታቸው 
ያዘገመ ነው።

“አፍሪካ ግሮውዝ ኤንድ ኦፖርቹኒቲ አክት” የተሰኘ መጠሪያ 
ያለው አጎዋ፤ በአውሮፓውያኑ 2000 ነው የተቋቋመው። በዚህ 
ማዕቀፍ መሠረት ፈቃድ የተሰጣቸው ከሰሃራ በታች ያሉ ሀገራት 
ከአንድ ሺህ 800 በላይ ምርቶችን ከቀረጥ ነፃ ወደ አሜሪካ መላክ 

ይችላሉ።
ፕሬዚዳንት ባይደን በአሁኑ ወቅት በወታደራዊ አመራር 

እየተዳደሩ ያሉት ኒጀር እና ጋቦን ከአጎዋ ማዕቀፍ ሊሰረዙ የሚችሉት 
“ፖለቲካዊ ብዝሃነት እና የሕግ የበላይነትን ማስከበር ባለመቻላቸው 
ነው።”

ጋቦን እና ኒጀር በያዝነው የአውሮፓውያኑ ዓመት በመፈንቅለ 
መንግሥት ሲታመሱ እንደነበር ይታወሳል።

ባይደን አክለው ኡጋንዳ ከአጎዋ ማዕቀፍ ልትሰረዝና ተጨማሪ 
ማዕቀብ እንዲጣልባት የታሰበው ሀገሪቱ አከራካሪውን ፀረ-ተመሳሳይ 
ፆታ ሕግ በማውጣቷ ነው።

የተመሳሳይ ፆታ ወሲብ ሲፈፅሙ የተያዙ ግለሰቦች እስከ ሞት 
ድረስ ሊቀጡ ይችላሉ የሚለው ሕግ ዓለም አቀፍ ተቃውሞ ገጥሞት 

ነበር።
ፕሬዚዳንት ባይደን ለአሜሪካ የሕዝብ እንደራሴዎች ምክር ቤት 

አፈ ጉባዔ በላኩት ደብዳቤ ነው ይህን ዕቅዳቸውን የገለጹት።
“ምንም እንኳ ዩናይትድ ስቴትስ ከማዕከላዊ አፍሪካ ሪፐብሊክ፣ 

ጋቦን፣ ኒጀር፣ እና ኡጋንዳ ጋር ውይይት ብታደርግም ሀገራቱ የአጎዋን 
መተባበር የሚለውን ሃሳብ መጣሳቸው ዩኤስን አሳስቧታል” ብለዋል።

አራቱ የአፍሪካ ሀገራት እስካሁን ያሉት ነገር የለም።
20ኛው የአጎዋ ፎረም ከሚመጣው ሐሙስ ጀምሮ በደቡብ 

አፍሪካ ይካሄዳል።
ሀገራቱ ከአጎዋ ማዕቀፍ የሚሰረዙት ከሚቀጥለው የአውሮፓ 

ውያኑ ዓመት መባቻ ጀምሮ ሲሆን ምጣኔ ሃብታቸውን ሊጎዳቸው 
እንደሚችል ይታመናል።

አጎዋ የተሳታፊ ሀገራትን የውጭ ገበያ፣ ምጣኔ ሃብታዊ ዕድገት 
እና የሥራ ፈጠራ በማሳደግ ይወደሳል ሲል የዘገበው ቢቢሲ ነው።

ዩናይትድ ስቴትስ ሦስት የአፍሪካ ሀገራትን ከአጎዋ ማዕቀፍ ልትሰርዝ ነው

 ፕሮክሲማ



ገጽ 11አዲስ ዘመን   ዓርብ  ጥቅምት 23  ቀን 2016 ዓ.ም

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም   

ጽጌረዳ ጫንያለው 

የመምህርነት ሙያ  ወቅቱን የጠበቀ ንባብና 
ተከታታይ ስልጠናን ይሻል።ጊዜውን የሚመጥን የአቅም 
ማጎልበቻ ትምህርት ማግኘት ግድ ይላል።ትምህርት 
ወቅቱን የሚመጥን እውቀትና ክህሎት የሚያስፈልገው 
ሙያ ነው። ትናንት በሰለጠኑበት እውቀት ብቻ ዛሬ 
ያለውን ተማሪ ማስተማር ከባድ ፈተና ነው።እናም 
መምህሩ ወቅቱን ጠብቆ ደረጃውን ለማሻሻል ተጨማሪ 
ትምህርት በመቅሰም፣ እውቁን በንባብ በማዳበር፣ 
በተቻለው መጠን በሥራ ላይ ስልጠና አቅሙን ማሳደግ  
የግድ ይለዋል። 

ታዲያ የመምህራን ስልጠና ጉዳይ እንደ ሀገር በምን 
መልኩ እየተመራ ነው? ምን ዓይነት ስልጠናዎችስ 
እየተሰጡ ይገኛሉ? በቀጣይስ የተሻለ መምህርና ተወዳዳሪ 
ትውልድ ለመፍጠር  ምን ታስቧል? የዛሬው ርዕሰ 
ጉዳያችን ነው።በጉዳዩ ላይ ማብራሪያ የሰጡን ደግሞ 
በትምህርት ሚኒስቴር የመምህራንና ትምህርት አመራር 
ልማትና አስተዳደር ዴስክ ኃላፊ ወይዘሮ አሰገድ ምሬሳ 
ናቸው።

ወይዘሮ አሰገድ እንዳሉት ባለፉት ሁለትና ሦስት 
ዓመታት ሲሰጡ የነበሩ የመምህራን ስልጠናዎች  ወቅታዊ 
የሆኑ አጫጭር ስልጠናዎች ነበሩ።በሥርዓተ ትምህርቱ 
ትውውቅና ትግበራ ዙሪያ ከነበረው ልምዳቸው ወጥተው 
ወቅቱን በሚመጥን መልኩ እንዲያስተምሩ ለማስቻልም 
ሥራው ተከናውኗል። ከዚህ  ጎን ለጎን የሥራ ላይ 
ስልጠናዎች የሚያገኙበት እድል ተመቻችቶላቸዋል፡። 
ለአብነት የሒሳብ፣ የእንግሊዝኛና የአፍ መፍቻ ቋንቋዎች፤ 
የአዕምሮ ጤናና ማህበራዊ ድጋፍ ስልጠና፣ የዲጅታል 

ቴክኖሎጂ ስልጠናዎች ተሰጥተዋል።እንዲሁም በሀገራችን 
የስደተኞች መጠለያ ጣቢያ ውስጥ የሚያስተምሩ 
መምህራን ፍላጎትን መሠረት ያደረጉ ከአጋር አካላት ጋር 
በመሆን ሰፋፊ ስልጠናዎች ተሰጥተዋል።

በአለፉት ዓመታት በተለያዩ አካባቢዎች ላይ 
ግጭቶች ነበሩና የመማር ማስተማር ሥራው በብዙ 
መልኩ ተፈትኗል። በዚህም መምህራን፤ የትምህርት ቤት 
አመራሮችና የትምህርት ባለሙያዎች በድባቴ ውስጥ 
እንዲገቡ አድርጓል። ከ45 ሺህ በላይ የሚሆኑ መምህራንን 
ወደ መማር ማስተማሩ ሥራ ውስጥ ለመመለስ የተለያዩ 
ስልጠናዎችን እንዲወስዱ መንግስታዊ ካልሆኑ አካላት 
ጋር በመቀናጀት ተሰርቷል።

ምዘና በተደረገበት ወቅት እንደ ሀገር መምህራን ላይ 
ያሉ ችግሮች በብዙ መልኩ ሲፈተሸ የታየው በቅድመና 
በድህረ የስልጠና ሥርዓቶች ላይ ከፍተኛ የሆነ ክፍተት 
መኖሩ ታውቋል።ሥርዓተ ትምህርቶቹም ለወቅቱ 
የሚመጥኑ አለመሆናቸውን ማየት ተችሏል። ስለዚህም 
አዲስ የመምህራንና የትምህርት አመራሮች የስልጠና 
ማዕቀፍ እየተዘጋጀ ይገኛል። በዚህ ዓመትም ወደ 
ትግበራ የሚገባ ይሆናል። ይህ ስልጠናም ክረምት ወቅት 
ላይ የሚጀምር ሲሆን፤ አሁን ላይ ሁሉም የትምህርት 
ኮሌጆችና ዩኒቨርሲቲዎች በሚባል ደረጃ ከዚህ በፊት 
የነበሩ የክረምት ላይ የደረጃ ማሻሻል ስልጠናዎችን 
ትተው አጫጭር የመምህራንን ብቃት የሚያሻሽሉ፤ 
ወቅታዊ፤ በማስተማር ሙያ ስልጠናና በሚያስተምሩት 
ይዘት ላይ ያተኮረ ስልጠናዎችን በተከታታይና በትኩረት 
እንደሚሰጡ የዴስክ ኃላፊዋ ጠቅሰዋል፡፡

በሀገር አቀፍ ደረጃ የትምህርት ስልጠናን የሚሰጡ 
ማለትም መምህራንን ብቻ የሚያሰለጥኑ ወደ 39 

የሚደርሱ ኮሌጆች አሉ።በመምህራን ስልጠና ላይ ብቻ 
ትኩረት ያደረገ፤ የተለያዩ የምርምር ሥራዎችን የሚሰራ፤ 
ለሌሎች ዩኒቨርሲቲዎች ግብዓት ሊሆን የሚችል በሀገር 
አቀፍ ደረጃ የኮተቤ ትምህርት ዩኒቨርሲቲ አለ።ነገር ግን 
በሀገራችን ካለው የመምህራን ብዛት አንጻር ተገቢው 
ስልጠና እየተሰጠ ነው ለማለት ግን ያስቸግራል።በሀገራችን 
ከ840 ሺህ በላይ መምህራን አሉ። ያለፉ ስልጠናዎች 
ሁሉንም ያዳረሱና ያረኩ  ባለመሆናቸው ብዙ ችግሮች 
ሊኖሩ ይችላሉ።እናም ይህንን አሻሽሎ የስልጠና ሥርዓቱን 
ዲጅታላይዝድ አድርጎ መሥራት አስፈልጓል።ለዚህም  
ስኬት በትኩረት እየተሰራ መሆኑንም ያስረዳሉ።

እንደ ኃላፊዋ ማብራሪያ፤ የአዲሱን ሥርዓተ 
ትምህርት ሕይወት ሊዘሩ የሚችሉት ዋነኛ ተዋናዮች 
መምህራን ናቸው። በእነሱ ላይ ከምንም በላይ መሥራት 
የግድ ያስፈልጋል።እናም ስልጠና ለመስጠት ቅድሚያ 
የመምህራንን ደረጃ መለየት ይገባልና እንደ ትምህርት 
ሚኒስቴር በየትኛው የክፍል ደረጃ ላይ ለቦታው 
የሚመጥን መምህር በምን ያህል መልኩ ተቀምጧል 
የሚለው ተለይቷል። ይህም የመጀመሪያ ደረጃ ትምህርት 
ቤቶች ላይ ከ85 በመቶ በላይ ለትምህርት ደረጃው 
የሚመጥን የትምህርት ዝግጅት ያላቸው መምህራን 
እንዲመደቡ ሆኗል።የሁለተኛ ደረጃ ትምህርት ቤትም 
እንዲሁ 90 በመቶና በላይ የሚሆኑት መምህራን 
የትምህርት ዝግጅታቸው ቦታውን የሚመጥን ተደርጎ 
መመደብ ተችሏል። ይህ ደግሞ  የሥራ ላይ ስልጠናም 
ሆነ የደረጃ ላይ ስልጠና እንዲሁም የይዘት ስልጠናዎችን 
ለመስጠት በቀላሉ ለመለየት ያስችላል።

መምህራን ሲነሱ የትምህርት አመራሮች ተነጥለው 
የሚታዩ አይደሉም የሚሉት ኃላፊዋ፤ እነዚህ አካላትም 

የተለያዩ ስልጠናዎችን እየወሰዱ እንደሆኑ ያነሳሉ።ከዚህ 
በፊት በዩኒቨርሲቲ ገብተው ሲያገኙት የነበረውን 
ስልጠና በዚህ ሦስት ዓመታት ውስጥ ወደ 4 ሺህ 500 
የሚሆኑ የሁለተኛ ደረጃ ትምህርት ቤት አመራሮችን ልዩ 
የአንድ ዓመት የሥራ ላይ ስልጠና መርሃ ግብር ተቀርጾ 
ስልጠናውን በስፋት እንዲያገኙ ተደርጓል። ይህና 
መሰል ተግባራት በቀጣይም ተጠናክረው የሚቀጥሉ 
ይሆናሉ።በተለይም በተቆራረጠ መልኩ ሲሰጡ የነበሩ 
ስልጠናዎች ይሻሻላሉ፤ ይስተካከላሉ እንዲሁም 
ወደ ዩኒቨርሲቲዎችና መምህራን ትምህርት ኮሌጆች  
በክረምት ስልጠና እየተሰጠባቸው የሚቀጥሉ ይሆናሉ 
ብለውናል።

‹‹አሁን ያለው ወቅታዊ ሁኔታ ለመምህራን ብዙ ነገሮች 
ምቹ ናቸው ብሎ መውሰድ አይቻልም።መፈናቀሉ፤ የኑሮ 
ጫናውና መሰል ነገሮች በብዙ መልኩ እየፈተኗቸው 
እንደሆነ እንረዳለን። እስካሁንም በአሉበት ሁኔታ 
ደማቸውን እየገበሩ ትውልዱን ወደፊት ለመውሰድ 
እየጣሩ እንደሆነም እናምናለን።ችግሮች በዚህ መልኩ 
የሚቀጥሉ እንዳይሆኑም በትምህርት ሚኒስቴር 
ደረጃ እየተሰራ ነው።የተለያዩ የመልካም አስተዳደር 
ችግሮችም እንደሚገጥሟቸው ግልጽ ነው።በክልል 
ደረጃ የሚፈቱትን በክልል፤ በፌደራል ደረጃ 
የሚፈቱትንም እንዲሁ በፌዴራል እየለየን ችግሮቻቸው 
መፍትሔ እንዲያገኙ እንሰራለን። መምህራን በኑሮ 
ከሌሎች እኩል እንዲሆኑና የተሻለውን ትውልድ 
እንዲቀርፁ ለማድረግ ሁሌም አዳዲስ ፕሮጀክቶች 
አሉን።እየሰራንባቸውም እንገኛለን፡፡›› የሚሉት ወይዘሮ 
አሰገድ፤ ትውልድን የመቅረፅ ጉዳይ የሁሉም ድርሻ ነው 
ሲሉ መልዕክታቸውን አስተላልፈዋል።

  የመምህራን ስልጠና - ለተሻለ ትውልድ ቀረፃ

የጨረታ ማስታወቂያ
የጨረታ ቁጥር EB/EMAS/007/2016

የአማራ ብሔራዊ ክልላዊ መንግስት ትምህርት ቢሮ በዓለም ምግብ ፕሮግራም ምገባ 
ለሚካሄድባቸው ትምህርት ቤቶች አገልግሎት የሚውሉ ቆርቆሮ እና ሚስማር፣ የንጽሕና 
መጠበቂያ ሳሙና ግዥ በግልጽ ጨረታ አወዳድሮ ለመግዛት ይፈልጋል፡፡ ስለሆነም የሚከተሉትን 
መስፈርቶች የሚያሟሉ ተጫራቾች መወዳደር እንዲችሉ ተጋብዘዋል፡፡
1.	 በዘመኑ የታደሰ ሕጋዊና አግባብነት ያለው የንግድ ፈቃድ ያላቸው፤
2.	 የግብር ከፋይ መለያ ቁጥር (TIN) ያላቸው፤
3.	 የተጨማሪ እሴት ታክስ (VAT) ከፋይነት የተመዘገቡ መሆናቸውን የሚያረጋግጥ የምስክር 

ወረቀት ማቅረብ የሚችሉ፤
4.	 ተጫራቾች በጨረታው ለመሳተፍ ከላይ ከተራ ቁጥር 1-3 የተጠቀሱትናንና 

የሚመለከታቸውን ማስረጃዎች ፎቶ ኮፒ ከመጫረቻ ሰነዳቸው ጋር አያይዘው ማቅረብ 
አለባቸው፡፡ እነዚህን ሰነዶች አሟልቶ ያልቀረበ ተጫራች በውድድሩ ሊሳተፍ አይችልም፡፡

5.	 ተጫራቾች የጨረታ ሰነዱን የማይመለስ ብር 200.00 /ሁለት መቶ ብር/ በመክፈል ሰነዱን 
1ኛ ፎቅ ቢሮ ቁጥር 103 ማግኘት ይችላሉ፡፡

6.	 ተጫራቾች ለጨረታ ማስከበሪያ ዋስትና /ቢድ ቦንድ/ ለሚወዳደሩበት ለቆርቆሮና ሚስማር 
ብር 150,000.00 /አንድ መቶ ሃምሳ ሺህ ብር/ ለንጽሕና መጠበቂያ ሳሙና ብር 50,000.00 
/ሃምሳ ሺህ ብር/ በባንክ በተረጋገጠ የክፍያ ትዕዛዝ /ሲፒኦ/ (CPO) ወይም በሁኔታ ላይ 
ያልተመሠረተ የባንክ ዋስትና ወይም ጥሬ ገንዘብ በቢሮው ደረሰኝ ገቢ በማድረግ ማስያዝ 
ይኖርባቸዋል፡፡

7.	 ማንኛውም ተጫራች የጨረታ ሃሳቡን በጥንቃቄ በታሸገ ፖስታ ትምህርት ቢሮ 1ኛ ፎቅ 
ቢሮ ቁጥር 103 በተዘጋጀው የጨረታ ሳጥን ውስጥ ዘወትር በስራ ሰዓት ጨረታው አየር 
ላይ ከዋለበት ቀን ጀምሮ ባሉት ተከታታይ 16 ቀናት ውስጥ እስከ ቀኑ 4፡00 ሰዓት ድረስ 
ማስገባት ይኖርባቸዋል፡፡

8.	 ጨረታው የሚከፈተው ጨረታው አየር ላይ በዋለ በ16ኛው ቀን ሲሆን ካላንደር የሚዘጋው 
በዓል፣ ቅዳሜና እሁድ ቀን ከሆነ ቀጥሎ ባለው የሥራ ቀን የጨረታ ሳጥኑ በ4፡00 ሰዓት 
ተዘግቶ ተጫራቾች ወይም ሕጋዊ ወኪሎቻቸው በተገኙበት በትምህርት ቢሮ የስብሰባ 
አዳራሽ 4፡30 ሰዓት ይከፈታል፡፡

9.	 መ/ቤቱ የተሻለ አማራጭ ካገኘ ጨረታውን በከፊልም ሆነ በሙሉ የመሠረዝ መብቱ 
የተጠበቀ ነው፡፡

10.	በጨረታው መሳተፍ ለምትፈልጉ ስለጨረታው ዝርዝር መረጃ ቢሮ ቁጥር 103 ድረስ 
በአካል በመገኘት ወይም በፋክስ ቁጥር 058-220-11-00 በመላክ ወይም በስልክ ቁጥር 
058-220-16-66/ 058-320-56-54 በመደወል ማግኘት ይችላሉ፡፡

የአብክመ ትምህርት ቢሮ

ግልጽ የጨረታ ማስታወቂያ
የአማራ ብሔራዊ ክልላዊ መንግስት የትምህርት ቢሮ በመደበኛ በጀት
1.	 ምድብ አንድ የ2016 ዓ.ም የትምህርት  ስታስቲክስ መጠይቅ፤
2.	 ምድብ ሁለት የፈተና ማሸጊያ ቁልፍ አንገተ ረዥም 263 እና ካቦ፤
3.	 ምድብ ሦስት ኮረጆ ባለ 6 ቀዳዳ፣
4.	 ምድብ አራት የጽዳት ዕቃ በግልጽ ጨረታ አወዳድሮ መግዛት ይፈልጋል፡፡
ስለሆነም ተጫራቾች፡-
1.	 በሚወዳደሩበት ዘርፍ በዘመኑ የታደሰ ንግድ ፈቃድ ያላቸው፤
2.	 የግብር ከፋይ መለያ ቁጥር (TIN) ያላቸው፤
3.	 የግዥው መጠን ብር ከ200,000 /ሁለት መቶ ሺህ ብር/ እና በላይ ከሆነ የተጨማሪ እሴት ታክስ /

ቫት/ ከፋይነት የተመዘገቡ መሆናቸውን የሚያረጋግጥ የምስክር ወረቀት ማቅረብ የሚችሉ መሆን 
አለባቸው፡፡

4.	 የጨረታ ማስታወቂያው ከወጣበት ቀን ጀምሮ ሰነድ መግዛት ይችላሉ፡፡
5.	  ተጫራቾች በጨረታው ለመሳተፍ ከላይ የተጠቀሰውን የሚመለከታቸውን ማስረጃዎች ፎቶ ኮፒ 

ከመጫረቻ ሰነዶቻቸው ጋር አያይዘው ማቅረብ አለባቸው፡፡
6.	 የግዥ ዓይነት ዝርዝር መግለጫ (Specification) ከጨረታ ሰነዱ ማግኘት ይችላሉ፡፡ ተጫራቾች 

የጨረታ ሰነድ የማይመለስ ብር 200 /ሁለት መቶ ብር/ በመክፈል ከገንዘብ ያዥ ክፍል ቢሮ  ቁጥር 
13/15 የጨረታ ሰነዱን መግዛት ይችላሉ፡፡

7.	 ተጫራቾች የጨረታ ማስከበሪያ ዋስትና  (BID BOND) ለሚወዳደሩበት ግዥ ዓይነት ጠቅላላ 
ዋጋ ምድብ አንድ የ2016 ዓ.ም የትምህርት  ስታስቲክስ መጠይቅ ህትመት 15,000 /አሥራ አምስት 
ሺህ/፤ ምድብ ሁለት የፈተና ማሸጊያ ቁልፍ አንገተ ረዥም  263 እና ካቦ 50,000 /ሃምሳ ሺህ/፤ 
ምድብ ሶስት ኮረጆ ባለ 6 ቀዳዳ 50,000 /ሃምሳ ሺህ/፤ ምድብ አራት የጽዳት ዕቃ 30,000 /ሠላሳ 
ሺህ/ ግዥ በባንክ በተረጋገጠ የክፍያ ትዕዛዝ (CPO) ወይም በሁኔታ ላይ ያልተመሠረተ የባንክ 
ዋስትና ወይም በጥሬ ገንዘብ ማስያዝ አለባቸው፡፡

8.	 የጨረታ ሰነድ ተሞልቶ ከጨረታ ማስከበሪያ ሰነድ ጋር ተያይዞ በፖስታ በማሸግ በፖስታው ላይ 
የሞሉትን የግዥ ዓይነት  በመጥቀስ ግልጽ ጨረታ የሚል ተጽፎበት ጨረታው አየር ላይ ከዋለበት 
ቀን ጀምሮ ባሉት ተከታተይ 15 ቀናት እና በ16ኛው ቀን ከቀኑ 8፡00 ሰዓት ድረስ ለዚሁ ጨረታ 
በተዘጋጀው ሣጥን መግባት ይኖርበታል፡፡

9.	 ጨረታው አየር ላይ ከዋለበት ቀን ጀምሮ በ16ኛው ቀን ከቀኑ 8፡30 ሰዓት ተጫራቾች ወይም 
ሕጋዊ ወኪሎቻቸው በተገኙበት በአብክመ ትምህርት ቢሮ የመሰብሰቢያ አዳራሽ ክፍል ጨረታው 
ይከፈታል፡፡

10.	የጨረታ መክፈቻው ቀን ቅዳሜና እሁድ ወይም በበዓል ቀን ከሆነ ጨረታው በሚቀጥለው የሥራ 
ቀን የሚከፈት ይሆናል፡፡

11.	 ስለጨረታው ተጨማሪ ማብራሪያ ካስፈለገ አብክመ ትምህርት ቢሮ በግዥና ፋይናንስ ንብረት 
አስተዳደር ዳይሬክቶሬት ክፍል በግንባር በመቅረብ በፋክስ ቁጥር 058-222-08-14 በመላክ 
ወይም በስልክ ቁጥር 058-226-62-67 በመደወል ማግኘት ይችላሉ፡፡

12.	ቢሮው የተሻለ አማራጭ ካገኘ ጨረታውን በከፊልም ሆነ በሙሉ የመሠረዝ መብቱ 
የተጠበቀ ነው፡፡

የአብክመ የትምህርት ቢሮ

ስፖርት

ብርሃን ፈይሳ

የየትኛውም ውድድር መሠረትና ትልቅ ዋጋ 
ስፖርታዊ ጨዋነት ነው። ያለ ስፖርታዊ ጨዋነት 
ስፖርት ሊኖር አይችልም። ስፖርት ከአሸናፊና 
ተሸናፊነት ይልቅ አብሮነት፣ ወንድማማችነት እና 
መከባበር ቅድሚያ የሚሰጣቸው መርሆቹ ናቸው። 
በዚህ ምክንያትም ነው በየትኛውም ስፖርታዊ ውድድር 
ለሰብዓዊነትና ለመልካምነት ልዩ ትኩረት የሚሰጠው። 
የስፖርት ባለሙያዎች በየስፖርታዊ እንቅስቃሴና 
ክንዋኔ፤ ከአሸናፊነትም ጭምር ቀዳሚ የሚሆነው 
ስፖርታዊ ጨዋነት መሆኑን ያስቀምጣሉ። ለዚህም ነው 
ውድድሮች ላይ ስፖርታዊ ጨዋነት የራሱ ዋጋ ኖሮት 
የሚያሸልመው። በአንጻሩ ስፖርታዊ ጨዋነትን ያላከበረ 
ደግሞ መቀጣቱ የማይቀር ነው።

የትኛውም ድንቅ ብቃት ከስፖርታዊ ጨዋነት 
ሊበልጥ አይችልም፤ ጨዋታ አሊያም ውድድር ምርጥ 
ሊባል የሚችለው ሰላማዊ ድባብ ሲኖረው ነው። 
አንድ አትሌት አሊያም በየትኛውም ስፖርት ውስጥ 
ያለ ተወዳዳሪ ምንም እንኳ በልዩነት አሸናፊ ቢሆንና 
ክብረወሰኖችን መደርደር ቢችል በውድድር ወቅት 
ያሳይ የነበረው የስፖርታዊ ጨዋነት ባህሪ ከፍተኛ ሚና 
አለው። በውድድር ወቅት ምንም እንኳን ስህተትን 
ባይፈጸምም ተቃራኒ ተወዳዳሪ ለሚደርስበት አደጋም 
ሆነ መሰል ጉዳይ አዎንታዊ አጸፋ መስጠትና ወዳጅነትን 
ማሳየትም የስፖርታዊ ጨዋነት ማሳያ ነው። ተሸናፊነትን 
በጸጋ መቀበልና ለአሸናፊው አካል ዕውቅና መስጠትም 
ከመገለጫዎቹ መካከል አንዱ ነው።  

ከወራት በፊት በሃንጋሪ ቡዳፔስት በተካሄደው 
የዓለም አትሌቲክስ ቻምፒዮና የመክፈቻ እለት 

ከተከናወኑ የፍጻሜ ውድድሮች መካከል አንዱ በነበረው 
10ሺ ሜትር የሴቶች ሩጫ መጨረሻ የተፈጠረው 
ድራማዊ ክስተት አይዘነጋም:: በውድድሩ የመጨረሻ 
ዙር ፍልሚያ በዜግነት ኔርላንዳዊት በትውልድ ደግሞ 
ኢትዮጵያዊት የሆነችው አትሌት ሲፈን ሃሰን በአሸናፊነት 
የርቀቱን የመጨረሻ መስመር ለመርገጥ በምትጣጣርበት 
ወቅት ድንገት የመውደቅ አደጋ ደረሰባት። 

ኢትዮጵያዊያኑ ተፎካካሪ አትሌቶችም ከወርቅ 
እስከ ነሃስ ያሉትን ሜዳሊያዎች ለማጥለቅ ቻሉ። 
ነገር ግን አሸናፊነታቸውን ከማጣጣም ይልቅ 
በመውደቅ ከሜዳሊያ ውጭ የሆነችውን ተፎካካሪ 
አትሌት ተመልሰው በማቀፍ ፍጹም የሆነ የወዳጅነት 
ስሜታቸውን አንጸባርቀውላታል። በውድድሩ የብር 
ሜዳሊያ ያጠለቀችው አትሌት ለተሰንበት ግደይ ያሳየችው 
ስፖርታዊ ጨዋነት ደግሞ የተለየና ፍፁም ሰብዓዊነትን 
ያስመሰከረ ነበር።  ለተሰንበት የተፎካካሪዋ ሲፈንን 
ጉዳት እየተመለከተች በማዘን ስታፅናናት የነበረው 
ስሜት የዓለምን ሕዝብ ያስደነቀ ነበር።በበርካቶች 
ዘንድም የለተሰንበት  ስፖርታዊ ጨዋነት አድናቆትን 
አትርፏል።      

ዓለም አቀፍ የስፖርት ማህበራት እንዲሁም እንደ 
ኦሊምፒክ ኮሚቴ ያሉ ስፖርትን የሚመሩ ተቋማትም 
ስፖርታዊ ጨዋነት የውድድር ፍሬ ነገር መሆኑን 
በደንቦቻቸው ያካትታሉ። ከዚህ ባለፈ ዓለም አቀፉ 
የስፖርታዊ ጨዋነት ኮሚቴ  መቋቋምም ጉዳዩ ያለውን 
ስፍራ የሚያመላክት ነው። በመሆኑም ማህበራቱ 
በሚያዘጋጇቸው የስፖርታዊ ሽልማት ሥነ ሥርዓቶች 
ላይ ምስጉን በሆነ ባህሪ ስፖርታዊ ጨዋነትን በተግባር 
ያሳዩ ስፖርተኞችን ያካትታሉ። በቀጣዩ ወር በመጠናቀቅ 
ላይ በሚገኘው የፈረንጆቹ ዓመቱ ምርጥ ብቃት ያሳዩ 

አትሌቶችን ሊሸልም በማወዳደር ላይ ያለው የዓለም 
አትሌቲክስም ከሽልማት ዘርፎቹ መካከል ስፖርታዊ 
ጨዋነትን አካቷል። 

በዚህ ዘርፍ ሊሸለሙ ይገባቸዋል ያላቸውን 
አትሌቶችንም በዝርዝር ያሳወቀ ሲሆን፤ የስፖርት 
ቤተሰቡን ድምጽ በማህበራዊ ድረ ገጾች በማሰባሰብ 
ላይ ይገኛል። በዚህም መሠረት ሁለት ሴት አትሌቶቿ 
በምርጥ ብቃታቸው እጩ የሆኑላት ኢትዮጵያ 
በስፖርታዊ ጨዋነት ዘርፍም ምርጧ አትሌት ከዝርዝሩ 
ውስጥ መካተቷ ተረጋግጧል። ከላይ እንደተገለጸው 
ተፎካካሪዋን በመደገፍ እንዲሁም አብሮነቷንና ለማሳየት 
ባደረገችው ጥረትም በዓመቱ በአትሌቲክስ ስፖርት 
ከታዩ ስፖርታዊ ጨዋነቶች አንዱ እንደሆነ ስለታመነበት 

በእጩነት መቅረብ ችላለች። ከቀረቡት ስድስት እጩዎች 
መካከልም ኢትዮጵያዊቷ ለተስንበት በቀዳሚነት 
የመመረጥ እድሏ የሰፋ እንደሚሆን ይገመታል። 

በውድድሩ ወቅት ወድቃ ከሜዳሊያ ተፎካካሪነት 
ውጭ የሆነችው አትሌት ሲፈን ሃሰንም እንደ ለተሰንበት 
ሁሉ በእጩነት ልትቀርብ ችላለች። በወቅቱ የሆነውን 
ድንገተኛ ሁኔታ እንደ አጋጣሚ በማየት እንዲሁም 
መሸነፏንም አምና በጸጋ መቀበሏም ነው ለእጩነት 
ያበቃት። ከቀናት በኋላም በሁሉም የሽልማት ዘርፎች 
የተሻለ ድምጽ በማግኘት ለፍጻሜው ውድድር ብቁ የሆኑ 
አትሌቶች የሚታወቁ ይሆናል። በመጪው የፈረንጆቹ 
ወር አጋማሽ ደግሞ ሞናኮ ላይ በሚኖረው የሽልማት ሥነ 
ሥርዓት አሸናፊዎቹ ይፋ ይሆናሉ።    

ለተሰንበት ግደይ ለስፖርታዊ ጨዋነት ሽልማት ታጭታለች

ትግራይ ክልል
ይግባኝ ባይ፡- የትግራይ ክልል ፍትሕ ቢሮ ዓ/ሕግ እና ይግባኝ መልስ 
ሰጭ፡- ይድነቃቸው ዘገየ ፍቕሬ መካከል ባለው የዋስትና ወንጀል ክርክር 
በአድራሻዎ ተፈልገው ስለታጡ ለቀረበብዎት ክስ  መልስ እንዲሰጡበት 
በ6/3/2016 ዓ.ም ከጠዋቱ 2፡30 ሰዓት ወደ ትግራይ ክልል ጠቅላይ 
ፍ/ቤት ወንጀል ችሎት መቐለ ከተማ ተዘዋዋሪ ችሎት እንድትቀርቡ፣ 
በተጠቀሰው ቀንና  ሰዓት ካልቀረቡ ግን ጉዳይዎት በሌሉበት ታይቶ ውሳኔ 
የሚሰጥ መሆኑ ፍ/ቤቱ አዟል፡፡

የትግራይ ክልል ጠቅላይ ፍ/ቤት ወንጀል ምድብ ችሎት

ይግባኝ ባይ፡- የትግራይ ክልል ፍትሕ ቢሮ ዓ/ሕግ እና ይግባኝ መልስ 
ሰጪ ፡- አቶ ቢንያም ንጋቱ ታለው መካከል ባለው የመርዛም ዕፅ/ሓሺሽ/ 
መያዝ ወንጀል ክርክር በአድራሻዎ ተፈልገው ስለታጡ ለቀረበብዎት ክስ 
መልስ እንዲሰጡበት ለ6/3/2016 ዓ.ም ጠዋት 2፡30 ሰዓት ወደ ትግራይ 
ክልል ጠቅላይ ፍ/ቤት ወንጀል ችሎት መቐለ ከተማ ተዘዋዋሪ ችሎት 
እንድትቀርቡ  በተጠቀሰው ቀንና ሰዓት ካልቀረቡ ግን ጉዳይዎ በሌሉበት 
ታይቶ ውሳኔ የሚሰጥ መሆኑ ፍ/ቤቱ አዟል፡፡

የትግራይ ክልል ጠቅላይ ፍ/ቤት ወንጀል ምድብ ችሎት

ኦሮሚያ ክልል
ንብረትነቱ በደሳለኝ እና ደበላ አሽከርካሪ ማሠልጠኛ ተቋም ስም 
የተመዘገበ የሠሌዳ ቁጥር 3-4701 ኦሮ ሞተር ሳይክል የሆነ ተሽከርካሪ 
የባለቤትነት መታወቂያ ደብተር/ሊብሬ/ የጠፋባቸው መሆኑን በመግለጽ 
በምትኩ ሊብሬ እንዲሰጣቸው ጠይቀውናል፡፡ በመሆኑም የባለቤትነት 
ደብተሩን ወድቆ ያገኘ ወይም በሌላ ምክንያት ይዤዋለሁ የሚል ካለ 
በ15 ቀን ውስጥ የፍ/ቤት ማሳገጃ ትዕዛዝ ይዞ እንዲቀርብ ይህ ባይሆን 
ግን ለአመልካች ተለዋጭ የባለቤትነት ደብተር/ሊብሬ የምንሰጥ መሆኑን 
እናስታውቃለን፡፡

በኦሮሚያ ክልላዊ መንግስት በቄለም ወለጋ ዞን
 የትራንስፖርት ኤጀንሲ

ንብረትነቱ በደሳለኝ እና ደበላ አሽከርካሪ ማሠልጠኛ ተቋም ስም የተመዘገበ 
የሠሌዳ ቁጥር 1. 3-07272 ኦሮ.2-18488 ኦሮ የሕዝብ ማመላለሻ የሆነ ተሽከርካሪ  
የባለቤትነት መታወቂያ ደብተር/ሊብሬ / የጠፋባቸው መሆኑን በመግለጽ 
በምትኩ ሊብሬ/ እንዲሰጣቸው ጠይቀውናል፡፡ በመሆኑም የባለቤትነት ደብተሩን 
ወድቆ ያገኘ ወይም በሌላ ምክንያት ይዤዋለሁ የሚል ካለ በ15 ቀን ውስጥ የፍ/
ቤት ማሳገጃ ትዕዛዝ ይዞ እንዲቀርብ ይህ ባይሆን ግን ለአመልካች ተለዋጭ 
የባለቤትነት ደብተር/ሊብሬ የምንሰጥ መሆኑን እናስታውቃለን፡፡

በኦሮሚያ ክልላዊ መንግስት በቄለም ወለጋ ዞን 
የትራንስፖርት ኤጀንሲ

አዲስ አበባ አስተዳደር 
ከሳሽ፡- ወ/ሮ ሙሉነሽ አማረ ሰመረ እና ተከሳሽ አቶ ጆርጅ ታንኮ 
ፒ መካከል 2ኛ ቤተሰብ ስላለው ክስ ጉዳይ ተከሳሽ በ26/2/2016 
ዓ.ም ለሆነው ቀጠሮ ከቀኑ 6፡00 ሰዓት ለመ/ደ/ፍ/ቤት ቦሌ 
ምድብ 2ኛ ፍ/ብሔር ችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

በከሳሽ/አመልካች ረቂቅ መኮነን ግዛው እና በተከሳሽ/ተጠሪ አቶ 
ሚካኤል መላኩ ተሰማ መካከል በፌ/መ/ደ/ፍ/ቤት ቦሌ ምድብ 1ኛ 
ችሎት ባለው ክርክር ጉዳይ ተከሳሽ/ተጠሪ በ26/2/2016 ዓ.ም ከቀኑ 
4፡30 ሰዓት መልስ ለመቀባበል በ28/2/2016 ዓ.ም ከቀኑ 9፡30 
ለስምምነት በ30/2/2016 ዓ.ም ከቀኑ 5፡00 ሰዓት ክስ ለመስማት 
ላሉት ቀጠሮዎች እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

የባለንብረት ስም ደመላሽ አሳልፍ ጠቅላላ ስራ ተቋራጭ የሠሌዳ ቁጥር አአ 
03-01-A57582 የተሽከርካሪው ዓይነት ደረቅ ጭነት ከ10 ኩንታል የበለጠ 
የሻንሲ ቁጥር YN65-0017694 ሞዴል LN65 HYLOKES የሞተር ቁጥር 
3Y-0372983   የሊብሬ ቁጥር 601284 ከላይ የተጠቀሰው የተሽከርካሪ 
ባለንብረት የባለቤትነት ማረጋገጫ ደብተር/ ሊብሬ ጠፋብኝ ብለው 
በ19/2/2016 ዓ.ም አመልክተዋል፡፡ የባለቤትነት መታወቂያ ደብተሩን 
ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን፣ በተባለው ጊዜ ገደብ ውስጥ ካልቀረቡ ለአመልካች ተለዋጭ 
ሊብሬ ወይንም መታወቂያ ደብተር የምንሰጥ መሆኑን እናስታውቃለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን ቦሌ ቅ/ጽ/ቤት

የባለንብረት ስም ጌታሁን ከብትመር ብሩ የሠሌዳ ቁጥር አአ 02-01-B24847 
የተሽከርካሪው ዓይነት የመስክ ተሽከርካሪ የሻንሲ ቁጥር JTERB71J-900013892 
ሞዴል HZJ78L-RJMRS የሞተር ቁጥር 1HZ-0395568 የሊብሬ ቁጥር 
117040/253073  ከላይ የተጠቀሰው የተሽከርካሪ ባለንብረት የባለቤትነት 
ማረጋገጫ ደብተር/ ሊብሬ ጠፋብኝ ብለው በ19/2/2016 ዓ.ም አመልክተዋል፡
፡ የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ  በ15 ቀን ውስጥ የፍ/
ቤት ማሳገጃ ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ 
ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ 
መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ 
ፈቃድና ቁጥጥር ባለሥልጣን አራዳ ቅ/ጽ/ቤት

የባለንብረት ስም ገዛኸኝ ኃይሌ ብሩ የሠሌዳ ቁጥር አአ 03-01-A08692 
የተሽከርካሪው ዓይነት ደረቅ ጭነት ከ10 ኩንታል የበለጠ የሻንሲ ቁጥር 
JAAKP34HXE7P21289 ሞዴል NPR6SN የሞተር ቁጥር 4HG1-251323 
የሊብሬ ቁጥር 331236 ከላይ የተጠቀሰው የተሽከርካሪ ባለንብረት የባለቤትነት 
ማረጋገጫ ደብተር/ ሊብሬ ጠፋብኝ ብለው በ13/2/2016 ዓ.ም አመልክተዋል። 
የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት 
ይዤዋለሁ የሚል ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/
ቤት ማሳገጃ ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ 
ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ 
መሆኑን እናስታውቃለን፡፡ 

በአዲስ አበባ ከተማ አስተዳደር የአሽከርካሪና ተሽከርካሪ 

ፈቃድና ቁጥጥር ባለሥልጣን አቃቂ ቃሊቲ ቅ/ጽ/ቤት

የባለንብረት ስም ተገኔ ነጋሽ አየለ የሠሌዳ ቁጥር አአ 03-01-B46844 
የተሽከርካሪው ዓይነት አውቶሞቢል የሻንሲ ቁጥር SCP10-0122182 ሞዴል 
GH-SCP10-AHPEK የሞተር ቁጥር 1SZ-0277631 የሊብሬ ቁጥር 389482 
ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር/ 
ሊብሬ ጠፋብኝ ብለው በ19/2/2016 ዓ.ም አመልክተዋል፡፡ የባለቤትነት 
መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል 
ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ 
እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ ለአመልካች 
ተለዋጭ ሊብሬ ወይንም መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለሥልጣን ጉለሌ ቅ/ጽ/ቤት

አመልካች መሪሕ ተስፋአለም ገብረዝጊ እና ተጠሪ ወ/ሮ ፍሬና ሰለባ ባለው 
የፍ/ብሔር ክርክር ጉዳይ ተከሳሽ በ4/3/2016 ዓ.ም በ9፡00 ሰዓት ላለው 
ቀጠሮ በፌ/መ/ደ/ፍ/ቤት ን/ስ/ላ ምድብ 8ኛ ቤተሰብ ችሎት እንዲቀርቡ 
ታዟል፡፡ በቀጠሮ ቀን ባይቀረቡ በሌሉበት ፍርድ እንደሚሰጥ ፍ/ቤቱ 

አዟል፡፡

የፌዴራል የመጀመሪያ ደረጃ ፍ/ቤት

የባለንብረት ስም ሁሴን ዓብዱ ሳልሕ የሠሌዳ ቁጥር አአ 02-01-C27607 
የተሽከርካሪው ዓይነት አውሞቶቢል የሻንሲ ቁጥር KSP90-0012803 
ሞዴል DBA-KSP90-AHXNK የሞተር ቁጥር 1KR-0137948 የሊብሬ 
ቁጥር 524088 ከላይ የተጠቀሰው የተሽከርካሪ ባለንብረት የባለቤትነት 
ማረጋገጫ ደብተር/ ሊብሬ ጠፋብኝ ብለው በ14/1/2016 ዓ.ም 
አመልክተዋል፡፡ የባለቤትነት መታወቂያ ደብተሩን ወድቆ ያገኘ ወይንም 
በሌላ ምክንያት ይዤዋለሁ የሚል ይህ ማስታወቂያ ከወጣበት ቀን ጀምሮ 
በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ 
በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም 
መታወቂያ ደብተር የምንሰጥ መሆኑን እናስታውቃለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን ቂርቆስ ቅ/ጽ/ቤት

